
Ji'oon Naya Ntyja 'Naan'
Jesucristo Na Tji Mateo

Nguee nn'an tsjan na tui Jesucristo
(Lc 3:23-38)

1 Nd6 lista nguee nn'an tsjan na tui Jesucristo.
Condui jon tsjan David na jndyocahan' ndo' man-
tyi ntyja 'maan' Abraham.

2 Abraham jnda jon Isaac, Isaac jnda jon Jacob,
ndo' Jacob jnda jon Juda yo ntyje tsan'fieen. 3 Juu
Juda scuu' jon jndyu Tamar. Ndahin jndyu Fares
yo Zara. Ndo' juu Fares jnda jon Esrom, ndo'
Esrom jnda jon Aram. 4 Ndo' Aram jnda jon
Aminadab, ndo' Aminadab jnda jon Naasdn, ndo'
Naason jnda jon Salmoén. > Ndo' Salmén scuu' jon
jndyu Rahab. Ndahin jndyu Booz, ndo' Booz scuu'
jon jndyu Rut. Ndahin Obed, ndo' Obed jnda jon
Isai. 6 Ndo' Isai jnda jon David, tsan na taquintyja
toco'xen. Ndo' David ty'oon jon scuu' tsoUrias,
ndahin Salomon.

7Ndo' Salomoén jnda jon Roboam, ndo' Roboam
jnda jon Abias, ndo' Abias jnda jon Asa. & Ndo'
Asa jnda jon Josafat, ndo' Josafat jnda jon Joram,
ndo' Joram jnda jon Uzias. 9 Ndo' Uzias jnda jon
Jotam, ndo' Jotam jnda jon Acaz, ndo' Acaz jnda
jon Ezequias. 10 Ndo' Ezequias jnda jon Manasés,
ndo' Manasés jnda jon Amon, ndo' Amon jnda jon
Josias. 11 Ndo' Josias jnda jon Jeconias yo ntyje
tsan'fieen. Tom'an joohin Xjen na nque nn'an

tsjoon Babilonia tyechohan nn'an Israel ndyuaa-
han cha'vijon preso ng'e tsu nn'an Israel ya tont'a
nn'an Babilonia tyia' yohin.

12 ndé na tyecho nn'an Babilonia nn'an Israel
ndyuaahin, Jeconias jnda jon Salatiel, ndo' Salatiel
jnda jon Zorobabel. 13 Zorobabel jnda jon Abiud,
ndo' Abiud jnda jon Eliaquim, ndo' Eliaquim jnda
jon Azor. 14 Ndo' Azor jnda jon Sadoc, ndo'
Sadoc jnda jon Aquim, ndo' Aquim jnda jon Eliud.
15 Ndo' Eliud jnda jon Eleazar, ndo' Eleazar jnda
jon Matdn, ndo' Matdn jnda jon Jacob. 16 Juu
Jacob'fieen jnda jon José, tsan na toco yo Maria.
Ndo' juu Maria'fieen singui jon Jesus na nquii jon
conduihin Mesias.

17Yajo' ntyja 'naan' tsjan nn'an na tui Jesucristo,
quindé nqui ncho'nenque jnda tsjan nn'an na
jndyocahan' na jnanhan' Abraham na tuee'han'
ata xjen David. Ndo' ciiichen nqui ncho'nenque
jnda tsjan nn'an na jndyocahan' na jnanhan'
David na tuee' tiempo ya na tyecho nn'an Babilo-
nia nn'an Israel ndyuaahin cha'vijon preso. Ndo'
cuiichen nqui ncho'nenque jnda tsjan nn'an na
jndyocahan' na jnanhan' na tyecho nn'an Babilo-
nia nn'an Israel ndyuaahin na tuee'han' na tui
nquii jon na conduihin Mesias.

Ndé vaa na tui Jesucristo
(Lc2:1-7)

18 Nd6 vaa ntyja na tui Jesucristo. Ndyee
jon Maria, tomin jfi'oon na ngoco jon yo Jose.
Majo' vitjachen na ntoncohin, taa' ts'on Maria na
fijon jnda juu ntyja 'maan' najndei nquii Espiritu
Santo. 19 Majo' José je', tsan na ndisaa' Maria,

tonduihin ts'an na itsiquindé jon juu jii'oon'
Tyo'ts'on na ico'xenhan'. Tyi'quint'ue ts'on jon na
nguejnaan' tsan'fieen. Ng'e na nnda', sitiu jon na
ve' ninma'chen ndyuii' juu jii'oon'fieen. 20 Ndo'
viochen xjen na toquindyii' ts'on jon jii'oon'fieen,
tityincyoo' ctiii dngel nnon jon xjen na tsoo' jon
ndaa. Ndo' tso angel'fieen nnon jon: “'U' José na
condui 'u' tsjan David na jndyocahan’', tyi'nty'ue'
na ngyon' clenta juu Maria na ndiscu'hin ng'e
ntyja 'maan' nquii Espiritu Santo, jo' na fijon jnda
jon. 21 Nndui jnda jon yus'a. Ndo' 'u' ntsiqui-
jndyu'hin Jesuis ng'e nque nn'an clentaa' jon,
ntsin'man jon fiuaanhan yo jnan na nan'xuanhin.”

Ndo' jii'oon siquindyii dngel'fieen José.

22 Tui na nnda' cha' quitsiquindéhan' jii'oon na
siquindyi Tyo'ts'on yo 'ndyo Isaias na toninncyaa
juu jii'oon' jon ntyja nchu vaa 'nan na nguaa.

231tso tsan'fieen:

Quitquenho' ciienta, ngaquifijon jnda juu yus-
cundyua na ntsingui juu ciii yus'a,

ndo' nnan'quijndyu nn'an jon Emanuel.

Juu jii'oon Emanuel itsiquindyihan': “Nquii

Tyo'ts'on m'aan jon yo jaa.”

24 Ndo' juu José, xjen na ticjee' jon na tsoo'
jon ndaa, siquindé jon jfi'oon na tso angel'fieen
nnon jon. Ndo' ty'oon jon clienta Maria na ndis-
cuu' jonhin. 25 Majo' tyi'quitjon'han yo ntyjehin
na ninfioon' ata vi na jndé singui tsan'fieen yu-
jnt'a'fieen. Ndo' siquijndyu Joséhin Jesus.

2

Nn'an na jnda' nquen ty'ehin Belén

1Tui Jesus tsjoon Belén ndyuaa Judea. Xjen'fieen
juu Herodes co'xen jon ndyuaa'fieen. Juu
Xjen'fieen nn'an na jnda' nquen, squenonhin
Jerusalén na jnanhin ndyuaa tontyja na quindui'
ndo'ctjioon'. 2 Tota'xee'hin ndéé nn'an:

—¢Yuu jon m'aan nquii yujnt'a na tui na condui-
hin na co'xen jon '0' nn'an judios? Ng'e Xjen na
ninvaa m'an ndyuaa njan yuu jon na jnan tontyja
na quindui' ndo'clijioon', Xjen'fieen jnty'id na tity-
incyoo' quixjuu naitsi'manhan'najndé tuihin. Jo'
na tincyé na nnan't'man' jon.

3 Ndo' nquii Herodes, vi na jndé jndyii jon
juu jii'oonva', ti'ndaa' tycya ntyjii jon ndo' man-
tyi tsofi'en nn'an tsjoon Jerusalén. 4 Ndo' t'ua
jon ts'ian na cancui tsofi'en ntyee na conintque
ntyja 'naan nn'an judios yo nn'an na conan'man
ntji na co'xenhan' na tquen Moisés. Jo' taxee'
Herodes'fieen ndéé nan'fieen yuu jon itsiquindyi
jit'oon' Tyo'ts'on na ndui nquii jon na conduihin
Mesias. 5 Ndo' t'a nan'fieen, jnduehin nnon jon:

—Ntji na tquen Tyo'ts'on itsiquindyihan' na juu
Mesias nduihin tsjoon Belén ndyuaa Judea. Ee
jii'oon na tji Miqueas na toninncyaa jon jii'oon'
Tyo'ts'on ndyu na toxen'chen, ndd vaa na it-
siquindyihan':

6'0' nn'an tsjoon Belén ndyuaa Juda,

'0' t'manntyi conduiho' quii' nt'an njoon ninvaa
ndyuaa Juda,

ng'e quityquil' nt'an 'o' ndui' ciii ts'an na nnin-
tquehin tondéé nn'an.

Juu jon ngliantyjee' jon nn'an njan nn'an Israel.

Nd¢' vaa jit'oon tso juu tsan'fieen na toninncyaa

jon jii'oon' Tyo'ts'on.

7Ndo' juu Herodes, ve' nty'iu, tqueen' jon joo
nan'fieen na jnda' nquen na jnanhin tontyja na
quindui'ndo'ciijioon'. Taxee'jon ndééhin nin nquii
Xjen na tityincyoo' juu quixjuu'fieen. 8 Ndé jo' jiion
jon joohin na c'ohin Belén. Tso jon ndééhin:

—C'oho' Belén, ndo' vi na jndé squeho' jo',
quijnt'ue jnda' 'o' yuu vijon m'aan juu lu'fieen.
Ndo' vi na jndé jndioho'hin, ncyo ntcie'ho' na
quinan'quindyiiho' ja, cha' mantyi nndéé ncjo na
ntsit'maan'hin.

9 Ndo' joo nan'fieen, vi na jndé jndyehan
jii'oon na tso juu tsan'fieen na ico'xen, jndui'hin,
ty'ehin. Ndo' mantyi juu quixjuu na jnty'iahin
Xjen na ninvaa m'anhin ndyuaahin tontyja na
quindui' ndo'cljioon', tejndyeehan' tondééhin,
taquintyjahan' nquii naijon m'aan lu chjo'fieen.
10 Ndo' ya na jnty'ia nnda'han juu quixjuu'fieen,
tyincyaahan' na nein jndyihan. 11 Jndé na
squehin na m'aan José yo Maria, tyeque'hin.
Jnty'iahin juu lu'fieen yo ndyee juu Maria.
Satoquityehin nnon Ilu'fieen, jnan't'maan'hin
jon. Ndo' jnan'quinaanhin quichu 'maanhin,
jnt'ahin nayahin, s'on ijan yo su yo 'man quichi
jndyina jndyuhan' mirra. 12Jndé jo' ty'e ntciie'hin
ndyuaa na jnanhin. Majo' mafioon nato ty'ehin
ng'e quityquii' tsantsjon, siquindyii Tyo'ts'onhan
na tavinc'o ntcie'hin na m'aan Herodes.

José yo scuu' jon, jnt'ahin vintyja, ty'ehin Egipto

I3 Xjen na jndé jndui' nan'fieen, ciiii angel
clientaa' ta Tyo'ts'on tityincyoo'hin nnon José xjen
na tsoo' jon ndaa. Tso angel'fieen nnon jon:

—Quinaquintyja', cayon' luchjohd' yo ndyee
jon, quinan'cjeho', c'oho' ndyuaa Egipto. Jo' quin-
tjoho' ata xjen na ntsiquindyi 'u'. Quitsa' na nnda'
ng'e nt'uevichen ts'on Herodes luchjova cha' na
ntscuee' jonhin.

14Ndo' jnanquintyja José na itso jon. Majuuntyi
tsjon'fieen téy'oon jon luchjo'fieen yo ndyee jon,
jndui'hin, ty'ehin Egipto. 15 Jo' tom'anhin ata
xjen na tue' juu Herodes. Ndo' na tui na nnda',
siquindéhan' juu jii'oon na si'man Tyo'ts'on ndyu
na toxen'chen nnon Oseas, tsan na toninncyaa
jii'oon' jon ntyja nchu vaa 'man na nguaa. Ndo vaa
na itsohan'": “Tquén' yus'a jnda na quindui' ntcte'
jon ndyuaa Egipto.”

T'ua Herodes ts'ian na clije yotsca

16 Majo' juu Herodes'fieen, vi na jndé tquen
jon cienta na joo nan'fieen na jnan tontyja na
quindui' ndo'ciijioon', ve' jnan'vi'nn'anhan jon na
jnduehan na ntsque ntciie’han nam'aan jon, sev'ii
jndyi jon. Jo't'ua jon ts'ian ndéé sondaro 'naan'
jon na quinan'cijehin tsofi'en yotsca yonon na
m'an tsjoon Belén, yo na jndé ve chu na tocje
ndo' mantyi yo yotsca na cllajon ndyu na m'an
njoon quijndé na m'an xi'jndio juu tsjoon'fieen.
Ng'e nnda' vaa na tji' jon clenta ntyja 'maan'
juu xuee na jndue nan'fieen na tityincyoo' juu
quixjuu'fieen na jnty'iahin. 17 Ndo' na s'aa jon
na nnda', siquindéhan' jii'oon' Tyo'ts'on na tyin-
cyaa nquu Jeremias na tonduihin ts'an na tonin-
ncyaa jii'oon nchu vaa 'man na nguaa. Sinin jon
jii'oon ntyja 'maan nanntcu judias tsjoon Belén na

ntsichjoo' jndyihan' n'onhin na nnan'ciijje nn'an
ndahin. Tyi'quitsinin nquii' jon jii'oon'fieen.
18 Tso jon:

Quityquii' tsjoon Rama tic'uaa na cotyuee ndyee
yotsca.

Jndei conan'xuaahin, cotyueehin ntyja 'maan
ndahin min tyi'ninncyahin na ntsinjoon'
ts'anhin ng'e jndé jnan'ciije nn'an ndahin.

Nnda'vaa jii'oon na tji Jeremias.

Tay'oon ntctie' José Jesus yo Maria Nazaret

19 Ndo' vi na jndé tue' juu Herodes'fieen, juu
angel clentaa' Tyo'ts'on, tityincyoo' nnda'hin
nnon José xjen na tsoo' jon ndaa. Xjen'fieen
ninvaa m'aan jon ndyuaa Egipto. 20 Tso
angel'fieen nnon jon: “Quinaquintyja', cayon'
ntcie' yuchjova yo ndyee jon ndo' c'o ntctie' 'o'
ndyuaa Israel, ng'e nn'an na tojnt'uehin yuchjova
na nnan'cuee'hanhin, jndé tjéhan.”

Ndo¢' vaa na siquindyi angel'fieen jon.

21Ndo'juu]osé je',jnanquintyjajon, tay'oon jon
yuchjo'fieen yo ndyee juu, ty'e ntciie'hin ndyuaa
Israel. 22 Majo' vi na jndé jndyii José na jndé
tue' Herodes, ndo' juu jnda jon Arquelao co'xen
tsan'fieen ndyuaa Judea, jo' na sity'uehan' José
na ncja ntcie' jon Judea. Ndo' xXjen'fieen s'aa
nnda' Tyo'ts'on na tsoo' juu ndaa na si'man jon
nnon juu na tyi'ncja juu jo'. Mang'e jo' tja jon
tontyja ndyuaa Galilea. 23 Jndé na squehin jo',
ntjohin tsjoon Nazaret. Ndo' na tui na nnda',
sequindéhan'jii'oon' Tyo'ts'on na toninncya nn'an
ndyu na toxen'chen na juu Jesus nnan'quijndyu
nn'anhin ts'an Nazaret.

3

Incyaa Juan jfi'oon ndéé nn'an
(Mr 1:1-8; L¢ 3:1-9, 15-17; Jn 1:19-28)

1 Juu xjen'fieen na ta' Juan na toninncyaa
jon jii'oon ndéé nn'an vi ntyjaa' jndéé naijon
tyi'jndye nn'an m'an. Totsiquindéé' jon nn'an.
2 Totso jon ndééhin: “Quintclie' n'onho' yo jnan
na nan'xuanho' ng'e nquii Tyo'ts'on na m'aan
quifioon'ndue, jndé tindyo na ngitye' na ntco'xen
jon'o' na cotsam'anho'.”

3 Juu Isaias, tsan na ndyu na toxen'chen na
toninncyaa jii'oon' Tyo'ts'on nchu vaa 'man na
nguaa, sinin jon ntyja 'naan'Juan'fieen quii' jii'oon
na tjijon, tso jon:

M'aan ciii ts'an tojndéé naijon tyi'jndye nn'an
m'an. Incyaa jon jii'oon ndéé nn'an, itso
jon:

“Juu na conan'jonho' ntyja 'naan' Tyo'ts'on, itsi-
jonhan'juuhan' cha'vijon nato.

Quita'yaho' na tonnon jon.

Quinan'yuho' ntyja na cotsam'anho' cha'vijon na
conan'yuho' nato na nndyo jon.”

Mannda' jii'oon tso Isaias'fieen.

4Juu Juan'fieen tociie jon ndiaa na jndéhan' yo
soo' camello. Ndo' tsiaa' jon toquityen tjan. Ndo'
ve' quintcaa ndyue' toctia' jon, ndo' to'u jon tsion'
quinty'i jndéé. > Jndye nn'an tsjoon Jerusalén
ty'ehin naijon m'aan jon na nin'quindyehin
jii'oon na toninncyaa jon, mantyi yo nn'an
ndyuaa Judea yo nin'nn'an na m'an ndyo jndaa
Jordan. 8 Ndo' vi jndé na tji' jndyoyuhin nchu vaa

na tonan'tjahin nnon Tyo'ts'on, siquindéé' Juan
joohin quityquii' ndaa jndaa Jordan.

7 Ndo' jndyiaa' Juan na jndye nn'an tmaan'
fariseos yo tmaan' saduceos, squehan na m'aan
jon na nt'ue n'onhan na quitsiquindéé' jon
joohan. Majo' ya na tquen jon ciienta na nnda',
jo' jaa' jii'oon tso jon ndééhan: “Joo quindu xjen
na ndyo chon, ncyaa jndyi o', conan'non o'han'.
'0' ntyja na cont'aho', itsijjonhan' juuhan' cha'na
cont'a joo cho'fieen. '0' concyoho' na m'an ja ng'e
na conan'tjaho' nnon Tyo'ts'on. ¢Nin ts'an si'man
ndéého' na vaa na nndéé nt'aho' na tyi'ntsiv'ii jon
'0'? & Clia, quint'aho' nciiii nctliii nnon na ntsi'man
jndyoyuhan' na jndé contciie' n'onho' yo jnan
na nan'xuanho'. 9 Min tyi'nan'tiuho' na vanaan
na nnan'saa' nque n'onho' na nndueho" Jaa
tyi'xe'quit'uii Tyo'ts'on jaa ng'e condui jaa tsjan
Abraham na jndyocahan'. Quindyeho' jfi'oon
na ntsjo, min ve' ntjé'min nndéé ntsciequen
Tyo'ts'onhan' na nnduihan' nn'an tsjan 'maan'
Abraham ndo' na nnda' n'ndyihan''o'. 10Cha'xjen
ndyii' cje hacha nt'0 ts'an na nc'uajuung'ee n'oon
na tyi'ya té cont'a, ndo' vi na jndé tinquehan/,
ndyion juuhan' nnon chon, mannda' itsijonhan'
na nts'aa Tyo'ts'on 'o'. 11 Jii'oon na mayuu'
na matsiquint'é 'o' yo ndaa, ng'e na contcte'
n'onho' jnan na nan'xuanho'. Majo' vi na jndé na
jnty'ithan'ja na matsixuan ts'ianmin, yajo' nc'oon
nquii jon na ntsiquindéé' jon 'o' na nninncyaa jon
Espiritu Santo. Majo' fi'en '0' na ntsiquindéé' jon
'0' yo chon ng'e na nnt'uiityenhan' 'o' ntyja 'maan'
jnan'o'. Juu jon t'manchen conduihin, chintyi ja,
min tyi'quijnt'ue ja na ve' na ncjocy'on ntcoon' jon

na nfijon jonhan'. 12 Cje ntsctie'ndyii jon juu trigo.
Ndé jo' ntsue jon juu trigo'fieen quityquii' vaa' jon,
majo' tsjaa'han' ntsco jonhan' yo chon na tajon
quinduu'.”

Nd¢' jii'oon na sinin Juan ndéé nan'fieen.
Jii'oon'fieen tyi'quitsinin nquii' jonhan'.

Siquindéé' Juan Jests
(Mr 1:9-11; Lc 3:21-22)

13 Jndé jo' jndui' Jesus ndyuaa Galilea, tja jon
jndaa Jordan na ntsiquindéé' Juanhin. 14 Majo'
quii 'ndyo Juan na tyi'nts'aa Jesus na nnda'. Itso
jon:

—Ja chuhan' na 'u' ntsiquindé' ja.
Tyi'quichuhan' na ja na ntsiquint'é 'u'.

15Majo' sentclie' Jesus jii'oon nnon tsan'fieen, tso
jon:

—Jndyoyu ictjji'han' na quindui 'nan na matsjo,
ng'e icanhan' na quita'nc'ué jaa tsofi'en na itsi-
jnda' Tyo'ts'on.

Yajo'tanguee' Juan. 16 Ndo'vinajndé siquindéé'
Juanhin, yajo' jndui' Jesus quityquii' ndaa. Ma-
juu xjen'fieen jnaan quifioon'ndue, ndo' jndyiaa'
jon na jndyocue Espiritu clientaa' Tyo'ts'on cjoo'
jon na cha'vijon quitu'. Jndyoquintyjo Espiritu
Santo cjoo' Jests. 17 Ndo' nquii Tyo'ts'on na
m'aan quifioon'ndue, tic'uaa na sinin jon, tso jon:
“Ndohin tsans'a jnda na vi'nchjii jndyihin, na nén
jndyihin.”

4

Itsichon yutyia na quitsitja Jests
(Mr1:12-13; Lc4:1-13)

1Vi na jndé tui na nnda', tay'oon Espiritu Santo
Jests ndyuaa naijon tyi'jndye nn'an m'an. Jo'
totsichon yutyia na quityii'han' ng'eehan' Jesus.

2Jndé na tejndo' jon venn'an xuee ndo' venn'an
tsjon, tyioonaninjndo'jon. 3Ndo'tyjee'non yutyia
na m'aan Jesus na nin'quityii' juu ng'ee juuhin.
Tso juu nnon jon:

—Xe na aa mayuu' condui 'u' jnda Tyo'ts'on,
quitsu' ndéé ntjo'min na cuequen tyoo'han' na
ntcua'.

4Majo' sintctiie' Jesus jii'oon, itso jon:

—]Ji'oon' Tyo'ts'on na jndui itsiquindyihan' na
chito ve' xia'ntyi yo tyoo' ngiando' ts'an. Majo'
ntyja na vanguee' ts'an nciii nciii 'ndyo jii'oon na
incyaa Tyo'ts'on, jo' ngiiando' juu.

> Jndé jo' tay'oon yutyia Jesus Jerusalén, tsjoon
ji'ua clientaa' Tyo'ts'on. S'aa juu na ciientyjee' Jesus
xquenvi' vats'on t'man na m'aan juu tsjoon'fieen.
6 Tso juu nnon jon:

—Xenaaamayuu' condui 'u'jnda Tyo'ts'on, ciia,
cju''u' tyuaa, ng'e jii'oon' jon itsohan':

Nc'ua jon ts'ian ndéé angeles clientaa' jon ntyja
'man'.

Joohin ntyi'hin ndueehin 'u' cha' tyi'ncjaquifijon
ntjo' ng'e'.

7Majo' t'a Jesus, itso jon nnon yutyia:

—Min tyi'quichuhan' na quits'a cha'xjen na
matsu' ndd' ng'e mantyi vaa jii'oon' jon na it-
siquindyihan': “Tyi'ntquen' xjen 'man' nquii ta
Tyo'ts'on na conduihin na itye'ntjon jon tsofi'en.”

8 Ndo' na mats'ia tay'oon yutyia Jesus ciii tyo'
ndye. Si'man juu nnon jon ncuii nciii nnon

nanm'ann'ian na ninvaa tsonnangue ndo' yo
ntyja na t'man najndéhan. 9 Tso juu nnon jon:

—Tsofi'en nan'min' nninncya na
nnan'xuanhan' cilienta' Xe na aa ntco'xtye' na
ntsit'man' ja.

10T'a Jesus, tso jon:

—~Quenan' 'u' nnén Satanas. Ee quityquii
jit'oon' Tyo'ts'on chuu' jii'oon na coxenhan' na
Xia'ntyi nquii jon na quitsit'maan’' ts'an, ninnquii
jon ntye'ntjon' nnon jon.

11 Ndé jo' jnty'ii yutyia Jesus, ndo' sque dngeles,
totixee'han jon.

Ta' Jesus ts'ian 'naan' jon ndyuaa Galilea
(Mr 1:14-15; Lc 4:14-15)

12 Ndo' vi na jndé jndyii Jesus na jndé tyi'
nn'an Juan vancjo, tja ntciie' jon Galilea. 13 Majo'
tyi'quintjohin Nazaret, jndui' jon jo', ntjohin
tsjoon Capernaum nam'aanhan''ndyo ndaandue.
Ndyuaa'fieen tsixuanhan' clienta tmaan' nn'an
judios tsjan Zabul6n yo Neftali. 14 Na tom'aan
jon juu ndyuaa'fieen, siquindéhan' jii'oon na tji
Isaias, tsan na toninncyaa jii'oon' Tyo'ts'on ndyu
na toxen'chen nchu vaa 'man na nguaa. Juu
jii'oon'fieen, nd0 vaa na itsiquindyihan':
15Ntyja 'maan nn'an na m'an ndyuaa ciientaa' Zab-

ulon yo nn'an ndyuaa clentaa' Neftali,
joohan na m'an ndyuaa nato na vjahan' tondaan-
due, ndo' mantyi nn'an na m'an ixndya
jndaa Jordan,
yonn'an ndyuaa Galilea na chito conduihin nn'an
judios,

16 joo nan'fieen m'anhin na cje 'maan' najaan,
majo' naneinhin jndé tityincyoo' ncuii
nnon na quixuee jndyi ndééhin.

Itsjjonhan' juuhan' cha'vijon na ndyova

ndo'clijioon' na  itsixueehan' nnon
tsonnangue,

mannda' ro jndé sixueehan' quii' n'on nn'an na
m'anhin nacje 'naan' nctiaan' 'nan tyia na

its'aahan' cotsu fiuaanhan. _ _
Nnda' jii'oon na tso Isaias'fieen na toninncyaa jon

jit'oon' Tyo'ts'on.

17 Ndo' nquii Jesus, Xjen'fieen ta' jon na tonin-
ncyaa jon jit'oon. Totso jon:

—~Quintcte' n'onho' jnanho', ng'e jndé tentyja
Xjen na nninncyaho' na nquii Tyo'ts'on na m'aan
quificon'ndue ntye'ntjon jon'o'.

Iqueen' Jesus ninnque nn'an na cotji' quintcaa
(Mr 1:16-20; L¢ 5:1-11)

18 Xjen na mandyi' Jesus 'mdyo ndaandue
Galilea'fieen, jndyiaa' jon ve tsans'a na ninnciii
ts'an ntsindahin, Simon, tsan na jndyu Pedro,
yo tyje jon na jndyu Andrés. Cotjue'hin ntqui'
'maanhin quityquii' ndaandue na cotji'hin
quintcaa. 19Jo' t'man Jesus joohin, itso jon:

—Quindyonan'jonho'yo jii'oon na mancya ndo'
nts'a na nnan'tjonho' nn'an na nc'onhan ciientaa'
Tyo'ts'on.

20Ninfioon' jnty'ehin ntqui' 'maanhin, ty'ehan yo
juu jon.

21 Jndé na tjantyichen jon, jo' ntji jon mafioon
vechen ts'an. Nan'fieen ntsinda Zebedeo, jndyu
ncuii tsan'fieen Santiago yo tyje jon Juan. M'anhm
quityquii' v'aandaa yo nquii tyehin. Cota'yahin

ntqui' 'maanhin. Tqueen' Jesus joohin. 22 Ndo'
jo' nmninfioon' jndui'hin quii' v'aandaa'fieen,
jnty'ehinhan' yo tyehin, tyenan'jonhin yo jon.

Tsi'man Jesus ndéé jndye nn'an
(Lc6:17-19)

23 Ndo' nquii Jesus, tomandyi' jon ninvaa
ndyuaa Galilea. Totsi'man jon ndéé nn'an
quityquii' nt'aan'on 'naanhin. Toninncyaa
jon jii'oon naya na nanein ngita' Tyo'ts'on na
ntye'ntjon jon nn'an, ncuii nnon na fioncya vaa
yo na tots'aa jon ndyu na toxen'chen. 24 Ninvaa
ndyuaa Siria tocya jii'oon ntyja 'naan' Jesus. Ndo'
joo nn'an ndyuaa'fieen, tondyochohan tsofi'en
nn'an v'i na m'aan jon na jndye nnon ntycu
cotjonhin yo na toquiihan'hin. Ndo' mantyi yo
nn'an na m'an jndyetyia quii' n'on, ndo' yo nn'an
na cho tycu na ive'quiso yo tycutquen. Ndo'
sin'man Jesus nan'fieen.

25 Indye ntmaan' nn'an tentyjahin naxen' jon.
Jnanhin ndyuaa Galilea yo joo nqui njoon na con-
duehin Decdpolis, yo tsjoon Jerusalén yo ndyuaa
Judea ndo' mantyi nin'ndyuaa ixndyaa' jndaa
Jordan.

)

JA'oon na tyincyaa Jests xjen na tovequityen jon
nctii tyo'

1 Ndo' ya na jndyiaa' Jesus na vancii tmaan'
nn'an na jndye jndyi'hin, teva jon nctii tyo'. Jndé
na técjo jon jo', nque nn'an na tqueen' jon na
quinan'jonhin yo jon yo jii'oon na toninncyaa jon,

tentyjaa'hin nnon jon. 2]Jo' ta' jon, totsi'man jon
ndéeéhin, tso jon:

Nan'min incyaahan'na neiin' ts'an
(Lc 6:20-23)

3 —Joo nn'an na covaa' n'onhin na conduihin
nn'an nty'iahin na tonnon Tyo'ts'on, incyaahan'
na neiin' n'onhan. Conduihin nn'an na ityentjon
jon.

4“Joo nn'an na chjoo' n'onhan na conan'tjahan
nnon Tyo'ts'on, incyaahan' na neiin' n'onhan ng'e
ntsinjoon' jonhan.

5 “Joo nn'an na cotjue'cjehin na tonnon nquii
Tyo'ts'on, incyaahan' na neiin' n'onhan ng'e
nndahin juu tsonnangue xco.

6 “Joo nn'an na nt'ue jndyi n'onhin na nt'ahin
'man na nt'ue ts'on Tyo'ts'on, incyaahan' na neiin'
n'onhan ng'e quindé ya nninncyaa jon nchu vaa
na contyja n'onhan jon.

7 “Joo nn'an na m'anhan na nty'ia ro ntyje-
han ngiohan, incyaahan' na neiin' n'onhan ng'e
nc'oon Tyo'ts'on na nty'ia rohan nchjii jon.

8 “Joo nn'an na ntju' m'anhin na conan'tiuvhin
yona cont'ahin,incyaahan'naneiin'n'onhanng'e
njnty'ia ndééhin nquii Tyo'ts'on.

9 “Joo nn'an na cota'yahin ntyjehin na cho
nan'fieen tyia', incyaahan' na neiin' n'onhan. Joo
nan'fieen na ya cont'ahin, ngitso Tyo'ts'on na con-
duihan ntsinda nquii jon.

10 “Joo nn'an na conty'e nn'anhin ng'e na cot-
santyjahin ntyja 'maan' Tyo'ts'on, incyaahan' na
neiin' n'onhan. Joo nan'fieen conduihan nn'an na

m'an nacje 'maan' na ico'xen nquii Tyo'ts'on na
m'aan jon quifioon'ndue.

11 “Incyaahan' na neiin' n'onho' xjen na co-
nan'cliejnaan' nn'an 'o', ndo' na cont'avi'hin 'o',
ndo' cotji'hin tsofi'en nnon jii'oonvi' cjoho' na
ve' quintuhan' ng'e na conduiho' nn'an na m'an
ntyja njan. 12 C'onho' na nein jndyiho' ng'e na
coquenonho' nan'min' ng'e t'man naya naanho'
vave quifioon'ndue. Ee macha'xjen cont'avi'hin
'o', mannda'ro tont'avi'han nque nn'an na tom'an
ndyu na toxen'chen na toninncyahan ji'oon'
Tyo'ts'on nchu vaa 'nan na nguaa.

Conduiho' cha'vijon tsjaan' ndo'yo chon
(Mr 9:50; Lc 14:34-35)

13 “'Q' conduiho' cha'vijon tsjaan'chjen' quili'
nt'an nn'an tsonnangue. Majo' juu tsjaan' je', xe
na aa jndé jndui' na chjen'han', {Nchu ya nts'aa
ts'an na ndichjen' nnda'han'? Tayuu jnt'uehan'.
Ve' ntyque'to ts'anhan' na ntque'ntjo nn'an cjo-
han'.

14 “Ndo' mantyi conduiho' cha'vijon chon na
condixuee ndéé nn'an tsonnangueva. Man-
gioho' ctiii tsjoon na vequityenhan' xquen cuii
tyo!, tyi'xe'quindéé ngité'han'. 15 Min tanin juu
na ntsci'a nciiii lampara cha' ndécya ntsctiangioo'
tsan'fieen istjo cjoo'han'. Juu tsan'fieen ntsin-
tyja jon lampara'fieen cha' ya ntsixueehan' ndéé
tsofi'ennn'an nam'an v'aa. 16 Mannda' quint'aho'
'man na chuhan' yo nn'an ng'e naya na nt'aho'hin
ntsijonhan' juuhan' cha'vijon chon na covixuee
ndééhin. Ee na nnt'aho' na nnda', yajo' ntquenhin

clenta joo 'nan ya cont'aho' ndo' nnan't'maan'hin
nquii Tyeho' na m'aan jon quifioon'ndue.

Tsi'man Jesus ntyja 'naan' jii'oon na tquen
Moisés

17 “Joo jfi'oon na tquen Moisés yo jii'oon
na toninncya nque nn'an na tom'an ndyu na
toxen'chen nchuvaa 'nan nanguaa, tyi'man'tiuho'
na jndyd na ntsity'ui joohan', ja jndyd na joo
jii'oon'fieen ntsiquindéhan' juuhan' ntyja njan
ndo' cha' ntsi'man nchu vaa itsiquindyihan'.
18 JTAi'oon na mayuu' matsjo ndéého', viochen
xjen na vacachen na m'aan tsjé'ndue yo tyuaa,
nciii cuii ntji na quindéchen na m'aanhan' tyquii'
jii‘oon' Tyo'ts'on na co'xenhan', tsofi'enhan'
ntsiquindéhan' juuhan'. 19 Mang'e jo', min'cya
ro ts'an na nts'aa na tyi'quinjon nciii nnon jii'oon
na tquen Moisés, min na tyi'jaa'chen tsixuanhan'
quii' nt'an jii'oon'fieen, ndo' Xe na aa ntsi'man
juu ndéé ntyje juu na tyi'nan'vehan jii'oon'fieen,
naijon na ico'xen Tyo'ts'on, ngitsohan' ntyja
'maan' tsan'fieen na tyi't'man conduihin. Majo'juu
ts'an na itsue jii'oon'fieen, ndo' ntsi'man jon ndéé
nn'an na quita'nguee'hinhan', t'manchen condui
tsan'fieen naijon naico'xen nquii Tyo'ts'on. 20 Cha'
na nndéé ntsijon ts'an ntyja 'maan' juu na ico'xen
Tyo'ts'on na m'aan jon quifioon'ndue, chuhan'
na quitsiquindéntyichen juu cha'xjen 'man na
nt'ue ts'on jon, chito cha'xjen na cont'a nn'an
tmaan' fariseos yo nn'an na conan'man nchu
vaa itsiquindyi juu jii'oon na tquen Moisés. Xe
tyi'quint'aho' cha'xjen na matsjo ndd', tyi'jon
quindéé nan'jonho' ntyja 'naan'han'.

Tsi'man Jesus na tyi'nan'vjéé ntyjé

(Lc 12:57-59)
21 “*Q' jndé mangioho' jii'oon na tso Tyo'ts'on
ndéé ndochiho': 'U' tyi'ntscue' ts'an, ndo'

min'cya ro ts'an na ntscuee' juu tyje juu, majnda’
nt'uiityenhan'hin tonnon jie. 22 Majo' ja matsjo
ndéého', min'cya ro ts'an na ntsiv'ii juu ncuii ntyje
juu, chi nt'uiityenhan' tsan'fieen, ndo' min'cya ro
ts'an na ngitso juu na tayuujnt'ue tyje juu ndo' xe
na aa ngitso juu nnon tsan'fieen: Tsan' 'u', vaa na
toncuu' na ncju'han'hin quityquii' chon v'io.

23 “Mang'e na nnda', juu xjen na matyio' 'nan
nnontyiu na ntsit'man' Tyo'ts'on, cafijoon' tson' xe
na aa m'aan ncuii ts'an na tyi'ya nchjii juu yo u'.
24Ndo'xe na aannda', yajo' quindyi' juu nan'fieen
na tyio' nnontyiu'fieen, caco'ya jndyee 'u' yo juu,
ndeé jo' quindyo' ntcie' na ntsit'man' Tyo'ts'on.

25 “Juu ts'an na nin'quen juu 'u' nnon ts'ian, cje
ro quitsa' na ntjo ya ntyjii juu yo 'u' viochen na
incyaahan' xjen na nninjnda' jii'oon 'nan' yohin,
tyi'nts'aahan' ng'e na tyi'cotsijnda' jii'oon na vaa
yo 'u', ntquen juu 'u' nnon jie, ndo' juu jie nc'ua
juu ts'ian na quityi' cominsion 'u' vancjo. 26 Jii'oon
na mayuu' matsjoé nnon!, tyi'xe'quindui' jo' ata
jndé tyion'fi'en' na chu'jnan'.

Tsi'man Jesus natyi'nc'oon tsans'ayo tsanscuna
ve'ndd'ro
27 “'0 jndé jndyeho' na tso Tyo'ts'on ndéé
ndochiho'": 'U' tyi'nc'on' yo ts'an na ve' ndo' ro.
28 Majo' nco, jii'oon na mayuu' matsjo ndéého',
min'cya ro nciiiho' na ndyiaa' juu nciiii tsanscu,
na nin'c'oon jndyi juu yo tsan'fieen, ndo' na nnda',

jndé tsixuan juu jnan yo tsanscu'fieen, ng'e quit'
ts'on juu jndé sitiu juu na nnda'.

29 “Ndo' ng'e na nnda', Xe na aa ténnon' nty-
jaya nts'aahan' na matsitja 'u', yantyi ciji'han',
quityque'han' na tycya na m'an', ng'e yantyichen
na tyi'quindé 'u' na ngaque' na m'aan Tyo'ts'on,
chito na quindé 'u' ncja' v'io. 30 Ndo' mantyi juu
nt'd' ntyjaya, Xe na aa its'aahan' na matsitja 'u',
yantyi quityje'han' ndo' ndé quityque'han', ng'e
yantyi na tyi'quindé 'u' na ncja' quifioon'ndue,
chito na quindé 'u' na ncja' v'io.

Joo nn'an na jndé tonco, tsi'man Jesus na
tyi'ndyehan ntyjehan
(Mt 19:9; Mr10:11-12; Lc 16:18)

31 “Mantyi 'o' jndé jndyeho' jfi'oon na tquen
Moisés na itsohan': Min'cya ro nciiii 'o' na n'ndyii
juu scuu', nndé ncuii tson na ngitsohan' na jndé
jnty'ehan ntyjehan. 32 Majo' ji'oon na mayuu' na
matsjo ndéého', xia'ntyi Xxe na aa m'aan scuu' ts'an
yo ncuiichen ts'an, jo' vanaan na n'ndyii jonhin. Xe
na aa chitonnda'vaa, ndo' 'ndyi'hin, matsa' na ve'
m'aan ya juu yo nciiichen ts'an, ndo' mantyi juu
tsans'a'fieen vaa jnaan' jon na ve' m'aan ya jon yo
juu tsanscu'fieen.

Tsi'manjesusnatyi'ntji'jaa xuee' Tyo'ts'onnave'
cotquéntyén jndyué

33“Ndo' mantyi jndé jndyeho' jii'oon na tondye
ndochiho": Tyi'ntco' 'ndyo' na nchjii Tyo'ts'on
na mayuu' ji'oon na matsinin' ndo' nchji' ya'
na je'quitsiquindé'han'. Majo' 'u' quitsiquindé’
jii'oon na jndé tco' 'ndyo' nnon jon. 34 Majo'
ja matsjo ndéého', min'nciii nnon tyi'ngita'ho'

jndyueho'jii'oon na condueho' na nchjii Tyo'ts'on
na mayuu'han', min tyi'ngita'ho' jndyueho' na
ntji'ho' xuee' quifioon'ndue ng'e juuhan' condui-
han' silla na manin'ts'iaan' na vequityen jon.
35 Ndo' min tyi'ngita'ho' jndyueho' na ntji'ho'
xuee' tsonnangue ng'e juuhan' m'aanhan' tocje
'naan' jon, ndo' na nndueho' na nnda' itsijon-
han' na condueho' na nchjii jon na mayuu' jii'oon
na condueho'. Ndo' min tyi'ntji'ho' xuee' tsjoon
Jerusalén na cota'ho' jndyueho', ng'e conduihan'
tsjoon naijon na ico'xen Tyo'ts'on na nquii jon
taquintyja na t'man conduihin. 36 Min tyi'ntji'ho'
xuee' nquen nqueho' na cota'ho' jndyueho' ng'e
min'nciii sonquenho' je'quindéé nt'aho' na nnin-
quichi'han' ndo' min na aa ndintonhan'. 37 Majo'
ya na cota'ho' jndyueho' na mayuu' ctii jii'oon,
quitsi'manhan' na mayuu'han', ndo' juu xjen na
cota'ho' jndyueho' na min tyi'yuu' nctii jii'oon,
quitsi'manhan' na tyi'yuu'han'. Ng'e min'cya ro
jii'oon na ntsciantjo'ntyi ts'an na ntco' juu 'ndyo
juu na nchjii Tyo'ts'on na jii'oon mayuu' itsinin
juu, juu jii'oon'fieen conanhan' na m'aan yutyia.

Itsi'man Jestsya na cont'avi' nn'an jaa, tyi'jnt'ué

na nnjon nan'fieen
(Lc. 6:29-30)

38 “!0' jndé jndyeho' jii'oon na tquen Moisés
na itsohan': Minninchen nnon navi' na nts'aa
ts'an yo cuiichen tyje juu, maninciigjon quitjon
juu. Xe na aa ténnon tyje juu isquee' juu, man-
tyl nnda' quitjon juu. Ndo' Xe na aa tsi'n'on
ciii tyje juu tcon juu, mantyi quiton tsi'n'on juu.
39 Majo' ja, nd6 vaa matsjo ndéého' ntyja 'naan’

juujii'oonva': Tyi'nt'ue' 'u'nannjon ts'an naits'aa
vi''u'. Minninchen ts'an na imin' nda'chcya quin-
cho' tontyjaya, ncya' na quimin' juu cuiichenhan'
tontyjandyuaan'. 40 Ndo' nin juu na iquen 'u'
nnon ts'ian na nin'ciji' juu coton', mantyi ncya'
na ngay'oon juu ndiaaso'. 41 Ndo' nin juu na
its'aa na ijndei'han' na cja' yohin na ngichu' xu
'naan' juu cuii kildmetro, cja' yohin min na ve
kilémetros. 42 Ts'an na ican 'nan nnon', ncya'han'
nnon juu, ndo' min tyi'ntsintycii' 'nan nnon ts'an
na nin'ciji' jnan 'man nnon'.

Ctiivi'ngio nn'an na jndo jaa
(Lc 6:27-28, 32-36)

43 “Mantyi 'o' jndé jndyeho' jii'oon na tquen
Moisés na co'xenhan': Ciive'nchji' ts'an na ya
jii'oon 'u', ndo' ts'an na jndoo' 'u', cliejon quitsa'
yohin. 44 Majo' ndd vaa matsjé ndéého' ntyja
'naan' juu jii'oonva': Clivengioho' joo nn'an na
jndohin 'o', ndo' quitanho' na quityio Tyo'ts'on
jn'aan nque nn'an na conty'ehinho' tsojnaan' na
conan'jonho' ntyja njan. 45 Ee na nt'aho' cha'xjen
na matsjo, nnduiho' ntsinda nquii tyeho'nam'aan
jon quifioon'ndue. Nquii jon its'aa jon na juu
ndo'cljioon' 'maan' jon ndyiaa'han' ndéé nn'an
na ya nn'an ndo' mantyi yo ndéé nn'an na tyia
nn'an. Ndo' mantyi itsquioo jon ndaatsua' 'naan'
jon cjo nn'an na cont'a cha'xjen na chuhan' ndo'
mantyi cjo nn'an na conan'tja nnon jon. 46 Ng'e
Xe na aa ve' xia'ntyi nque nn'an na vimgiohinho'
na conan'vengioho'hin, ¢Aa conan'tiuho' ng'e jo'
vaanaya 'maanho' tonnon Tyo'ts'on? Quitquenho'
clienta, joo nn'an na cotyehin s'onndyuaa clientaa'

gobiernon tsjoon Roma, mannda' vaa cont'ahan.
47 Ndo' xe na aa ve' xia'ntyi joo nn'an na ya
jii'oonhin yo 'o' na concyaho' ts'onhin, ¢;Aa co-
nan'tiuho' na t'man vaa na conan'quindého'?
Joo nn'an na tyi'quinan't'maan' Tyo'ts'on, mantyi
nnda' vaa cont'ahan. 48 Cha'xjen nquii Tyeho'
na m'aan jon quifioon'ndue, tsofi'en ntyja 'maan'
jon conduihin na jndyoyuhin, mantyi mannda'
c'onho' quii' nt'an nn'an.

6

Itsi'man Jests na quint'aha 'nan ya

1“Ya na cont'aho' ciiii nnon na chuhan' ng'e na
cotsantyjaho' ntyja 'maan' Tyo'ts'on, quitquenho'
cllenta na chito cont'aho'han' cha' na quitquen
nn'an cienta ntyja 'maan'han'. Ng'e xe na aa ve'
tondéé nn'an cont'aho'han', tanaya 'naanho' ton-
non nquii Tyeho' na m'aan jon quifioon'ndue.

2“Mang'e jo' ya na matsa' naya ciiii ts'an, quitsa'
na ninncu' ciintyji'han', tyi'ntsixua' ndéé nn'an
juu naya na matsa' cha'xjen na cont'a nn'an na
ve' cont'a nquehin na ya jndyi nn'anhin. Joo
nn'an na covancui nt'aan'on ndo' natahin', cont'a
nan'fieen na quindye nn'an juu naya na cont'ahin
cha' quindue nan'fieen na ya jndyi nn'anhin.
Ji'oon na mayuu' matsjo0 ndéého', xiantyi jo'
naya 'maanhin na joo ntyjehin conan't'maan'
nan'fieenhan. 3 Majo' 'u' je', ya na matejndei’' ciiii
ts'an 'nman na itsitjahan'hin, min'nciiii nnon ts'an
tyi'ntsu' ntyja 'naan' 'nan na matsa', min ts'an na
yajndyijii'oon yo 'u'. 4Yajo' nts'aahan' na ninncu!
ntyjl' juu naya na matsa'. Majo' nquii Tye' na



San Mateo 6:5 xXxiii San Mateo 6:10

indyiaa' jon naya na matsa' yo cuiichen ts'an na
ninncu' ntyji'han', ntsinon jon 'man na icanhan'
u'.

Itsi'man Jesus nin jfi'oon na nnan'mén nnon
Tyo'ts'on

(Lc11:2-4)

5 “Juu xjen na conan'neinho' nnon Tyo'ts'on,
tant'aho' cha'xjen cont'a nn'an na ve' cont'a
nquehin na njon jndyihin tonnon Tyo'ts'on. Ng'e
joohin ya jndyi ngiohin na quijnty'ia nn'anhin
Xjen na minntyjee'hin quityquii' nt'aan'on
ndo' nata na conan'neinhin nnon Tyo'ts'on.
Ji'oon na mayuu' na matsj0 ndéého', xia'ntyi
jo' naya 'maanhin na vaa. 6 Majo' 'u', Xjen na
ntsinin' nnon Tyo'ts'on, caque' quityquii' va',
quitscu' 'ndyohan', jo' quitsinin' nnon Tye' na
tatyi'ncyoo'hin, majo' m'aan jon yo 'u' jo'. Ndo'
nquii jon na conduihin Tye' na nchjii jon tsofi'en
na tacovityincyo ndéé nn'an, ntsiquindaa' jon
tsofi'en na icanhan' 'u'.

7 “Ya na conan'nmeinho' nnon Tyo'ts'on, tan-
dueho' jii'oon na ve' ninjuuntyi ninjuuntyihan',
cha'na cont'a joo nn'an na tyi'quitajn'aanhin jon.
Ee conan'tiuhin na ndyii jon ng'e ninjuu nin-
juu jii'oon na conduehin. 8 Majo' 'o' tyi'nt'aho'
cha'xjennacont'ahan, ng'e vitjachen na ngitanho'
nnon jon, majndé nchjii jnda' jon nin 'man na
icanhan''o'. 9Ndo vaa jii'oon na quindueho' nnon
jon:

Tyé na m'an' quifioon'ndue, quits'aahan' na nin-
nquii'chen ciit'maan' xue'.

10Juu na matye'ntjon', quindyo co'xenhan' na vja
nam'an.

Quindui 'man na nt'ue tson' nnon tsonnangueva
cha'xjen na conduihan' quificon'ndue.

11 Ncya' 'nan na icanhan' na ntcii'a xeevahin.

12 Quitsit'man tson' ja yo 'nan tyia na jndé jnt'a
cha'xjen conan't'man n'én nn'an na co-
nan'tjahin ndé.

13 Quitejndei' ja na tyi'ntyii'han' ng'eehan' ja na
nt'd 'nan na tyi'quichuhan',

majo' quitsiquindya' ja tsofi'en nnon 'nantyia na
nin'quitsi'ndaa'han' ja.

Ng'e ntyjantyi Xjen na tquen' tsofi'en,

'"u' condui na maco'xen',

ndo' condui 'u' najndu’,

ndo' tsixuan'natsofi'en na tquen'na ciiit'maan''u'
ntyja 'maanhan'.

Quindui na mac'an.

14Ndo' tsontyichen Jesus: “Xena'o' conan't'man
n'onho'nn'an na conan'tjahin ndéého', yajo' man-
tyl nquii Tyeho' na m'aan jon quifioon'ndue,
ntsit'man ts'on jon 'o' na conan'tjaho' nnon jon.

15 Majo' xe na aa tyi'conan't'man n'onho' nque

ntyjeho' na conan'tjahin ndéého', mantyi nquii

Tye'ho' tyi'xequitsit'man ts'on jon 'o' 'nan na co-

nan'tjaho' nnon jon.

Itsi'man Jests ntyja na ntyje ts'an 'nan 'ndyo juu

16 “Xjen na conan'quindého' jii'oon na cotyjeho!
'nan jndyueho!, tyi'nt'a yaho' na ntsi'manhan' na
chjoo' n'onho' cha' quitquen nn'an clienta na ju-
uhan' cont'aho'. M'an nn'an na ve' cont'a yahin
na cotyjehin 'nan jndyuehan cha' quijnty'ia nn'an
na conan'quindéhin. Jii'oon na mayuu' na matsjo
ndéého', ve' ntyja 'naan' na cojnty'ia nn'an na

nnda' cont'ahin, xia'ntyi jo' vaa naya 'maanhin.
17 Majo' 'u', xjen na matyje' 'nan 'ndyo', quiman'
nnon', quitscjo'ya'xquen', 18 Cha' tyi'ntsi'manhan’
ndéé nn'an na matyje' 'nan 'ndyo', majo' nquii
Tye' na m'aan jon quifioon'ndue, ntsi'manhan'
nnon jon na juuhan' matsa'. Ndo' nquii jon na
ndyiaa' jon 'nan na tatyi'ncyo ndéé nn'an, nnin-
ncyaa jon tsofi'en na icanhan' 'u'.

Naya 'maan' ts'an na vaa quifioon'ndue

(Lc12:33-34)

19 “Min 'man na conan'nciii nn'an na njon
jndyihan' na conan'qui n'onhinhan'. Majo'
quinty'ua conan'ndaa' o'han' ndo' co'on
tscliahan' ndo' mantyi co'oque' nannty'uee nt'aa
nan'fieen na ntji'hinhan'. 20 Majo' maanho'
na njon jndyihan' na conan'qui n'onho'han',
quinan'nciiho'han' quifioon'ndue naijon na
je'cia' quinty'uahan', min na je'c'on tscuahan'
ndo' min na je'coque' nannty'uee na ntji'hinhan'.
21 Ng'e naijon na covave 'man na njon jndyi
na conan'ncuiho', majo' vijon m'aan na ndyii'
n'onho'.

Ténnon ts'anitsijonhan'juuhan' cha'vijon lampara
(Lc 11:34-36)

22 “Ya na mandyi' jii'oon na mayuu' yo na
xoncuee' tson!, itsijonhan' 'u' cha'na ts'an na ty-
incyo ya naxuee ndyiaa'. Ng'e Xxjen mavaa' tson'
jii'oon'fieen, yajo' itejndeihan' 'u' tsofi'en Xuee na
vam'an'. 23 Majo' xe na aa tyi'nin'quindyi' jfi'oon
na mayuu', itsijonhan' ntyja 'nan' cha'vijon ts'an
na tyi'ya ténnon na m'aan juu na nchjaan' juu.
Ng'e min na mandyi'jii'oon'fieen, majo' tyi'je'ctiaa’

tson' na mayuu'han', ng'e tyquii' tson' matsixuan'
cha'vijon najaan jndyi.

Je'quindéé na ntye'ntjon ndéé ve patron na ninvi

xjen
(Lc16:13)

24 “Tamin'nciiii ts'an nndéé ntye'ntjontyen
ndéé ve patron na ninvi xjen. Ng'e nc'oon juu
na tyi'cuee' ts'on juu ncuii patron'fieen ndo'
nciiichenhin nc'oon juu na vi'ntyjii juuhin. Ee
nts'aahan' na njon jndyi nchjii juu yo nciiihan,
majo' cliichenhin tyi'quinjonhin ntyjii juu. Xe
na jen cojoo' n'onho' na nnan'tjonho' 'nan
na nnintyaho', ntscu'han' na nnan't'maan'ho'
Tyo'ts'on, ng'e tyi'je'quindéé ntye'ntjonho' ndéé
ve nnonhan'.

Ncyaa Tyo'ts'on 'nan na icanhan' ntsinda jon
(Lc12:22-31)

25 “Mang'e na nnda' vaa, matsjé ndéého' na
tanc'onho' na m'aan' jndyi n'onho' nchu vaa
na vja na m'anho' tsonnangueva, na nin 'nan
ntcia'ho', ndo' na nciieho', min ntyja 'maan ndiaa
na ntcieho'. Ng'e ntyjii Tyo'ts'on nchu vaa na
cotando'ho', majndeichen yo 'man na ntctia'ho'.
Ntyjii jon tsofi'en ntyja 'naanho', majndeichen yo
ndiaa na ntciieho'. 26 Quitquen yaho' ciienta ntyja
'naan quintsa na ma'ntyja nandye. Joo o' taconon
o' cha' ngue'han' na ntyje o' ndo' na nnan've
o'han' na nninjnt'ue o' 'iocha. Majo' min na
nnda', nquii Tyeho' na m'aan jon quifioon'ndue,
incyaa jon 'man na cocia' o'. Ndo' 'o' je', ¢Aa chito
njonchen nchjii jon yoho!, chichen quintsahin'?

27 Min tanin nctii 'o' nndéé ngiiando'ntyiho' ng'e
na jndye jndyi m'aan' n'onho'.

28 “Yajo' ¢Ndu na m'aan' jndyi n'onho' ntyja
'maan' ndiaa na ntcieho'? Quitquenho' ciienta
ntyja 'naan ntjaa' jndéé ya na covindyehan'. Nan-
coo' covaa'han'. Joohan' min tacont'ahan' ts'ian,
min tacoto'fioonhan' tsuan na nndé ndiaahan'.
29 Majo' quindyeho' ntsjd: Juu rey Salomon, min
na tya jndyihin, ndo' téquintyja na ya 'man na
tonan'chu jon, majo' tyi'quitsijjonhan' na nan-
coo' ndiaa na tocue jon cha'xjen nancoo' nciuii
ntjaa'min. 30 Ndo' ng'e na nnda' vaa na incyaa
Tyo'ts'on na nancoo' ntjaa' jndéé na ve' xeevaa
ro minhan', ndo' 'iocha coninjnt'ue nn'anhan'
na conan'quineinhan 'nan na coctia’han, majnde-
ichen ntyjii jon yuu jon nnan ndiaa na ntctieho',
'0' na chjo jndyi vantyja n'onho'hin. 31Jo' tajen
nc'onho' jfiuaan' ts'on na nndueho': ¢Nin 'man
nt'aha na nninjnda' 'nan ntci'a ndo' na ncué?
¢Nin 'nan nt'aha na nninjnda' ndiaa ntcii€? 32 Ee
joo nn'an na tyi'c'onhan ntyja 'naan' Tyo'ts'on,
ninnquii'chen m'aan' n'onhin nan'min', majo'
nquii jon na conduihin Tyeho' na m'aan jon
quifioon'ndue, nchjiijnda' jon na tsofi'en nan'min'
itsitjahan'ho'. 33Navejndyee quijnt'ueho' na nquii
Tyo'ts'on itye'ntjon jon 'o'. Ndo' quint'aho' 'nan
na cavee' ts'on jon ee xe na nnda' tsam'anho,
nts'aa jon na ndaho' tsofi'en 'nan na icanhan'ho'.
34 Mang'e jo' tyi'nc'onho' na m'aan' jndyi n'onho'
'man na nninjnt'ueho' 'iocha na tonnon. Xuee
'io ntsijnda' nquiithan' nin jii'oontiu na nc'onho'
ntyja 'maan' 'nan na icanhan' 'o'. Juu navi' na
iquenon ts'an na nciii nclii Xxuee, maxjen condi-

7

Tyi'ncliji' clienta na aa conan'tja nn'an
(Lc 6:37-38,41-42)

1 “Tyi'ntji'ho' clienta na aa conan'tja nn'an,
ng'e xe na aa nt'aho'han', mantyi nciji' Tyo'ts'on
clienta na conan'tjaho' nnon jon. 2 Ng'e cha'xjen
na cotji'ho' clienta na aa conan'tja nn'an ndéého',
mannda' nciji' jon cienta na conan'tjaho' nnon
nquii jon. Macha'xjen na cont'aho' yo nn'an, man-
nda' nts'aa jon na quit'uii ntctie’han' 'o'. 3 ;Ndu
na maquen' ciienta nciii nnon na tyi't'man it-
sitja cuiichen ts'an ndo' min ncu' tyi'maquen’
clenta na t'man matsitja 'u'? Na nnda' matsa',
itsjjonhan' ntyja man' cha'vijon na mandyia'
jndéé'n'oon na tuahan' ténnon ciiii ts'an, majo'
min'chjo tyi'quen'to' clienta na fijon ts'oon tseii'
v'aa ténnon' ncu'. 4 Ndo' na nnda', tyi'quitsohan'
na ntsu' nnon tsan'fieen: Cilia ntyjé, ncya' na
nciji' jndéé'n'oon na tua ténnon'. Ndo' majuuto
Xjen'fieen ninvaa fjon ts'oon tseii' v'aa ténnon'
ncu'. > 'U' na ve vaa na matsitiu', juu ts'oon
tseiil' v'aa na fijon ténnon!, cliji' jndyee'han', yajo'
xuee ndyia' na nciji' jndéé'n'oon na fijon ténnon
tsan'fieen.

6 ““Nan na ji'ua nan'xuanhan' ntyja 'naan'
Tyo'ts'on, tyi'ninncyaho'han' ndéé nn'an na
tyi'quinjonhan' ngiohin. Ee xXxe na aa nt'aho'
na nnda', ntsijjonhan' ntyja 'nan' cha'vijon ndéé
quindue' coninncyaho' man na nan'xuanhan'
Clentaa' Tyo'ts'on. Ndo' quindé'fieen ngle'quen
o' ndo' ntquii o' 'o'. Min tyi'ninncyaho' 'man

na njon jndyi nan'xuanhan' ndéé nn'an na
tyi'quinjonhan' ngiohin. Ng'e xe na aa nt'aho'
na nnda', itsijonhan' cha'vijon cotjue'ho' ts'uaa
té' perlas ndéé quintcu. Ndo' cho'fieen nndyue
o'han'.

Quitanho' nnon Tyo'ts'on, yajo' ncy'onho'
Clientahan'

(Lc11:9-13;6:31)

7 “Ninnquii'chen quitanho' nnon Tyo'ts'on,
yajo' ncy'onho' cilienta 'man na cotanho'.
Ninnquii'chen quijnt'ueho' nchu ya na quint'aho'
tonnon jon, ndo' nninjnda'han'. Ninnquii'chen
quinan'manho' nnon jon 'nan na coquenonho',
yajo' ntsiquinaan jon tondéého' cha'vijon na
nnaan 'ndyo v'aa. 8 Ng'e nciiii nciii ts'an na
ninnquii'chen ican juu nnon Tyo'ts'on, ncy'oon
juu ciienta 'nan naican juu. Ndo' nciii ciiii ts'an na
ninnquii'chen nt'ue juu nchu vaa na nt'ue ts'on
jon, manctiiixjen ncuaa' ts'on juuhan'. Ndo' juu
ts'an na ninnquii'chen itsi'man nnon jon 'nan na
iquenon, ntsiquinaan Tyo'ts'on tonnon tsan'fieen
cha'vijon conaan 'ndyo v'aa.

9 “Tuu jnda', xe na aa ntcan juu ctii tan' tyoo'
nnon', tyi'je'ncya' na ve' ciii tsjo' nnon juu na
ntclia' juu. 10 Ndo' min xe na aa ntcan juu cuii
quitscaa nnon'nantquiijuu, tyi'je'ncya' ve' quitsu
ntquii juu. 11 Ng'e na nnda', 'o' na conduiho'
nn'an na tyia nn'anho', xe 'o' ngioho' nninncyaho'
'nan ya ndéé ndaho', majndeichen nquii Tyeho'
na m'aan jon quifioon'ndue, nninncyaa jon 'man
na yantyichen ndéé nn'an na cotanhan' nnon jon.

12 “Jo' tsofi'en 'man na nt'ue n'onho' na quint'a
nn'an yo 'o', majo'ntyi quint'aho' yohin. Ee na

nts'aa ts'an na nnda', itsiquindéhan' juu jii'oon na
tquen Moisés na ico'xenhan', ndo' mantyi jii'oon
na jndui na tondue nn'an na itsiquindyihan' 'nan
nanguaa.

Quitsac'é 'ndyo teon na quintuhan'
(Lc13:24)

13 “Quitsaque'ho' 'ndyo teon na quintuhan' cha'
nndéé nc'onho' natoo' Tyo'ts'on. Ng'e vaa 'ndyo
teon tuen na ngaquee' ts'an nato tuen. Majo' juu
nato'fieen ngay'oonhan' ts'an na ngitsuhin, ndo'
jndye jndyi nn'an cotsaque'han'. 14 Majo' 'ndyo
teon na ngaquee' ts'an nato na ngay'oonhan'hin
na tyi'quintyciii na nguando' fiuaan' juu, quin-
tuvi'han' ndo' tyi'jndye nn'an condiohinhan'.

Ng'e té na its'aa ts'oon, jo' ngiigjnaan' ts'an nin
ts'oonhan’

(Lc 6:43-44)

15 “Quitquenho' clienta yo nque nn'an na
coninncyahin jii'oon na itsivimn'anhan'ho'.
Cotsquehin quii' nt'anho' ndo' ngioho' na ndyia'
n'onhin cha'xjen joo quinman ndyia' n'on o',
majo' quityquii' n'on nan'fieen nan'xuanhin
nanvi' nn'anhin cha'vijon lobo. 16 Nndéé nctiaa'
n'onho' nchu vaa nan'kxuanhin na cotquenho'
clenta 'man na cont'ahin. Mangioho' na joo
téndondyoo' tsjan, tyi'xe'quityjee ts'anhan'
n'oonneon, min tyi'xequityjee ts'an téhigos
tsonneonndye. 17 Nan'fieen itsijonhan'hin
cha'vijon ctiii ts'oon. Ts'oon ya, cove' té ya, majo'
min'cya ro ts'oon na tyi'ya, its'aahan' té tyi'ya.
18 Juu ts'oon ya xecue' té tyi'yahan', majo' juu
ts'oon tyi'ya, min tyi'xecue' té yahan'. 19 Nciii

cuii ts'oon na tyi'quint'ahan' té ya, cot'uahan',
ndé chi nguaahan' nnon chon. 20 Nnda' vaa na
ntajn'aanho' nin 'nan nan'xuan nan'fieen, ng'e ya
na ntquenho' clienta 'man na cont'ahin, ntsi'man
jndyoyuhan' ndéého' na chito ji'oon mayuu'
coninncyahin.

Chito tsofi'en nn'an ntsaque'han ntyja 'naan' na
ico'xen Tyo'ts'on
(Lc 13:25-27)
21“Indye nn'an conduehin nnon ta, majo' chito
tsofi'enhan ntsaque'han tyquii' juu na ityentjon
Tyo'ts'on nn'an. Majo' minninchen ts'an na
ntsiquindé juu cha'xjen na nt'ue ts'on Tyého' na
m'aan jon quifioon'ndue, juu tsan'fieen ngaquee'
juu ntyja 'maan' na itye'ntjon jon nn'an. 22 Ya
na ngientyja Xjen ntco'xen Tyo'ts'on nn'an ntyja
'maan' na jndé jnan'tjahin nnon jon, nnduehan
nnon: Manchji' rii' ta na jndé tyincyd ja jii'oon
naya man' yo juu najndei na matsixuan', ndo'
jndyetyia yo nanjndyi, jndé tji' jahan' quityquii'
n'on nn'an, ndo' yo najndei na condui 'u', jndé
jnt'a jndye nnon ts'ian na tyi'xe'quinduihan' yo
na jndé nqué. 23 Yajo' ntsintcii'é jii'oon ndéé
nan'fieen: Min tyi'cliajn'an 'o'. Quenaanho' na
tonnon, '0' na ninnquii'chen tont'aho' 'nan tyia.

Jii'oon ntyja na condé ve v'aa
(Mr 1:22; Lc 6:47-49)

24 “Nciii nciii ts'an na indyii juu jii'oonmin
na matsjo ndo' vanguee' juuhan!, itsijonhan'
tsan'fieen cha'vijon ts'an na jnda' xquen na sia
vaa' cjoo' tsj0' na tyen minntyjee'han'. 25 Ndo'

tyioo ndaatsua', 26 Majo' nciii ciii ts'an na in-
dyii jii'oon na matsjo, majo' tyi'quitsiquindé ju-
uhan', itsijonhan' tsan'fieen cha'vijon ciii ts'an na
tyi'jnda' xquen na ve' siato juu vaa' juu cjoo' tei'.
27Ndo' tyioo ndaatsua', jndui' ndaats'o t'man ndo'
jndei tyioo jndye. Tovaquifijonhan' juu v'aa'fieen,
mana tyioohan'. T'man tsuhin ntyja 'naan'han'.

28 Vi na jndé sinin Jesus tsofi'en jii'oonmin',
nn'an na jndye jndyi'hin na tondyehan jii'oon
na toninncyaa jon, jndye tom'aan' n'onhin ntyja
'maan' jii'oon'fieen, 29 Ng'e totsi'man jon ndééhin
cha'xjen ts'an na conintquehin na ityentjon,
chito cha'xjen nn'an na tonan'man nchu vaa
itsiquindyi juu ntji na tquen Moisés.

8

Sin'man Jesus ts'an na chu ndd' coto'
(Mr 1:40-45; Lc 5:12-16)
1Xjennatjantciie' Jesus najnanjon juu tyo'fieen,
nn'an na jndye jndyi‘hin tyentyjahan toxen' jon.
2 Ndo' tyjee'non ctiii tsans'a na chu ndg' cotd',
tconxtye juu tonnon jon, itso juu:
—Nnda'ta, nchjinavaanajndeinacondui'u'na
nndéé ntsin'man' ja Xe na aa nt'ue tson'.
3Ndo'tyioJesus nt'0 jon nacjoo' tsanvii'fieen, itso
jon nnon juu:
—Nt'ue ts'On, c'on' na jndé ntjo ya ntctiie' 'u'.
Ndo' ninfioon' jn'man juu, mana tsu ndo'fieen.
4Ndo' tso Jestis nnon juu:
—Ndyee'he', min'nciii nnon ts'an tyi'ntsu' nchu
vaa s'a. Naneinhin cja', quitsi'man' nnon tyee
njan jaa nn'an judios na jndé jn'man', ndo' juu

quioo' na itsiquindyi jii'oon na tquen Moisés na
nninncyaho' nnon Tyo'ts'on, juu o' ncya' nnon
tyee'fieen. Ee na ntsiquindé' na nnda', ntsi'man
jndyoyuhan'ndéé nn'an na jndé jn'man’.

Sin'man Jesus mosoo' cliii capitdn
(Lc 7:1-10)

5 Indé na téquee' Jesus tsjoon Capernaum,
téntyjaa' nclii capitan na m'aan jon. Juu tsan'fieen
co'xen jon ncuii ciento sondaro clientaa' tsjoon
Roma. Tcan jon na quits'aa Jesus vi naya'fieen'hin
yohin. 61tso jon:

—Nnda' ta, mioon jndyi iquenon moso njan
na vaa juu v'a, iy'oon tycu coquenhin ndo' iquii
jndyihan'hin.

7T'a Jesus, itso jon:

—N¢jo ntsin'manhin.

8 Majo' sintclie' capitdn'fieen jii'oon, itso jon:

—Nnda' Ta, tyi'quitsixuan na ngaque' quityquii'
v'a. Majo' ve' quitsu' na quin'man moso njan,
ndo' n'man juu. 9 Ng'e mantyi ja m'an nacje
'naan nn'an na coto'xenhin ja. Ndo' mantyi m'an

sondaro na maco'xén. Ya na ma'ua ts'ian nnon
ncuiihin, matsjo nnon]uu “Cja' ndohin, ndo' ncja

jun.” Ndo' ya na ma'ua ts'ian nnon cuiichenhin:
“Quindyo' ntjoohin”, ndo' nndyo juu. Ndo' na
ntsj0 nnon moso njan: “Quitsa' ts'ianva', ndo'
nts'aa juuhan' ”

10'Ndo' vi na jndé jndyii Jesus jii'oon na tso
tsan'feen, tévee' ]ndyl ts'onjon. Tsojonndéénn'an
na cotsantyja naxen'jon:

—Jfi'oon na mayuu' matsjo ndéého', quii' nt'an
ntyjééhé nn'an Israel, min'jon tacontji nciii ts'an

na t'man vaa na vantyja ts'on juu Tyo'ts'on
cha'na juu tsanvahin. 11 Quitquenho' ciienta
jii'oon na ntsjo, juu Xjen ya na nnintyincyoo'
ntyja na itye'ntjon Tyo'ts'on nn'an tsonnangue,
nnan nn'an xi'jndiohan' na ngiendyuaahan yo
ndochihi Abraham, Isaac yo nin'Jacob na ntcia'
nan'fieen yohan. 12 Majo' nque nn'an judios,
joohin chuhan' na nan'xuanhin juu na itye'ntjon
Tyo'ts'on, nciji'han'hin jo'. Ndo' ncju'han'hin
naijon na téquintyja najaan, ndo' jo' nc'onhan
na nnan'xuaahan na ntsi'mdaa'han' ngiohan.
Ndo' maninman'qui'ioon'hin ndi'n'onhan na
ntquiithan'hin.

13Jndé jo' tso Jesus nnon juu capitdn'fieen:

—Cja' ntcue' va', ndo' quindui cha'xjen na ma-
vantyja tson'.

Ndo' majuuntyi xjen'fieen jn'man mosoo' juu
capitan'fieen.

Sin'man Jesus tsanscu xeen' Pedro
(Mr 1:29-31; Lc 4:38-39)
14Ndo' tja Jesus vaa' Pedro. Jndé na téquee' jon

jo', jndyii jon jii'oon na juu tsanscu xeen' Pedro,
vaa tsan'fieen cjoo' jndu. Iy'oon tjuen'hin. 15]o'
t'ui Jesus nt'é tsanscu'fieen. Ndo' ninfioon' jndya
tjuen'hin. Jnanquintyja juu, ta' juu na sijit'oon'
juu na tcua'han.

Jndye nn'an v'i sin'man Jestus

(Mr 1:32-34; Lc 4:40-41)

16 Ndo' vi na jndé tua ndo'clijioon', nn'an
na nan'xuan jndyetyia, tyecho nn'an joohin
na m'aan Jesus. Tco'xen jon jndyetyia'fieen
na quindui'hin quii' n'on nan'fieen. = Mantyi

sin'man jon tsofi'en nn'an v'i. 17 Tui na nnda' cha'
quitsiquindéhan' jii'oon na jndui na toninncyaa
Isaias ndyu na toxen'chen. Itso jon: “Manquii
Tyo'ts on tejndei jon jaa na tyi'jndei' nn'on. Ndo'
sin'man jon jaa tsofi'en nnon ntycu na coquenon.”

Nn'an na nin'quitsantyja toxen' Jesus
(Lc 9:57-62)

18 Ya na jndyiaa' Jesis na jndye jndyi nn'an
m'an xejndio nglaa' jon, tso jon ndéé nn'an
na totsay'on yo jfi'oon na toninncyaa jon na
quinan'jnda'hin v'aandaa na ngue'jndyahan
ndaandue. 19 Tantyjaa' nciiii ts'an na tsi'man
nchu vaa itsiquindyi ntji na tquen Moisés. Itso juu
nnon Jesus:

—Nnda' ta, 'u' na matsi'man' ntyja 'maan'
Tyo'ts'on ndé, minyuuchen na ncja' ntsijon ja yo
u'.

20Jo' sintciie' Jesus jii'oon nnon juu, itso jon:

—Joo ndyondyehin' min ndue' o', ndo'
quintsahin' min ntycya o', majo' ja na condui
tsans'a na t'ua Tyo'ts'on ts'ian nndn na coxén
tsofi'en nn'an, min naijon na ngiajndyéé, ta'man
yuro.

21 Ciiichen ts'an na ivay'oon juu yo jfi'oon na
toninncyaa Jesus, itso juu nnon jon:

—Ta, ncya' chjo jii'oon na ntix'é tyého' ndo' vi
na jndé ty'iuhin, yajo' yu je', ng0y'on ja yo jii'oon
na mancya'.

22T'a Jesus, itso jon:

—Jndye nn'an m'anhin cha'vijon nt'oohin.
Qui'ndyi' na quity'iu nque nan'fieen ntyjehin.
Majo' 'u' quindyotsijon 'u' yo jii'oon na mancya.

Sichen Jests jndye yo na iju ndaandue
(Mr4:35-41; Lc¢ 8:22-25)

23 Tua Jesus quityquii' v'aandaa ndo' nn'an na
tqueen' jon na quitsay'onhan yo jii'oon na tonin-
ncyaa jon, ty'ehin yo jon. 24 Nd6 vaa 'man tui,
tyi'covijndye na ty'ehan, ndo' tyioo nciii jndye
t'man nnon juu ndaandue'fieen, mavaaxjen na
nchjehan' v'aandaa'fieen ng'e juu ndaandue'fieen,
jndei ijuhan'. Ndo' Jesus je', itso jon. 25 Yajo'
joo nn'an na tonan'jon jii'oon na toninncyaa jon,
jnan'ndyoo'hin nnon jon, jnan'ntciiihan jon, jn-
duehan:

—Nnda' ta, quitsin'man’ jaa, ee juu v'aandaa na
fjon, mangua ndaahan' na nchjehan' juuhan' na
ntscuijehan' jaa.

26 T'a Jesus, itso jon:

—'0' tyi'covantyja ya n'onho'. ¢Ndu na co-
quityueho'?

Ndo' jnanquintyja jon, sityia' jon jndye'fieen
yo ndaandue, ndo' tichen ntctie'han'. 27 Ndo'
s'aahan'najndyejndyit'oonn'onhan nannda'tui,
taxee'’han ndéé ntyjehan:

—Juu tsanvahin, ¢nin conduihin? Ata juu jndye
yo ndaandue cota'nguee'han' jii'oon na ico'xen
jonhan'.

Sin'man Jesus nn'an Gadara na m'an jndyetyia
quii' n'onhan
(Mr 5:1-20; Lc 8:26-39)
28Jndé na tejndyahan juu ndaandue'fieen, sque-
han ndyuaa na jndyu Gadara. Jo' jndui'han
v'aandaa. Ndo' tyequitjon ve nn'an ndyuaa'fieen
jon na ninnquii'chen tom'anhan ndi'nt'ua nt'oo.

Nan'xuan nan'fieen jndyetyia quii' n'onhan. Vjee
jndyihan ata ndiquindéé ngie'non nn'an naijon
na m'anhan. 29Tye' jnan'xuaahan, jnduehan:

—'U'Jestis na condui 'u' Jnda Tyo'ts'on, ¢Nin 'nan
nt'ue tson' yo ]a? ¢Aa jndyo' na ntsa'vi' ja, min na
tyi'coventyja XJen na nt'ui'vi' ja?

30 Ndyo naijon m'an nan'fieen m'an ciii tmaan'
quintcu na cotqui o'. 31 Ndo' tan jndyetyia'fieen
clii naya'fieen nnon Jesus, jnduehan:

—Xe na ncuji' ja quityquii' n'on nanmin, ncya'
jii'oon na ntsac'é quii' n'on quintcu na m'an ndo'.

32T'a Jesus jndyuehan, tso jon:

—~Cla, quindui'ho'.

Yajo' jndui' jndyetyia'fieen, tyeque'han quii'
n'on joo cho'fieen, ndo' na nnda' ninvaa tmaan'
0' jnan'non o', tyecue o' naijon ty'a vaa na njoon
jndyihan', jo' tequityee' o' tyquii' ndaandue, tjé o'
na sava ndaa nquen o'.

33 Ndo' joo nn'an na tota'ntyjee' cho'fieen,
jnan'monhan, tyentciie'han tsjoonhan. Chen
jndyi tonan'quindyithan nchu vaa 'man na tui
na tjé o', ndo' mantyi ntyja 'naan' na jn'man joo
nan'fieen na tonan'xuanhan jndyetyia. 34 Ng'e
na nnda', tsofi'en nn'an tsjoon'fieen jndui'han,
tyequijnty'iahan Jesus. Ndo' xXjen na squehan
naijon na m'aan jon, tanhin nnon jon na quits'aa
jon vi naya'fieen na quindui' ntcie' jon ndyuaa
tsjoonhin.

9

Sin'man Jesus ts'an na ndicaca
(Mr2:1-12; Lc 5:17-26)



San Mateo 9:1 XXXViii San Mateo 9:8

1Tndé tui na nnda', tua nnda' Jesus v'aandaa yo
nn'an na totsay'on yo jii'oon na toninncyaa jon.
Te'jndya ntcie'hin ndaandue. Squehan tsjoon
naijonm'aan yajon. 2Jo' squenon nn'an na m'aan
jon, y'onhin ctiii tsanvii', vaa juu cjoo' tsue. Tycu
coquen ty'oonhin, ntjo ntjein ng'ee juu. Ya na
tquen Jesus clienta vantyja n'on nan'fieen, tso jon
nnon juu tsanvii'hin:

—'U'jnda, cyon' na t'man tson'. Ja jndé sit'man
ts'0n 'u' jnan na tsixuan'.

3 Ndo' vendye nn'an na conan'man nchu vaa
tsi'man jii'oon na tquen Moisés, vi na jndé jndye-
han na nnda' tso Jesus, jnan'tivhan, jnduehan:
“Tsanva', jii'oon tsan' itsinin juu, ee its'aa juu na
clajon conduihin yo nquii Tyo'ts'on.” Nnda' vaa
na jndue nan'fieen. 4 Majo' ntyjii Jesus nchu vaa
conan'tiuhan, ng'e jo' taxee' jon ndééhan:

—¢Ndu na conan'tiuho' jii'oon vi' ntyja njan?
> ¢Nin jii'oon na cotji'ho' clienta na tyi'jndyaa'chen
ntsjo nnon tsanvahin? “;Aa na ntsjé nnon juu
na matsit'man ts'dnhin yo jnan na tsixuan juu?”
Ndo' “;Aantsjo na quinanquintyja juu, cjaca juu?”
6 Majo' quitquenho’ clienta, ja na conduitsans'ana
i'ua Tyo'ts'on ts'ian nnodn na coxén tsofi'en nn'an,
ntsjo jii'oon najndyaa'ntyichenhan'ngioho'. Yajo'
vi na jndé jn'man tsanva', nciiaa' n'onho' na vaa
najndo na matsixuan nnon tsonnangue na nndéé
ntsit'man ts'on nn'an jnan na nan'xuanhan.

Jo' tso jon nnon ts'an na ntjein ng'ee'hin:

—Cla, quinaquintyja', quitsintcui' tsue' ndo’ cja'
va'.

7Ndo' jnanquintyja juu, tja juu vaa' juu. 8 Ndo'
nn'an na jndye jndyi'hin, vi na jndé jnty'iahin na

nnda' tui, tyuehin ndo' tyincyaahan' na nein jndy-
ihin ndo' tonan't'maan'hin Tyo'ts'on na nnda'vaa
tyincyaa jon najndeina tsixuan jon nnon Jesus na
itejndei jon nn'an.

Tqueen' Jesus Mateo
(Mr 2:13-17; Lc 5:27-32)

9 Indui' Jesus jo', tja jon na tonnonchen. Jo'
jndyiaa'jon ja Mateo. Tom'an v'aa naijon nam'an
nn'an na cotye s'on clentaa' gobiernon tsjoon
Roma. Tso jon nnon:

—Quindyotsijon 'u' yo jii'oon na mancya.

Ndo' jnty'i ts'ian'fieen, ndo' tyjé yo nquii jon.

10 Ndo' nd6é vaa 'man na tui, vequityen Jesus
mesa quii' v'a na cocii'd. N'en ntyjé na man-
tyl cotye s'on na cotyion nn'an ntyja 'nmaan'
tsanm'aants'ian tsjoon Roma, ndo' mantyi fi'en
nn'an na cotji' nn'an cienta ntyja 'naanhan na
conduihan nn'an na conan'tjahin nnon Tyo'ts'on.
Ninvi tojnaan' tovendyuaa nan'fieen yo nn'an na
conan'jon jii'oon na toninncyaa Jesus. 11 Ndo'
joo nn'an tmaan' fariseos, vi na jndé jnty'iahan
na nnda' s'aa jon, taxee'’han ndéé nn'an na tot-
say'onhan yo jii'oon na toninncyaa Jesus, jndue-
han ndéé nan'fieen:

—¢Ndu na juu tsan na itsi'man ndéého' ictia' jon
yo nn'an na cotye s'on ndo' yo nn'an na cotjt'
clenta na nan'xuanhan jnan tonnon Tyo'ts'on?

12Ndo' vi na jndé jndyii Jesus na nnda' condue-
hin, sinin jon jii'oon na itsijonhan' juuhan' ntyja
'naan nan'fieen, itso jon:

—Nn'an na tyi'v'i, tyi'icanhan'hin ts'an
na nts'aa nasihin. Majo' nn'an v'i, joohan

icanhan'hin ts'an na nts'aa nasihin. 13 Nquii
Tyo'ts'on nt'ue ts'on jon na ciiaa' n'onho' jii'oonva
na itsohan': “Ja njon jndyi ntyji na nc'onho' na
cuivengioho' nn'an, chichen na nnan'cuee'ho'
quioo' na conan't'maan'ho' ja yohan'.”

Ndo' tsontyichen Jesus:

—~Quint'aho' cha'xjen itsinin jii'oon' Tyo'ts'on
na jndui: “Ja chito jndyd na mac'én nn'an na
cont'a ntyja na nt'ue ts'on Tyo'ts'on. Joo nn'an na
nan'xuan jnan, jndyd na mac'énhin na quintcte'
n'onhan.”

Cota'xee'han nnon Jesus na ntyjee ts'an 'man
'ndyo juu
(Mr 2:18-22; Lc 5:33-39)

14 Nn'an na conan'jon jii'oon na toninncyaa
Juan squehan na m'aan Jesus, taxee'han nnon jon:

—J4 yo nn'an tmaan' fariseos cotyjé 'man
jndyué, majo' joo nn'an na matsi'man' ndég,
tyi'cont'ahan na nnda'. {Ndu?

15T'a Jesus, sinin jon nciiii jii'oon ndéé nan'fieen
na it'uithan' ntyja 'naan' nquii jon, tso jon:

—Nn'an na conan'jon yo nquii tsans'a na ngoco,
¢Aa nc'onhan na chjoo' n'onhan viochen xjen
na condit'maan' na ninvaa m'aan tsan'fieen
tyquil' nt'anhin? Tyi'xe'quint'ahan na nnda'.
Majo' nguentyja Xuee na ntji' nn'an juu tsan'fieen
quityquil' nt'anhan. Juu Xjen'fieen nnan'chjoo!
n'onhan ndo' ntyjehan 'nan jndyuehan.

16 Ndo' sininntyichen Jesus jii'oon na tyi'quitso
nquii'’ jonhan' ntyja 'maan' jii'oon Xco na
toninncyaa jon. Tso jon: “Vi tan' ndiaa Xco
na tyi'cotmanhan', tyi'quichuhan' na ncijaa'
ts'anhan' ndiaa ntsa. Ng'e Xe na aa nts'aa ts'an

na nnda', juu ndiaa xco'fieen ngateihan' ndo'
nc'ioo'han' juu ndiaa ntsa'fieen. Ndo' na nnda',
juu naijon na t'io ndiaa'fieen, t'manntyichen
nt'iohan'. 17 Min ntjan quioo' na cotyion nn'an
ndaa vinon, majo' tyi'je'quityion nnda' ts'an juu
ndaa'fieen ntjan na jndeé tijnt'ue ts'anhan' toxen'.
Ng'e Xe na aa nnda' nts'aa ts'an, joo ntjan'fieen
ndi'ndaa'han' ndo' mantyi juu ndaa vinon na
Njonhan', nntciie'han'. Ng'e na nnda', ndyion ts'an
ndaa vinon xco tjan xco ndo' na nnda', min juu
tjan'fieen tyl'je'clii'mdaa'han' min ndaa vinon'fieen
tyi'je'quitsuhan’'.

Tyincyaa Jesus na tando' xco yuscu chjo jnda
Jairo
(Mr 5:21-43; Lc¢ 8:40-56)

18 Ninvaa na itsinin Jesus jii'oon'fieen ndo' nciii
ts'an juu tsjoon'fieen na conintquehin ntyja 'naan'
vats'on clenta nn'an judios, tyjee'mon juu na
m'aan Jesus. Tconxtye tsan'fieen nnon Jesus. Tso
jon:

—Quichenvi' tue' yuscu chjo jnda, majo' xe na
aa ntsa' vi naya'fieen na ncja' quityio' nt'd' cjoo'
juu, yajo' ngiiando' nnda' juu.

19 Maninfioon' sicje Jesus, tantyja jon toxen'
tsan'fieen, mantyi ja na totsay'én yo jii'oon na
toninncyaa jon, safi'én yohin. 20 Ndo' majuuto
Xjen'fieen jndyontyja nciii tsanscu toxen' Jesus,
mioon vii' juu. Jndé ncho've chu na coc'a neoon'
juu. Jndyotsindyoo'hin toxen'jon, t'uii juu 'ndyo
ndiaa'jon. 21 Ng'e sitiu juu: “Xe ve' aa nndéé nt'ui
ndiaa' jon, nn'man.” 22 Ndo' nquii Jesus, tequen

jon, jndyiaa' jon nnon tsanscu'fieen. Tso jon nnon
juu:

—'U'jnda, cyon' na t'man tson'. Ng'e na vantyja
tson'ja, jo' najndé jn'man'.

Ndo' majuuto xXjen'fieen ntjo ya ntciie'hin.

23 Ndo' xjen na tuee' Jesus vaa' juu ]airo fieen,
téquee' jon quii'han'. Jo' jndyiaa' jon m'an nn'an
na cotja' nmaan na coninjnda' na nganty'iu juu
ts'oo chjo'fieen. Conan'xuaa nn'an ndo' cotyuee
jndyihin. 24 Tso jon ndééhin:

—~Cla, quindui'ho' ntjoohin, yuscu chjovahin,
chito aa tue' juu, ve'itso juu.

Majo' jnan'ciiejnaan'hin jon, ve' toncohin ng'e
nnda' tso jon. 25 Majo' vi na jndé tji' jon
nan'fieen ch'en, téquee' jon naijon vequityen ts'oo
chjo'fieen, jo' t'uii jon nt'd juu, ndo' jnanquintyja
juu. 26 Ndo' na s'aa Jesus na nnda', tycya jii'oon
ntyja 'maan'han' ninvaa nt'd juu ndyuaa'fieen.

Sin'man Jesus ve nn'an nchjan

27Xjennajndui' Jesus v'aa'fieen, tentyja ve nn'an
nchjan toxen'jon. Tonan'xuaahan, jnduehan:

—'U' ta na condui 'u' tsjan David na jndyoca-
han!, c'on' na nty'ia ré ntyji'.

28 Ndo' vi na jndé téquee' jon quityquii' v'aa,
jnan'ndyoo'hin na m'aan jon. Taxee' jon ndééhin:

—¢Aa vantyja n'onho' na nndéé nninncya na
njnty'ia nnda'ho'?

T'ahan, jnduehan:

—Ta, vantyja n'én.

29 Ngue ro jiioon nt'é jon téndééhin, ndo' tso jon
ndéeéhin:

—~Quindui cha'xjen na vantyja n'onho'.

30 Ndo' tyincyaahan' na ya cojnty'iahan.
Majo' jaa' jii'oon na tso jon ndééhan na
tyi'nan'quindyiihan nn'an na nnda's'aa jon.

31Majo'taman jnan'quindéhinhan'. Ee vina jndé
jndui'han juu v'aa'fieen, chen chen tonan'neinhan
ndéé nn'an na m'an juu ndyuaa'fieen 'nan na s'aa
Jesus yohan.

Sin'man Jesus ts'an na ndiquitsinin

32 Xjen na jndui' nan'fieen v'aa'fieen, sque
mafioon nn'an na m'aan Jesus. Y'onhin cuii
ts'an na tsixuan juu jndyetyia quii' ts'on juu
na ndincyaahan' na ntsinin juu. 33Ndo' vi na jndé
tji' Jesus jndyetyia'fieen quii' ts'on tsan'fieen, tye'
tsinin juu. Ndo' nn'an na jnty'ia na tui na nnda',
tyuehin ndo' tom'anhan na neinhin. Jnduehan:

—TJaa nn'an Israel, min'jon tacojnty'ia na nts'aa
ts'an ciii ts'ian t'man cha' juu 'nan na s'aa Jesus
ndo'.

34 Majo' jnan'ciiejnaan' nn'an fariseos jon. Jn-
duehan:

—Ve' ntyja 'naan' juu najndei na itsixuan nquii
juu na conditque ndéé tsoii'en yotyia, jo' na
condéé icuji' tsanva' yotyia quityquii' n'on nn'an.

Nty'ia nchjii Jests nn'an

35 Tomandyi' Jesus tsochen njoon t'man yo
njoon quijndé ndyuaa Galilea. Totsi'man jon ndéé
nn'an na covancii nt'aan'on. Toninncyaa jon
jii'oon ntyja 'maan' na ityentjon Tyo'ts'on nn'an
juu na cotsam'anhan. Ndo' mantyi totsin'man
jonhin nciii ciii nnon ntycu na coquenonhan
yo ncuii clii nnon na tajndei' n'onhan na
iquithan'hin. 36 Ya na jndyiaa' jon ntmaan' nn'an

na jndye jndyi'hin, t'oon jon na nty'ia rohan ntyjii
jon, ng'e m'anhan na ntyciii najndéhan na jndye
vaanam'aan'n'onhan. Cha'vijon na cocyaatohan
tyuaa na ndiquindéé na nc'ontyihan. Itsijonhan'
ntyja 'maanhin cha'xjen coquenon quinman na
tats'an ivantyjee'. 37Ndo'ta'jon na itsi'man jon na
jndye nn'an m'an na ndyehan jii'oon' Tyo'ts'on,
majo' nn'an na nnan'neinhinhan' ndééhan,
tyi'jndyehan. Ndéé joo nn'an na totsay'on yo
jii'oon na toninncyaa jon, sinin jon jii'oon na
sijonhan'juuhan'yo juu nan'fieen. Tso jon:
—Jii'oon na mayuu' jndye ]ndyl ntjon na tue',
majo' tyi'jndye nanntjon m'an na ntyjehan'
38 Mang'e jo' quitanho' nnon nquii jon na
'maan' joo ntjon'fieen na quijiion jon nn'an na
quitsaquityjehin ntjon 'naan' jon.

10

Ictiji Jesus ncho've nn'an na quitsay'onhanjft'oon
yohin
(Mr 3:13-19; Lc 6:12-16)

1'Tqueen' Jesus ja nn'an na ncho've. Tyincyaa
jon na mantyi nan'xuan juu najndei na condui
nquii jon cha' ntji' jndyetyia quii' n'on nn'an,
ndo' na quinan'n'mdan nn'an tsofi'en nnon ntycu
vjee yo tsofi'en nnon na tajndei' n'onhan na iqui-
ihan'hin.

2 Nd6 ngué ja nn'an na ncho've na t'ua jon
ts'ian 'maan' jon ndé. Naminjndyee Simodn, na
mantyi xuee' jon Pedro, jndé ve, tyje jon Andrés,
ndé jo' Santiago yo tyje jon Juan, joohan ntsinda
Zebedeo, 3Felipe yo Bartolomé, Tomas yo ja Mateo
na toqué s'on 'maan' gobiernon tsjoon Roma, ndo'

Santiago jnda Alfeo yo Tadeo, 4 Yo Simo6n, tsan
na totsijonhin yo tuaan' nn'an na tonan'vehan
nacjoo' gobiernon tsjoon Roma, ndo' yo nin'Judas
Iscariote, tsan na jndécya tyincyaa juu clienta Jesus
nduee nn'an na jnan'cuee'hanhin.

T'ua Jesus ts'ian ndéé nn'an ncho've
(Mr 6:7-13; Lc 9:1-6)

> Ndo' ndo vaa ts'ian na t'ua Jesus ndé na
ncho've ja na tjijon, tso jon:

—Tyi'ntsaque'ho' quii' nt'an nn'an na
chito conduihan ntyjé nn'an judios, ndo' min
tyi'ntsaque'’ho' njoon na m'an nn'an ndyuaa
Samaria. 6 Xia'ntyi c'oho' na m'an ntyjeeho' nn'an
Israel, na conduihan cha'vijon quinman na jndé
tsu. 7 Viochen na cotsacondyi'ho', ndé jii'oon
quindueho' ndéé nn'an: Quitquenho' clienta na
nquii Tyo'ts'on na m'aan quifioon'ndue, jndé
tentyja xjen na ninncyaho' na ntye'ntjon jon 'o'.
8 Ndo' tsontyichen Jesus ndé: Quinan'm'manho'
nn'an v'i yo nn'an na cho ndg' cotd'. Quint'aho'
na nta'ndo' xco nn'an na jndé tjé. Quitji'ho'
jndyetyia quii' n'on nn'an. Juu nayavahin, ve' yu
tyincyaa Tyo'ts'on na nan'xuanho'han'. Mantyi
'o' tyi'mta'ntjonho' xoquitu' ndéé nn'an ntyja
'maan'han'.

9 “Tyi'ntsachoho' s'on ijan, min s'on Xuee
min s'on ve na fjon chetsja' na ntyjahan'
ndi'ntscu'ho' na ntsaquint'aho' ts'ian njan. 10 Min
tyi'ntsachoho' nchetsja' na nc'oho' nato na fijon
'nan na ndijnt'ueho', min nctiichen ntjo ndiaa,
min ntcon, min ts'oon na ntyjaho'. Ng'e cha'xjen
ivantjon ts'an yo ts'ian na its'aa juu, mannda'

chuhan' na nndaho' 'man na icanhan'ho' na
cotye'ntjonho' nnon Tyo'ts'on.

11 “Ndo' minninchen tsjoon na ntsqueho', min
na aa t'manhan', ndo' min na aa chjohan', chen
quijnt'ueho' nin ts'an na its'aa na njon jfi'oon'
Tyo'ts'on na ncy'oon juu cuientaho' vaa' juu na
ntixee' juu 'o'. Jo' quintjoho' vaa' tsan'fieen
ata xjen na nndui' ntclieho' juu tsjoon'fieen.
12 Juu xjen na nc'oque'ho' v'aa'fieen, quitanho'
na quityio Tyo'ts'on jn'aan nan'fieen. 13 Ndo'
joohan, xe na aa ya nn'anhin, yajo' ndyio jon
jn'aanhin.  Majo' Xe na aa tyi'quinan'xuan
nan'fieen na ncy'onhan ciienta juu naya'fieen, yajo'
tyi'xe'quits'aa Tyo'ts'on cha'xjen na cotanho'
nnon jon. 14 Ndo' nn'an tsjoon'fieen, Xe na aa
ta'nan nciithan na nin'cy'oon juu cuentaho' na
ntixee' juuho', min tyi'ninqui'ndyii juu jii'oon
na coninncyaho', juu xjen na ndui'ho' vaa' juu
00 tsjoon'fieen, quinan'cyaaho' ts'ojndé na chuu'
ng'eho'. Na nt'aho' na nnda', ncuji' jndyoyuhan'
na joo nan'fieen tyimin'cy'onhan clenta juu
jii'oon' Tyo'ts'on na coninncyaho'. 15 Jfi'oon na
mayuu' na matsjo ndéého', nn'an tsjoon'fieen
juu xXuee ya na ntco'xen Tyo'ts'on nn'an ntyja
'naan' na tonan'tjahan nnon jon, t'manntyichen
nt'uiivi'han'hin, chichen juu navi' na isquioo jon
cjo nn'an tsjoon Sodoma yo Gomorra.

Nt'avi'nn'an'o’

16 “Quitquenho' ciienta, 'o' na conduiho!
cha'vijon quinman, majiidonho' quii' nt'an nn'an
na conduihan cha'vijon lobo. Ng'e jo', cha'xjen
quindu m'an na jnda' nquen o', mantyi 'o' c'onho'
na jnda' nquenho' na tyi'ntsivi'nn'anhan' 'o'.

Ndo' cha'xjen tyi'manyaan' quitu', mannda'
vaa c'onho'. 17 Tyi'mc'onho' na conan'qui
n'onho' nn'an ee nninncyahan clientaho' nduee
nanm'ann'ian, ndo' nan'fieen ntji'han ts'ian
na ngich'oho' quityquii' nt'aan'on 'maanhan.
18 Ndo' ng'e na conduiho' nn'an na m'an
ntyja njan, nnt'ahan na nguentyjee'ho' tondéé
nn'an na conduihan gobiernon ndo' mantyi
ndéé nn'an na téquintyja t'man condui. Ndo'
na nnda', nninncyaahan' na ntji' jndyoyuho'
ndééhin ntyja njan ndo' mantyi ndéé nn'an na
tyi'quinan't'maan'han nquii Tyo'ts'on na vando'.
19 Ya na nninncyahan ciientaho', tyi'nc'onho'
jiimaan' ts'on na nin ji'oon nnan'ntcte’ho'
ndééhan. Ng'e majuuntyi xjen'fieen nninncyaa
Tyo'ts'on nin jii'oon na nnan'ntctie'ho'. 20 Ee nquii
Espiritu na condui nquii tyeho' Tyo'ts'on, ntsi'man
jon nin jii'oon na nnan'ntcie'ho’, tyi'xe'canhan'
na nnan'ntctie'ho' jii'oon ndéé nan'fieen ve' yo na
jnda' nquen nqueho'.

21 “M'an nn'an na ninnctii ts'an ntsindahin na
nninncyahan ntyjehin nduee nanm'ann'ian cha'
nnan'cije nan'fieen joo. Ndo' mantyi m'an nn'an
na nninncyahin ndahin nduee nanm'ann'ian cha'
nnan'cije nan'fieen joo. Ndo' majo'ntyi nnt'a nda
nn'ancha'ciije tye ndyeejoo. 22Ndo' tsofi'en nn'an
nc'onhan na tyi'quijndoo'han 'o' ng'e na con-
duiho'ntyjanjan. Majo'juu ts'an na ntjotyen ntyja
njan ata juu xjen na ntycuii tsofi'en, ntsin'man
Tyo'ts'on fiuan 'maan' tsan'fieen. 23 Nn'an nciii
tsjoon, Xjen na conty'ehan 'o', quinanonho', c'oho'
cliichen joo. Jii'oon na mayuu' na matsjo ndéého',
ja na condui tsans'a na i'ua Tyo'ts'on ts'ian nnon

na co'xén tsofi'en nn'an, nndyo ntcii'é nnt'a. Majo'
ninjo' m'anchen njoon ndyuaa na m'an nn'an Is-
rael na tyi'cotsqueho' na nninncyaho'jii'oon naya
ntyja njan ndééhin juu Xjen na nncijé ntcu'é.

24 “J4 nn'an na t'man Jesus na quitsay'én yo
jii'oon na toninncyaa jon, sininntyichen jon
jii'oon ndé ntyja 'mnaan' juu ts'ian na tsixuan nquii
jon. Tso jon: “Juu ts'an na itsijnaan', tyi't'man
conduihin cha'xjen nquii mastro 'naan' juu. Min
juu ts'an na tye'ntjon nnon patron, tyi't'man
conduihin cha'xjen nquii patrén'fieen. 25 Juu
ts'an na itsijnaan', quintjo ya ntyjii juu na cliejon
iquenon juu cha'xjen na iquenon nquii ts'an
na itsi'man nnon juu. Ndo' mantyi juu ts'an na
itye'ntjon nnon patrdn, quintjo ya ntyjii juu na
clejon iquenon juu cha'xjen na iquenon nquii
tsan'fieen na itye'ntjon juu nnon. Nco na condui ja
ts'an na conditque ndéé nn'an v'aa, condue nn'an
na tsixuan Beelzebu, 'o' na cotye'ntjonho' nnon,
mantyi nnda' nnduehan cjoho'.

Xia'ntyi Tyo'ts'on nan'xuan na c'6n na ncyaa
(Lc12:2-7)

26 “Majo' 'o' tyi'ndyueho' na nin 'man nnt'a
nn'anho'. Ng'e tsofi'en na vanty'iu m'anhan/,
ngientyja Xjen na nnintyincyoo' jndyoyuhan'.
Ndo' juu jii'oon na tyi'condye nn'an, ncuaa'
n'onhan nchu vaa itsiquindyihan'. 27 Mang'e
jo', ji'oon na matsinén ndéého' na tyi'matsjo
nc'ihan', quinan'nein jndyoyuho'han' ndéé nn'an.
Ndo' jii'oon na matsinén ndéého' na ninnqueho',
quindueho'han' ndéé tsofi'en nn'an. 28 Joo nn'an
na conan'cije ntyje, majo' tyi'je'quindéé nt'ahin

na ngitsu fuaanho!, tyimdyueho'hin. 'O' c'onho'
na ncyaaho' Tyo'ts'on na nquii jon vaa najndei na
conduihin na ncju'jon si'ts'o 'naan' ts'an yo fiuaan'
ts'an quii' v'io.

29 “'0' mangioho' na tyi'jnda coninjnt'ua ve
quintsa quijndé. Majo' nquii Tyeho' Tyo'ts'on
iquen jon cienta joo 0'. Nchjii jnda' jon ya na
ngovje nciiii cliii joo 0'. 30 Ndo' ata ntyjii jnda’' jon
tsa'nnda' sonquenho'. 31 Mang'e jo', tyimdyueho!,
ng'e'o' njonntyichen ntyjii jon, nchichen na jndye
quintsa quijndé.

Quitji' jndyoyu jaa ntyja 'naan' Jesucristo
(Lc12:8-9)
32“Minninchen ts'an na iciji' jndyoyu juu ntyja
njan tondéé nn'an, mantyi nnon Tyého' na m'aan
quifioon'ndue, ja nciji' jndyoyu nnon jon na con-
dui tsan'fieen ntyja njan. 33 Majo' minninchen
ts'an na icljihin ntyja njan, mantsjo nnon Tyého'
na min tyi'quitsixuan tsan'fieen ntyja njan.

Ntyja 'naan' Jesus ic'onhan' nn'an yo ntyjehan
(Lc12:51-53; 14:26-27)

34 “Tyi'nan'tiuho' na jndy6 tsonnangue cha' ya
nc'on nn'an yo ntyjehan. Chito juu ts'ian jndyo.
Ja jndy0 na nc'on nn'an cjo ntyjehan. 35 Ee ntyja
njan ja, nc'oon tsans'a na tyi'cliejon jii'oonhin yo
tye juu, mantyi tsanscu yo ndyee juu, ndo' man-
tyi tsanntsa yo nquii tsanscu xeen' juu. 36 Ata
nts'aahan' na nque nn'an vaa' ts'an na vantyja
ts'on juu ja, joohin ata xjen nnan'vjehanhin.

37“Minninchen ts'an na njonntyichen ntyjii juu
tye juu ndo' ndyee juu, chichen ja, tyi'quitsixuan
tsan'fieen na nc'oon juu ntyja njan. Mantyi

minninchen ts'an na itsivi'ntyjiichen juu jnda
juu yus'a, yuscu, chintyichen ja, tyi'quitsixuan
tsan'fieen na nc'oon juu ntyja njan. 38 Cha' na
ndée ntsijon ts'an ntyja njan, chuhan' na quintjo
ya ntyjil jon 'man vi' na iquenon juu. Xe na aa
tyi'nts'aa juu na nnda', xe'quindéé ntsixuan juu
ntyja njan. 39 Ntyja 'naan' na vam'aan ts'an, xe
na aa ntsichon juu na ndui cha'xjen na nt'ue
ts'on nquii juu cha' ncy'oon Tyo'ts'on ciientahin,
ngitsuhin ntyja 'naan'han'. Ng'e min'cya ro ts'an
na incyaa na quitjon nin 'nan na ngenon ng'e na
m'aan juu nty]a njan, ntsin'man Tyo'ts'on fiuaan'
juu. Majo' min'cya ro ts'an na nt'ue nquii nchu
ya cha' ntyja 'naan' jo' ntsin'man Tyo'ts'on fiuaan'
juu, majnda' ntyja 'maan 'nan na its'aa tsan'fieen,
ngitsu fiuaan' juu.

Naya na itsiquindaa' Tyo'ts'on nn'an
(Mr 9:41)

40 “Min'cya ro ts'an na ntsintjoo' juu 'o', mantyi
ja itsintjoo' tsan'fieen. Ndo' juu ts'an na ntsin-
tjoo' ja, mantyi itsintjoo' tsan'fieen nquii Tyéha'
na jfion jon ja quii' nt'an nn'an. 4! Ndo' min-
ninchen ts'an na ntsintjoo' juu nctii ts'an na in-
cyaa jii'oon ng'e na jii'oon' Tyo'ts'onhan', ncy'oon
tsan'fieen maninjuu naya cha'xjen juu naya na
ncy'oon ts'an na incyaa jii'oon' Tyo'ts'on. Ndo'
minninchen ts'an na ntsintjoo' juu nciii ts'an na
itsijjonhin cha'xjen na chuhan' na c'oon ts'an na
tonnon Tyo'ts'on, ng'e nt'ue tsan'fieen na nts'aa
juunannda', tsan'fieen ncy'oon juu clienta manin-
juu naya cha'xjen juu naya na ncy'oon nquii ts'an
na its'aahan'. 42 Ndo' jfi'oon na mayuu' matsj6

ndéého', minninchen ts'an na ninncyaa min ve'
chjovi' ndaatioo tein na nc'u nctuii ts'an na itsijon-
hin yo ja, tanin min na aa tyi't'man conduihin,
majnda' vaa naya na ncy'oon juu clienta.”

11

JAon Juan nn'an na m'aan Jests
(Lc 7:18-35)

1 Ndo' ya na jndé si'man Jesus jii'oonmin' ndé
nancho've ja na t'man jon na quitsay'én yo jii'oon
na toninncyaa jon, yajo' jndui' jon jo'. T]a jon
na ntsi'man jon ndo' na nninncyaa jon jii'oon'
Tyo'ts'on ndéé nn'an na m'an njoon ndyuaa
Galilea.

2 Ndo' juu Juan, tsan na totsiquindéé' nn'an,
Xjen'fieen ndyii' jon vancjo. Jo'jndyii jon jii'oon
ntyja 'maan' juu ts'ian na its'aa Cristo. Jo' t'ua
Juan ts'ian ndéé ve ndye nn'an na t'man jon
na quitsay'onhan yo jii'oon na incyaa jon na
c'ota'xee'han ciii jfi'oon nnon Jesus. 3 Jndue
nan'fieen nnon jon:

—¢Aa condui 'u' nquii jon na tso jii'oon'
Tyo'ts'on na nndyo jon nnon tsonnangue, 00
aa nguent'd na ncijee' ciiichen ts'an?

4 Ndo' jo' t'a Jesus jndyuehan, tso jon: “Quit-
santcie'ho' na m'aan Juan, quindueho' nnon jon
nchu vaa jii'oon na condyeho' na mancya, yo
na cojnty'ia ndéého' na jndye nn'an con'manhin.
5 Quindueho' nnon jon na joo nn'an na nin-
tom'anhin na nchjanhin, naneinhin xuee co-
jnty'iahin. Joo nn'an na tom'an na ntjein ng'e,
nein ya cotsaca'hin. Joo nn'an na nintoquichohin
tycu ndd' cotd', jndé jn'manhin. Joo nn'an na

nintom'anhin na quitahin, nein ya condyehin.
Joo nn'an na jndé tjé, cotando' xcohin. Ndo'
joo nn'an na nty'ia jndyihan, jndé macondyehan
jii'oon naya 'maan' Tyo'ts'on. 6 Ndo' juu ts'an na
tyi'vaciiaa'hin ntyja njan, condui tsan'fieen ts'an
na neiin' juu na tonnon Tyo'ts'on.”

Jii'oonmin' sinin Jesds ndéé nan'fieen na jfion
Juan.

7Ndo' vi na jndé na tyentciie' nan'fieen, ta' Jesus
na sinin jon ntyja 'maan' Juan ndéé tmaan' nn'an
na m'an xi'jndio ngiaa' jon. Tso jon: “Juu Xjen
na ty'eho' jndéé naijon tom'aan Juan, ¢{Nchu vaa
na tji'ho' clienta na tsixuan jon? ;Aa jnty'iaho'hin
cha'na ts'an na ve vaa itsinin na sijonhan'hin
cha'vijon ciii tsmaan ts'on na nay'oon jndye-
han'? Chito nnda' totsixuan jon. 8 Ndo' na
nnda', yajo' ¢Nin nciii nnon jnan'tiuho' na tsix-
uan jon na tyequijnty'iaho'hin? ¢Aa jnty'iaho'hin
na conduihin ncuii ts'an na ciie ndiaa na njon
jndyi? Min chitojo'. '0O' ngioho' Xia'ntyi nn'an na
t'manntyi conduihin, joohan coctiehan ndiaa na
njon jndyi. 9Yajo' ¢(Nin 'nan t'oon' n'onho' na tye-
quijnty'iaho'hin? Ja nchji na tyequijnty'iaho’ ctiii
ts'an na toninncyaa jii'oon' Tyo'ts'on ntyja nchu
vaa 'man na nguaa. Ndo'juu jon t'manntyichen
conduihin quityquii' ts'ian'fieen, chito tsofi'en
nn'an na coninncya jii'oon' Tyo'ts'on. 10 Juu
jii'oon' jon na jndui, itsininhan' ntyja 'mnaan' juu
Juan'fieen. Nd0 vaa na itsohan":
Majiion moso njan na vja jndyee jon na tonnon'.
Jii'oon na nninncyaa jon ntejndeihan' nn'an na

nnan'cjehan na nndyehan jii'oon na nnin-
ncya' vina jndé tue' quii' nt'anhin.

11 Tsontyichen Jesus: “Jfi'oon na mayuu' matsjo
ndéého', juu Juan, tsan na totsiquindéé' nn'an,
min'jon tat'oon ciii ts'an na tondui t'manhin ton-
non Tyo'ts'on cha'na nquii jon. Majo' min na
nnda' totsixuan jon, minninchen ts'an na nnin-
ncyaahin na ityentjon Tyo'ts'on juu na vam'aan
juu, t'manntyichen condui tsan'fieen, chichen
nquii Juan.”

12 Ndo' sininntyichen Jesus ndéé nn'an, itso
jon: “Nquii Juan, tsan na totsiquindéé' nn'an,
Xjen na ta' jon na toninncyaa jon jii'oon, jndye
nn'an condyehan na i'man Tyo'ts'onhan na
quinan'jonhan na ntye'ntjon jonhan, ndo'
N'enhan na conan'chonhan na nnan'jonhan
ntyja maan'han'. 13 Tsofi'en jii'oon' Tyo'ts'on
na toninncya nn'an ndyu na toxen'chen yo
jii'oon na tquen Moisés, ninnquii' conan'manhan'
nchu vaa na ityentjon Tyo'ts'on nn'an juu na
cotsam'anhan. Ndo' ya na tye' na toninncyaa
Juanjfi'oon'jon, si'man juunajndé tentyja xjen na
ntyentjon Tyo'ts'on nn'an ntyja na cotsam'anhan.
14 Ndo' xe na aa m'an cjeho' na ngantyja n'onho'
jii'oonvahin, nquii Juan conduihin juu Elias, tsan
na toninncyaa jii'oon' Tyo'ts'on cominndoo'ho'
na nndyo nnda' jon. 15 Minninchen ts'an na min
ndd'nqui na ndyii jii'oon na matsjo, ctiaa' ts'on
juuhan'.”

16 Ndo' tsontyichen Jesus: “Nque nn'an na m'an
nanein, ¢Nin jii'oon na ntsijon' ja ntyja 'naanhin?
Itsijonhan'hin cha'vijon yotsca na concy'o nata
quii' tsjoon. 17 Conan'xuaa yo'fieen ndéé ntyje
joo, condue joo: Jndé tja' tsuaan juu son na
cotja' na cotonco nn'an, majo' 'o' tajnan'jnonho'.

Jndé jo' tja' son na vaquityen ts'oo chjo, majo' 'o’
tatyueeho'. 18 Mannda' itsijonhan' na cont'ann'an
na m'an nein. Jndyo Juan quii' nt'anho', nty'ia
jndyi tom'aan jon. Ve' ninntyi 'nan toctia' jon, min
tyi'c'u jon vinon, majo' jndueho' na tsixuan jon
yutyia. 19 Ndo' vi jndécya, ja na condui tsans'a na
i'ua Tyo'ts'on ts'ian nndn na coxén tsofi'en nn'an,
tyjé na m'anho'. Matsijon ja yo nn'an na cocua'
ndo' ma'ua vinon yohan, majo' condueho' ntyja
njan: Tsanvahin, jen ictia' quitscu juu ndo' jen
i'u juu. Ndo' mantyi ya jii'oonhin yo nn'an na
conan'tjahin nnon Tyo'ts'on yo nn'an na cotye
s'on clientaa' nquii gobiernon tsjoon Roma. Nnda'
vaa jii'oon na conan'neinho' ndéé ntyjeeho' ntyja
njan. Majo' tanin, ng'e covityincyo jndyoyu na
jnda' xquen Tyo'ts'on ng'e tsofi'en na itsijnda' jon
tsi'manhan' na nnda'.”

JA'oonvi' cjo nn'an na tyi'nin'quita'nguee'han
(Lc10:13-15)

20 Indé jo' ta' Jesus na itsityia' jon nn'an nciii
cuii tsjoon naijon na tots'aa jon jndyentyi ts'ian
na tyi'je'quindéé nduihan' yo najndei nquii ts'an.
Majo' min na nnda', taman ntciie' n'on nan'fieen
jnanhan. 21Itso jon: “'O' nn'an tsjoon Corazin, vi'
jndyi ntque'nonho'. Ndo' mantyi 'o' nn'an tsjoon
Betsaida, vi' jndyi ntque'nonho', min na jndye
nnon ts'ian njon jndyi na tots'a quii' nt'anho',
majo' ta'nan ntciie' n'onho' jnanho'. Majo' xe
na aa s'a joo ts'ian'fieen quii' nt'an nn'an tsjoon
Tiro yo Sidon, cjechen jndé tcliehan ndiaatsja' ndo'
jndé tyiohan tsjaa' nquenhan na nnan'manhan’
na contctie' n'onhan jnanhan. 22 Matsjo ndéého',

juu xXuee xjen na ntco'xen Tyo'ts'on nn'an ntyja
'naan' najndé tonan'tjahan nnon jon, tyi'jaa'chen
nt'uiivi'han' joo nn'an tsjoon Tiro yo Siddn, majo'
'0' jaa'ntyichen nt'uiivi'han', chichen nan'fieen.
23Ndo' mantyi 'o' nn'an tsjoon Capernaum, jndye
ts'ian tots'a quii' nt'anho'. ;Aa ng'e jo' cotji'ho'
clenta na taquintyja 'o' na t'man condui? Jii'oon
na mayuu' ncju'cjefi'en Tyo'ts'on 'o'. Joo nn'an
tsjoon Sodoma, xe na aa juuhan' jnty'ia ndééhan
ts'ian t'man na tots'a quii' nt'anho', tyi'man ro
na ninvaa m'aan juu tsjoon'fieen ata xjen nein.
24 Matsjo ndéého' juu xXuee Xjen na ntco'xen
Tyo'ts'onnn'an ntyja 'maan'jnanhan, jaa'ntyichen
nt'uiivi'han'ho', chichen joo nn'an na tom'an
ndyuaa tsjoon Sodoma'fieen.”

Ncyoho' na m'an ja ndo' nninncya na
nta'jndyeeho’
(Lc. 10:21-22)

25 Majuu xjen'fieen sinin Jesds nnon Tyo'ts'on,
tso jon: “'U' Tye' na condui 'U' na maco'xen'
quifioon'ndue yo nnon tsonnangue, matsit'man'ja
'U' ng'e jndé iscu' jii'oonmin' ndéé nn'an na cotji'
nquehin clienta na jnda' jndyi nquenhan yo na jen
covaa'n'onhannchuvaaitsi'manhan'. Majo' ndéé
nn'an na nty'iachen nan'xuan, jndé tyincya' na
covaa'n'onhinhan'. 26 Mayuu' Tye' ng'e nnda' vaa
na tévee' tson'.”

Mannda' ro jii'oon na sinin jon nnon Tyo'ts'on.

27 Nque nn'an na totsay'on yo jii'oon na tonin-
ncyaa Jesus, tso jon ndééhan: “Nquii Tyého' jndé
tyincyaa jon najndé na matsi'man ji'oonmin'
ntyja 'maan' na conduihin na ityentjon jon nn'an

nchu vaa na cotsam'anhan. Ndo' min tanin ts'an
na ivaa' ts'on ]uu nchu vaa matsixuan na condui

ja jnda jon, xia'ntyi ninnquii jon ntyjii. Ndo'

min taman ts'an ivaa' ts'on nchu vaa tsixuan
Tyého', ninncod na condui jnda jon mavaa' ts'on

ntyja 'maan' jon. Ndo' mantyi min'cya ro ts'an
na nt'ue ts'én na ciaa' ts'on nchu vaa tsixuan
Tyéhd', mancya ja na cuaa' ts'on tsan'fieenhan'.
28 Tsof'enho' na tejndyaaho' ngioho' ng'e na ja
jndyi xu choho' na ndiquinanho'han', ncyoho'
na m'an ndo' nninncya na nta'jndyeeho'. 29 Juu
ts'oon na cotyio nn'an quitya' ndoro, its'aahan' na
clia jon cont'a o' ts'ian. Mantyi quitalmguee'ho'
na nnan'jonho' yo ja. Ncyaho' na ntsijn'an 'o'
ntyja njan, ng'e ja tyi'nc'uaa' ts'én yo m'an na
ndyiaa' ts'on. Ndo' na nnan'jonho' yo ja, nts'a
na nguajndyee fluaan 'maanho'. 30 Ng'e juu na
nnan'jonho' yo ja, tyi'jndyaa'han', ndo' juu xu na
matyio nacjoho', tyi'jahan'.”

12

Tyjehan xju' ntquen trigo juu xuee na
cota'jndyee nn'an
(Mr 2:23-28; Lc 6:1-5)

1 Nd6 vaa na tui clii Xee saro' xXuee na
cota'jndyee nn'an judios. Venon Jesus naijon vaa
ntjon ntquen trigo. Ndo' ja nn'an na cotsay'én yo
jii'oon na toninncyaa jon, t'a na totyjé xju' ntquen
trigo'fieen ng'e na ninjnt'é, toty'ué joo Xju'fieen,
totquéhan'. 2 Majo' joo nn'an tmaan' fariseos,
Xjen na jnty'iahan na jnt'a na nnda', jnduehan
nnon Jesus:

—'U' ts'an, quen' clienta, joo nn'an na tquen'
na quinan'jonhan yo ts'ian 'man', cont'ahin 'nan
na tyi'quichuhan' na nts'aa ts'an juu xuee na
cota'jndyééhé.

3Ndo' t'a jon jndyuehan, itso jon:

—'0" je'quits'aahan' na tyi'conan'jn'aanho’
jii'oon nchu vaa 'man s'aa David yo nn'an na
tom'an yohin juu xjen na t'onhan na ninjndo'han.
Majo' 'o' tyi'conan'ng'eho' ntyja 'maan' na s'aa
jon na nnda'. 4Juu jon téquee' jon quii' vats'on
clientaa' Tyo'ts'on, ndo' tcan jon tyoo' nnon nquii
tyee tque. Tcua' jonhan' ndo' mantyi tyincyaa
jonhan' ndéé nn'an na tom'an yohin. Ndo'
joo tyoo'fieen, tyoo' na jndé tquen nn'anhan'
tonnon Tyo'ts'on, min tyi'clanaan na ntcua'
min'cya ro ts'anhan'. Xia'ntyi nque ntyee'fieen
vanaan na ntcia'hinhan'. 5 Ndo' mantyi min
je'quits'aahan' na tyi'conan'jn'aanho' jii'oon na
tquen nquii Moisés naijon na itsiquindyihan'
na nque ntyee'fieen, juu xjen na cotye'ntjonhan
quityquii' vats'on t'man, jndye ts'ian cont'ahin
juu xuee na cota'jndyéé. Majo' taconan'tjahan
na cont'ahan na nnda'. 6 Quindyeho' jii'oon
ntsj0 ndéého', ja na jndé tyjé quii' nt'anho’,
njonntyichen condui ja, chichen vats'on t'man
na cont'a jndyiho' na njonhan'. 7'0' vitjachen na
nciaa' ya n'onho' nchu vaa itsi'man jii'oonva
na tso Tyo'ts'onhan': “Njonntyichen ntyji ja
na c'onho' na nty'ia ro nn'an ngioho', chintyi
na coninncyaho' quioo' na conan'cijeho' na
conan't'maan'ho' ja.” Nnda' itsiquindyi jii'oon
na toninncyaa Oseas. Ndo' tsontyichen Jesus:
Xe na aa taa' ya n'onho' juu jii'oonva', yajo'

taxe'quinan'chonho' na quit'uithan' nn'an na
tyi'conan'tjahin. 8 Ng'e na nnda', ja na condui
tsans'a na i'ua Tyo'ts'on ts'ian nndén na coxén
tsofi'en nn'an, tsixuan na quitsjo nin 'nan vanaan
na nnt'a nn'an min juu xuee na cota'jndyééhe.

Sin'man Jesus ts'an na jndé tétei nt'o
(Mr 3:1-6; Lc 6:6-11)

9 Ndo' vi na jndé jndui' Jesus jo', tja jon na
tonnonchen, tuee' jon na vaa vats'on tsjoon'fieen,
téquee' jonhan'. 10 Ndo' jo' m'aan ctiii tsans'a na
tétei nt'd0. Ndo' nn'an fariseos na m'anhin juu
vats'on'fieen, tojnt'uehin nchu vaa nnt'ahan cha'
na nndéé ntji'’han jii'oon cjoo' Jesus. Ta'xee'han
nnon jon:

—Juu xuee na cota'jndyééhé, ¢Aa vanaan na
ntsin'man ts'an tsanvii', ndo' aa tyi'ctianaan?

11Ndo'jo'sentclie' Jesus jii'oon ndééhan, itso jon:

—Ndo' ncuii nqueho', Xxe na aa m'aan quits-
man tsjuen', ndo' ngioo o' quityquii' ciii tsue',
manciiixjen cje ngacuji' juu cho'fieen min na aa
juu xuee na cota'jndyééhé. 12Jo' quitji'ho' clenta,
nquii Tyo'ts'on, njonntyichen ntyjii jon yo ncuii
ts'an, chito ve' quitsman. Mang'e jo' chuhan'
na quitejndei ts'an cuiichen tyje juu na iquenon
tsan'fieen navi', min na aa juu xuee na cota'jndyee
nn'an.

13Ndo' itso jon nnon juu tsanvii'fieen:

—Quitsindiu' nt'o".
Ndo' sindiuu juu nt'd6. Jo' maninfioon' ntjo
yahan' cha'xjen ciiichen ntyja. 14 Majo' joo

fariseos'fieen, vi na jndé jndui'han, ta'han na to-
nan'jnda'han nchu vaa nt'ahan nannan'cuee'han
Jesus.

JA'oon na tyincyaa Isatias ntyja 'naan' Jesus

15 Ndo' vi na jndé taa' ts'on Jesus na nnda' vaa
na conan'jnda' nan'fieen, jndui' jon jo'. Ndo' jndye
jndyinn'an tyentyjahan toxen'jon, jo'sin'manjon
nn'an v'i na sachohan. 16 Ndo' jaa' jndyi jii'oon na
siqui'maan' jon nan'fieen na tyi'nan'quindyihan
nn'an nin ts'an conduihin. 17 Ndo' na s'aa jon na
nnda', siquindéhan' jii'oon na tji Isaias, tsan na
toninncyaa jii'oon' Tyo'ts'on ndyu na toxen'chen
ntyja nchu vaa 'nan na nguaa. Tso jon:

18Nd6 juu ts'an na jndé tjija ntyja njan.

Conduihin moso njan na ityentjon jon nnon.

Ve'nchjihin ndo' nén jndyi ntyja 'naan'jon.

Ninncya na t'man ntsixuan jon Espiritu Santo.

Juu jon ninncyaa jii'oon njan ndéé nn'an na
chito judios conduihin cha' ndéé ntjo ya
ntcue'han tonnon.

19Juu jon tyi'je'quitsintja'hin yo nn'an,

min tyi'xe'quitsijndei' 'ndyo jon,

min tyi'xe'quintjii ts'anhin nata quii' tsjoon na
ityii'jon tyia' nn'an.

20 Tyi'xe'quits'aa vi' jon ts'an na chjo jndyi van-
tyja ts'on na itsijonhan' tsan'fieen cha'vijon
tsmaan na jndé ton na jndei jndyo jndye.

Ntejndeintyichenjonts'annannda'vaanaitsijon-
han' na iquenon juu.

Ndo' ntejndei jon ts'an na jaa' 'nan na iquenon,
na ndiquindéé ncja juu na tonnonchen na

itsijonhan'hin cha'vijon chon candina ngiie
ngie ro cov'ahan'.

Nan'min' nts'aa jon ata nglentyja Xjen na juu
na chuhan' na condui nquii Tyo'ts'on na
ngiuantjonhan' ntyja 'maan tsofi'en.

21Ndo' nn'an na mafioon tsjan conduihan,

nc'onhan na ntyja n'onhan jon.

Ndo¢'ji'oon na tji Isafas.

Conduehan na tsixuan Jesus yutyia tque
(Mr 3:20-30; Lc 11:14-23; 12:10)

22 Tom'aan ciii tsannchjaan' na ndiquitsinin
juu. Tyey'on nn'anhin na m'aan Jesus. Tom'aan
yutyia quii' ts'on juu. Sin'man jonhin, tyincyaa-
han' na xuee jndyiaa' juu ndo' ya itsinin juu.
23 Ndo' tsofi'en nn'an na jnty'ia na tui na nnda',
tévee' jndyi ngiohan, taxee'han:

—c¢Aants'aahan' najuu tsanva' conduihin nquii
jon na cominnt'é na ncijee' na nnduihin tsjan
David na jndyocahan'?

24 Majo' nn'an fariseos je', xjen na jndyehan na
nnda' vaa jii'oon conan'nein nan'fieen, jnduehan:

—Tsanva' itsixuan juu naijndei ntyja 'maan'
Beelzebu, nquii yutyia tque. Ve'jo' condéé icuji'
juu yutyia yo nanjndyi quii' n'on nn'an.

25 Ndo' taa' ts'on Jesis na nnda' vaa
conan'tivhan. Tso jon ndééhan:

—Nctii cuii gobiernon na cot'ioo' nn'an na co-
nan'jon ts'ian na its'aa jon, nndyuii' ntyja 'naan'
jon. Ndo' mantyi nn'an ninnciii tsjoon oo nque
nn'an na ninnctii v'aa, Xe na aa conan'ntja'han yo
ntyjehan, majnda'naic'onhan'hin. Ndo'nannda',
conan'tyuii' nquehin. 26 Ndo' xe na aa mayuu' cha'

na condueho' na nquii yutyia tque ictji' nquiihin
quii' n'on nn'an, yajo' tsi'manhan' na itsityuii'
nquiihin. Ndo' xe na aannda'vaa, ¢(Nin'nan nts'aa
juu cha' ntjotyenhin na ico'xen juu joo nn'an na
conduihan clientaa' juu? 27'0' condueho' na ve' yo
najndei na tsixuan Beelzebu, jo' na mactji' yotyia
quii'n'onnn'an. Xenaaajfi'oonmayuu'han’, yajo'
manty1 nque ntyjeeho' cotji'han yotyia quii' n'on
nn'an yo maninjuu naijndeina itsixuan juu. Majo'
ng'e na tyi'yuu' na nnda', jo' 'nan na cont'a nque-
han, iclji' jndyoyuhan' na cochue n'onho' ntyja
'maan'han'. 28 Majo' ng'e na maciji' yotyia quii'
n'onnn'anyo naijndeina tsixuan nquii Espirituna
condui nquii Tyo'ts'on, jo' tsi'manhan' na juu na
ityentjon jon nn'an quityquii' na cotsam'anhan,
jndé tyjee'han' quii' nt'anho'.

29 “Ciii tsanch'uee je', tyi'je'quindéé ngaquee'
juu quii' vaa' ts'an na tsixuan fiuaan' na ncuji'
juu 'maan' jon. Icanhan' na quitsityen jndyee juu
tsan'fieen, cha' nndéé nciji' juu 'naan' jon. Man-
nda'vaa itsijonhan' ntyja njan ja na mactji' yotyia
yo jndyetyia quii' n'on nn'an.

30 “Juu ts'an na tyi'c'oon ntyja njan, m'aan juu
na jndoo' juu ja. Ndo' juu ts'an na tyi'quitsitjon
nn'an ntyja 'naan' Tyo'ts'on yo ja, ic'on juu nn'an.

31 “Ntsit'man ts'on Tyo'ts'on nn'an tsofi'en
jnan na nan'xuanhan yo jfi'oon tsan' na
conan'neinhan.  Majo' minninchen ts'an na
itsinin ji''oonvi' nacjoo' nquii Espiritu Santo,
tyi'je'quitsit'man ts'on Tyo'ts'on juu tsan'fieen.
32 Minninchen ts'an na itsinin jii'oonvi' nacjo na
condui ja tsans'a na i'ua Tyo'ts'on ts'ian nnon
na coxén tsoi'en nn'an, nndéé ntsit'man ts'on

Tyo'ts'on juu tsan'fieen. Majo' min'cya ro ts'an na
itso na ve' ntyja najndei na tsixuan juu yutyia,
jo' condéé mats'a ts'ian njan, itsinin tsan'fieen
jii'oonvi' cjoo' nquii Espiritu Santo. Ndo' na nnda',
tyi'je'quitsit'man ts'on Tyo'ts'onhin, min Xxjen
nein, ndo' min juu xjen na ntyctiii tsonnangue.”

Juu jii'oon ntyja 'maan' téé' ts'oon, vaa na

itsi'manhan’
(Lc 6:43-45)

33 Yajo' sinin Jesus ciiii ji'oon na icanhan' na
quitji' nn'an clienta ntyja 'maan' nquii jon. Si-
joon' nquiihin na conduihin nctii ts'oon na ya
téé'han'. Tso jon: “Nciii ts'oon, Xjen na co-
jnty'iaho' na ya téé'han', condueho' na ya ts'oon.
Ndo' mantyi ya na cotquenho' clienta nciiichen
ts'oon na incyaahan' té td', condueho' na juu
ts'oon'fieen tyi'cliijnt'uehan'. 3¢ Cha'xjen quindun-
tja, vjee jndyi ndaa jndyue o', mannda' itsijon-
han'ho'. Tyi'je'quindéé nnan'neinho' jii'oon ya
ndo' mantyi too'chen natyia quityquii' n'onho'.
Ng'e ntyjantyi jii'oon na ndyii' ts'on ts'an, man-
tyjantyi juuhan' na itsinin juu. 35]Juu ts'an na ya
ts'anhin, its'aa juu 'nan ya ng'e 'man na m'aan'
ts'on juu, yahan'. Majo' juu ts'an natyia ts'anhin,
its'aajuu 'nan natyia ng'e juu 'nan tyia ndyii' ts'on
juu, xia'ntyi juuhan' m'aan' ts'on juu. 36 Matsjo
ndéého', juu xuee ya na ntco'xen Tyo'ts'on nn'an
ntyja 'naan' natyia na jndé tont'ahan, yajo' nnin-
ncyahan clienta nnon jon ntyja 'maan' nciii ncuii
jii'oon na ve' jnan'neintohin. 37 Ng'e yo ntyja
'maan' jii'oon na conan'neinho', mayo juuhan'

ntco'xen Tyo'ts'on 'o'. Joo jii'oon ya na co-
nan'neinho', ngiafioon'han'ho'. Ndo' mantyi
jii'oon tyia na conan'neinho!', nt'uiityenhan'ho'.”

Jn'aan ntyja 'naan' Jonds
(Mr8:12; Lc 11:29-32)

38Juu xjen'fieen vendye nn'an fariseos yo nn'an
na conan'man nchu vaa itsiquindyi jii'oon na
tquen Moisés jnduehan nnon Jesus:

—Nnda' ta, 'u' na matsi'man' ndéé nn'an ntyja
'maan' Tyo'ts'on, nt'ue nn'dn na quitsa' chjo cii
nnon ts'ian na njnty'id na tyi'je'quindéé nduihan'
yo najndei nquii ts'an.

39 Majo' t'a Jesus, itso jon ndééhan:

—Nn'an nam'an nein, tyia jndyi nn'anhan, jndé
jnty'ehan Tyo'ts'on, itsijonhan' ntyja 'maanhin
chama ts'an na jndé jnty'ii juu scuu' oo saa'.
Ve' ng'e na nnda' nan'xuanhan, cotanhan na
njnty'iahan ciii jn'aan t'man cha' nctiaa' n'onhan
nin ts'an condui ja. Majo' taje'ncya juu 'nan na
cotanhan. Xia'ntyi njnty'iahan ctii na itsijonhan'
cha'na juu 'nan na tenon Jonds. 49 Juu Jonas ndye
xuee ndo' ndye tsjon toquifijon jon quii' tsiaa'
quitscaa t'man. Mannda' vaa na ntsijonhan' na
ngendnnaconduijatsans'anai'ua Tyo'ts'on ts'ian
nnon na coxén tsofi'en nn'an, ndye xuee ndo'
ndye tsjon nc'én quityquii' tsi'ts'ua. 4! Joo nn'an
na jndé tjé, juu xuee xjen na ntco'xen Tyo'ts'on
nn'an 'nan na tonan'tjahan, xjen'fieen nque nn'an
tsjoon Ninive, nntcii nnda'han. Ndo' mantyi
nn'an na m'an na neinhin na ya ngiientyja Xjen na
ngovjehan, nntcii nnda'han juu xjen'fieen. Ndo'
joo nn'an Ninive'fieen, nnduehan na nque nn'an

na m'an naneinhin, t'manntyi jnan nan'xuanhan,
chito nquehan, ng'e juu Xjen ya na jndyehan
jii'oon' Tyo'ts'on na toninncyaa Jonds'fieen, ntcte'
n'onhan jnanhan. Ndo' quitquenho' clienta, ja
na m'an quii' nt'anho', t'manntyichen condui ja,
chito Jonas, ndo' min tyi'nin'quintciie' n'onho'
jnanho'. 42Ndo' juu xuee ya na ntco'xen Tyo'ts'on
nn'an na jndé tjé xeng'e na tonan'tjahan, ya
jo' mantyi nquii tsanscu na toco'xen nn'an
ndyuaa tontyja na condui ncjuu tsonjn'aan,
ntcli nnda' jon. Mantyi nn'an na m'an nanein ya
na nguentyja xjen na ngovjehan, nntciii nnda'han
juu xjen'fieen. Ndo' ]uu tsanscu'fieen ngitso jon
na nque nn'an na m'an nanein t'manntyi jnan
nan'xuanhan, chito nquii jon, ng'e tycya ndyuaa
'maan' jon na jndyo jon na nin'quindyi jon jii'oon
'ndyo Salomon, tsan na jnda' jndyi xquen. Ndo'
quitquenho' clienta, ja na m'an quii' nt'anho'
t'manntyichen conduli ja, chichen Salomon. Majo'
tyi'nin'quindyeho' jii'oon na mancya.

Na cova ntctie' yotyia quityquii' ts'on ts'an
(Lc11:24-26)

43 “Xjen na jndé jndui' ciiii jndyetyia quii' ts'on
ts'an, ve' mandyi'to juu ndyuaa na tandaa c'oon
yu ro na nt'ue juu naijon ya nc'oon juu. Majo'
ng'e tantjii juu nciiichen joo, jo' sitiu juu quii' ts'on
juu. 441Itso juu: “Nanein ncjo ntcii'é nnt'a na nc'on
quii' ts'on ts'an naijon na jnt'ui.” Majo' Xjen na
nguee' ntcie' juu, ntjii juu quii' ts'on tsan'fieen
cha'vijon quityquii' v'aa na tats'an quindyii'.
Ntju'han'cha'vijon natcayats'anndo'jndé tijnda’
ya. 45 Ndo' na nnda', vja yutyia'fieen, vaquichu

juu ntyque' yotyia na vi'ntyichen nan'xuanhan',
chichen cha'xjen nquii juu. Ndo' ngoque'han
quityquii' ts'on juu tsan'fieen na ntjotyenhan jo'.
Ndo' na nnda' ndui, mamioonntyichen ntquenon
tsan'fieen, chichen cha'xjen na toquenon jndyee
juu. Mannda' itsijonhan' na ntquenon nn'an
manyan na m'an naneinhin.

Tyjee' ndyee Jestis yo ntyje jon na m'aan jon
(Mr 3:31-35; Lc 8:19-21)

46 Ninvaa na itsinin Jesus ndéé nn'an na jndye
jndyi'hin, ndo' tyjee'non ndyee jon yo ntyje nquii
jon. Nin'quinan'neinhin yo juu jon, majo' ntjohin
toch'en v'aa. 47 Ndo' siquindyii cuiii ts'an Jesus, itso
juunnon jon:

—Nnda' ta, juu 'ndyo'ho' yo manin'nty'iu'hin’,
m'anhan ch'en na nin'quinan'neinhan yo 'u'.

48 Majo' sintctlie' jon jii'oon nnon tsan'fieen, tso
jon:

—Quindyi' ntsj0 nnon', ¢(Nin ts'an na condui
ndyo ndo' nin'ntyjo nco?

49 Yajo' si'man jon nt'dé jon ndéé nn'an na
tqueen' jon na quitsay'onhan jfi'oon yo jon, itso
jon:

—Nanmin conduihan ndy0 ndo' yo ntyjo.
50 Ng'e minninchen ts'an na its'aa cha'xjen na
nt'ue ts'on nquii Tyého' na m'aan quificon'ndue,
condui tsan'fieen tyjo nco na tsans'a, tyjo nco na
tsanscu ndo' conduihin ndyo.

Juu jii'oon ntyja 'naan' ts'an na téquitscyaa tsjan
ntquen trigo, vaa 'nan itsi'manhan’
(Mr 4:1-9; Lc 8:4-8)

1 Tjantyi chjochen xjen juu xuee'fieen na jndui'
Jesus quii' v'aa, técjo jon 'ndyo ndaandue. 2Ndo'
jndye jndyi nn'an tétjon na m'aan jon. Mang'e
jo' tua jon quityquii' v'aandaa, técjo jon jo' ndo'
nan'fieen tentyjee'han tyuaatciii 'ndyo ndaan-
due'fieen. 3Ndo' ta' jon na jndye jii'oon totsi'man
jonndééhanyo jii'oon na tyi'quitso nquii' jon nchu
vaa na itsiquindyihan'. Tso jon:

—Tom'aan ciii ts'an na tots'aa juu ts'ian
jndéé. Tja tsan'fieen, téquitscyaa ]uu ntquen trlgo
4 Ndo' viochen xjen na itscyaa juu ntquen'fieen,
A'enhan' na tycyaahan' 'ndyo nato. Maninfioon'
squenon quintsa, tquii o'han'. 5 Ndo' fi'en
ntquen'fieen tycyaahan' naijon na jen ntjd',
yuu na tyi'ta m'aan ts'o. Juuhan' cje t'onhan'
ng'e tyi'ta m'aan ts'o. 6 Majo' ya na tijmin'
na jndyiaa' ndo'cujioon', t'uaahan', técanhan'
ng'e na tyimjoon ty'e nch'ioo'han'. 7 Ndo' fi'en
ntquen'fieen tycyaahan' naijon na m'an nda'
nt'éoneon. Cje tévindye nt'00neon'fieen, scijehan'
ntjon ntquen'fieen. 8 Majo' vendye ntquen'fieen
tycyaahan'naijjon nayats'o,vaayajndyis'aahan'.
Ncuii tan' juu ntjon'fieen tji'han' ninnque xu
ntquen trigo na cuii istj0han' na iscyaa tsan'fieen.
Ndo' ctii tan'han' tji'han' ve xu xo'nciie na cuii
istjohan' na iscyaa tsan'fieen. Ndo' ncliichen
ncuii tan'han' tji'han' clii Xxu vantjo' yon istjo
na ciiii istjéhan' na iscyaa tsan'fieen. 9 Minninchen

ts'an na min ndd'nqui na ndyii, cliaa' ts'on juu
jii'oonva'.”

Ts'iaan' na sinin Jesus jii'oon na tyi'quitso nquii'
jonhan'
(Mr4:10-12; L¢ 8:9-10)

10 Nn'an na tqueen' Jesus na quitsay'onhan yo
ji'oon na toninncyaa jon, jnan'ndyoo’han m'aan
jon. Ta'xee'han nnon jon:

—TJoojfi'oon na matsinin' ndéé nn'an, ve' jii'oon
na tyi'quitsu' nqui'han'. ¢Ndu na nnda' vaa na
matsinin' ndééhan?

11 T'ajon jndyuehan:

—Ndéé 'o' incyaa Tyo'ts'on na ciaa' n'onho'
juu jii'oon na tyi'cotsi'man jonhan' na toxen'chen
nchu vaa na itye'ntjon jon nn'an ntyja na cot-
sam'anhan. Majo' ndéé min'ndyechenhan taty-
incyaa jon na nciiaa' n'onhinhan'. 12 Minninchen
ts'an na iy'oon cienta jii'oon na matsi'man, nnin-
ncyaa Tyo'ts'on na nciaa' yachen ts'on juuhan'.
Majo' minninchen ts'an na tyi'nin'cy'oon juu
clenta ji'oon na matsi'man, nts'aahan' na ve'
jn'aan na ivaa' ts'on juu chjovi'han'. 13 Ng'e jo'
matsinén ndéé nn'an yo jii'oon na tyi'quitsjo nc'i.
Ng'e min na ninnquii'chen cojnty'iahan, majo'
tyi'xequitquenhan ciienta. Ndo' min condyehan,
majo' m'anhan cha'vijon na tyi'condyehan, min
tyi'covaa' n'onhan jii'oon na condyehan. 14 Ntyja
'maan joohin itsiquindéhan' jii'oon na tji Isaias,
tsan na toninncyaa jii'oon' Tyo'ts'on ndyu na
toxen'chen nchu vaa 'nan na nguaa. Itso jon:
Ninnquii'chen nndyeho', majo' tyi'xe'ciiaa'

n'onho'han'.

Ninnquii'chen  njnty'ia  ndéého', majo'
tyi'xequitquenho' cuenta nchu vaa
itsi'manhan'.

15 Ng'e nanmin' jndé jnan'que' n'onhan cha'
tyi'quinan'tivhan yo na jnda' nquenhan.

Tavinin'quindyehan jii'oon na matsjo cha' nndéé
nciaa' n'onhinhan'.

Cont'a nquehin cha'vijon tacojnty'iahin cha'
tyi'icanhan' na ntquenhan cuienta.

Ndo¢' vaa na cont'a yahan cha' tyi'ntciie' n'onhan
jnanhan na tonndén ndo' na ntsin'man
Nuaanhan.

Ndo¢' vaa na itsiquindyi juu jii'oonva' na tji Isaias.

16“Sininntyichen Jesus ndéé nn'an na conan'jon

jii'oon na toninncyaa jon. Tso jon: T'man ityio
Tyo'ts'on jn'aanho' na cojnty'ia ndéého' ts'ian
na mats'a ndo' mantyi covaa' n'onho' jii'oon
na condyeho' na mancya. 17 Jii'oon na mayuu'
matsjo ndéého', jndye nn'an na toninncya jii'oon'
Tyo'ts'on ndyu na toxen'chen ndo' jndye nn'an
tont'ahin cha'xjen na chuhan' na tonnon jon,
tojnt'ue jndyihan na njnty'ia ndééhan 'man
na cojnty'iaho', ndo' na nndyehan jii'oon na
condyeho', majo' tyi'quijnty'iahinhan' min
tyi'quindyehinhan'.

Ndé vaa 'nan na nin'quitsiquindyihan' na iscyaa

ts'an ntquen trigo
(Mr4:13-20; L¢ 8:11-15)

18 “Juu jii'oon'fieen na tyi'quitsjé nc'ihan' ntyja
'maan' ts'an na taquitscyaa tsjan ntquen trigo,
quindyeho' nin 'nan nin'quitsiquindyihan':
19 Min'ndye ntquen'fieen na tycyaa 'mdyo nato
na tquii quintsa, jo' nn'an na condye jii'oon'

Tyo'ts'on. Majo' min'cya ro ts'an na ndyii juu
jii'oon ntyja 'maan' na ico'xen Tyo'ts'on nn'an,
majo' tyi'cantyja ts'on juuhan', jo' icljee' juu
yutyia ndo' icliji' juu jii'oon naya'fieen quii' ts'on
tsan'fieen. 20Ndo' minndye ntquen'fieen na tycyaa
naijon na ntjo' jndyi, jo' nn'an na condye jii'oon'
Tyo'ts'on, ndo' yo na nein jndyihan coy'onhan
clientahan'. 21 Majo' itsijonhan' nan'fieen cha'vijon
ntjon na tyi'njoon ty'e nch'ioo', ndo' macje ro
técanhan'. Ee Xjen na coquenonhan navi' oo
conty'e nn'anhin ntyja 'maan' juu jfi'oon naya,
magquintyjachen co'ndyehan na conan'jonhan yo
juu jii'oon naya'fieen. 22 Ndo' ntquen na tycyaa
naijon na m'aan nt'6oneon, jo' nn'an na condye
jii'oon naya. Majo' ng'e na jndye jndyi jiiuaan'
ts'on na m'anhan ntyja 'naan' na cotsam'anhan,
yo nchu vaa nnt'ahan cha' nninjndye 'maanhin,
mang'e nan'min' m'aan' n'onhan, jo' itscu'’han' na
nnt'ahan cha'xjen na chuhan'. Joo jii'oontiu'fieen
itscu'han' na nnan'qui'ndéhan tonnon Tyo'ts'on,
cha'xjen jnt'a joo nt'60neon'fieen na iscijehan'
ntjon ntquen'fieen. 23 Majo' ntquen na tycyaa
naijon na ya jndyi ts'o, jo' nn'an na condye
jii'oon naya. Covaa' n'onhinhan' ndo' yo 'man
na cont'ahan, covityincyo na conan'vehan nchu
vaa na itso juu jii'oon'fieen. Min'ndye nan'fieen
téquintyja ya cont'ahin. Itsijonhan'hin cha'na
cuii istj0 ntquen'fieen na tji'han' ninnque xu.
Ndo' minndye nan'fieen, chjochen cont'ahan.
Itsijonhan'hin cha'vijon ctii istjo ntquen'fieen na
tji''han' ve xu xo'nclie. Ndo' min'ndyehan tyi'cjoo’
n'onhan na cotsantyjahan nchu vaa na chuhan/,
jo' itsijonhan'hin cha'vijon ciiii istjo ntquen'fieen

na tji'han' ninnciii xu vantjo' yon istjéhan'.”

Ji'oon na tyi'quitso nquii'han' ntyja 'maan’
ntqueen' jndé yo ntquen trigo

24 Ndo' sinin Jesus cliichen jii'oon na tyi'quitso
nquii' jonhan'. Tso jon ndééhan:

—Ntyja naityentjon Tyo'ts'on nn'an, itsijonhan'
juuhan' cha'na ciii ts'an na tja juu na vaa tyuaa'
'maan'juu, tjaquitscyaa juu ntquen tsjan 'nan ya.
25 Majo' nciii tijaan Xjen na itso jon yo nn'an vaa'
jon, tja ciii ts'an na v'iihin, taquitscyaa tsan'fieen
ntqueen' jndé mafioon quil' nt'an trigo'fieen. Jndé
jo' tja tsan'fieen. 26 Juu ntquen'fieen tévindyehan'
ndo' tye' condui' xju'han', ndo' mantyi tityincyo
na fi'en jndé mafioon quii' nt'anhan'. 27 Ndo'
joo nanntjon 'maan' tsan'fieen tquenhan clienta na
nnda' vaa, jo' tyequinduehan nnon jon: Nnda' ta,
¢Aa tyi'yuu' na téquitscya' tsjan ntquen ya tyuaa
'man'? Yajo' (Ndu na covityincyoo' na fi'en jndé
mafioon quityquii'han'? 28 T'a jon jndyuehan, itso
jon: Ts'an na v'ii ja, juu s'aa na nnda'. Ndo'
ta'xee' nanntjon'fieen nnon jon: ¢Aa nt'ue tson'
na ntsaquitji'han' quityquii' ntjon 'nan'? 29 Majo'
t'a jon, itso jon ndééhan: Min chitojo', ng'e Xe na
aa ntyeho' joo jndé mafioon'fieen, nts'aahan' na
mantyi ntyeho' juu ntjon ya. 30 Qui'ndyeho' na
ninvixjen ndindye na mancha've nnonhan' ata
xjen jndé tmanhan'. Yajo' ntsjo ndéé nn'an na
ntyjehan ntjon'fieen: Quityje jndyeeho' juu jndé
ntquen mafioon, quint'aho' xjen séé'han' cha' nt-
cohan'. Ndécya quityjeho' jndé ntquen 'nan ya na
ntjue'ho'han' quityquii' tsé' njan'.

Ji'oon na tyi'quitso nquii'han' ntyja 'maan’
ntqueen' mostaza

(Mr4:30-32; L¢c 13:18-19)

31 Mantyi sininntyichen Jesus jfi'oon na
tyi'quitso nquii' jon nin 'man itsiquindyihan'.
Jfi'oon'fieen itsi'manhan' na ndijndyentyi nn'an
na ityentjon Tyo'ts'onhin juu na cotsam'anhan.
Tso jon:

—Juu na ityentjon Tyo'ts'on nn'an ntyja
na cotsam'anhan, itsijjonhan' juuhan' cha'na
nclii ntqueen' mostaza na téquinon' ts'anhan'
quityquii' teon 'maan' jon. 32 Juu nan'fieen
quijndéntyichenhan' na tsofi'en ntquen na nnon'
ts'an, majo' ya na jndé t'onhan', jndé tindyehan',
yajo' ngienoon'han' tsofi'en n'oon na ninncuii
nguesua' na coventyjee', t'man ndueehan' ata joo
quintsa nnan'ya 'o ntycya o' xquenhan'.

Jil'oon na tyi'quitso nquii'han' ntyja 'maan’

tsquente
(Lc 13:20-21)

33 Ndo' mantyi sinin Jesds nciiichen jii'oon na
tyi'quitsi'man nquii' jon nin tsiquindyihan'. Itso
jon:

—Juu na itye'ntjon Tyo'ts'on nn'an, itsijon-
han' juuhan' cha'vijon tsquenté na sitjon' cuii
tsanscu quityquii' ndye kilo jndé tyoo'. Ndo'
juu tsquenté'fieen tsiquindéhan' ninvaa tsquen
tyoo'fieen.

Ts'iaan' na tijnt'ue Jesus jfi'oon na tyi'quitsinin
nquii' jonhan'
(Mr 4:33-34)



San Mateo 13:34 Ixxii San Mateo 13:39

34 Ninnquii'chen tijnt'ue Jesus jii'oon na
tyi'quitso nquii'han' ya na toninncyaa jon jii'oon
ndéé nn'an. Tasinin jon ndééhan na ve' ndo' ro.
35Ndo' na nnda' s'aa jon, siquindéhan' jii'oon na
sinin nquii ts'an na toninncyaa jii'oon' Tyo'ts'on
ndyu na toxen'chen. Tso jon:

Ntsinén ndéé nn'an yo jii'oon na tyi'quitso
nquii'han' nchu vaa 'man na nguaa.

Ndo' jii'oon na vanty'iuu' m'aanhan' ntyjantyi
Xjen na tquen Tyo'ts'on tsonnangue,

joo jii'oon'fieen ntsiquinanhan' ndééhan.

Ndoé vaa itsiquindyi jii'oon ntyja 'naan' ntqueen'
jndé marioon yo ntquen trigo
36Joo nn'an na jndye jndyi'hin, vi na jndé jfion
Jesus joohan na c'o ntcie'han, yajo' téquee' jon
quii' v'aa. Ndo' ]a nn'an na cotsay'dn yojii'oon na
toninncyaa jon, jnan'ndyoo' ja nnon jon, jndué:

—Juu jfi'oon na tyi'quitso nquii'han' ntyja
'naan' ntqueen' jndé mafioon na t'onhan' quiti'
ntjon ya, quitsu' ndé, ¢Nin 'nan itsiquindyihan'?

37T'a jon jndyué, itso jon:

—Nquii ts'an na téquitscyaa ntquen tsjan ya, ja
condui juu tsan'fieen, nco tsans'a na i'ua Tyo'ts'on
ts'ian nnén na coxén tsofi'en nn'an. 38 Tyuaa
'maan' tsan'fieen, jo' tsonnangue. Ntquen tsjan ya,
jo' nque nn'an na cota'nguee'hin na quitye'ntjon
Tyo'ts'onhan. Ndo' ntqueen' jndé mafoon, jo'
nn'an nam'an ntyja 'naan' yutyia. 39Juu tsan'fieen
na tyia ts'anhin na téquitscyaa juu tsjan ntqueen'
jndé mafioon, jo' nquii yutyia tque. Ndo' xjen
na jndé tman ntjon na saquityje nanntjonhan',

jo' Xuee ya na nntycuii tsonnangue. Joo nan-
ntjon na tyequityje juu ntquen'fieen, conduihan
dngeles clientaa' Tyo'ts'on. 40 Ndo' cha'xjen jnt'a
nanntjon xjen séé'jndé mafioon na ntcohan', man-
nda' itsijonhan' na ndui Xxuee na nntycuii tson-
nangue. 41 Juu xjen'fieen ja na condui tsans'a
na i'va Tyo'ts'on ts'ian nnon na coxén tsofi'en
nn'an, njﬁt')n angeles njan na ntji' ndya'’han nn'an
natyia nan'xuan yo nn'an na conan'jnda' nquen
ntyje na quint'a nan'fieen 'nan tyia. 42 Ndo' ntjue'
angeles joo nan'fieen quityquii' chon v'io. Jo!
ndyueehan ndo' manin' ntciia’han ndi'n'onhan.
43 Yajo' ngue'ntyja na ityentjon Tyo'ts'on tsofi'en.
Juu xjen'fieen nque nn'an na tajnan nan'xuan,
nc'onhan naijon na m'aan jon. Ntyja 'naan' na
ngaquinjonhin, itsijjonhan' cha'vijon na manin'
conduindui' ndo'clijioon'. Nin juu na nin'cliaa'
ts'on jii'oonva', quindyii juu.

Ji'oon na tyi'quitso nquii'han' ntyja 'naan' xo-
quitu' na vanty'iuu' m'aanhan' quii' tyuaa

44“Ntyja 'naan'juunaitye'ntjon Tyo'ts'on nn'an
na cotsam'anhan, itsijonhan' juuhan' cha'vijon
clii iston na fijon s'on na ty'iu ts'an quii' tyuaa.
Ntjil ncuiichen ts'anhan', majo' maninfioon' ty'iu
ntcie' jonhan'. Tja jon na neiin' jon, téquijndéé jon
tsofi'en 'maan' jon na min. Jndé jo' sijnda jon juu
tyuaa'fieen naijon na ndyii' iston'fieen.

Ji'oon na tyi'quitso nquii'han' ntyja 'naan' té'
perla

45 “Mantyi ntyja 'maan' na ityentjon Tyo'ts'on
nn'an na cotsam'anhan, itsijonhan' juuhan'
cha'ma nciii ts'an na ninnquii'chen nt'ue jon

té' perlas na yantyichen na itsijnda jon ndo' na
ijndéé nnda' jonhan'. 46 Ndo' vi na jndé ntjii jon
nciii té' perla na téquintyja na yahan!, tja jon,
téquijndéé jon tsofi'en 'maan' jon na min, jndé jo'
sijnda jon juu té' perla'fieen.

Ji'oon na tyi'quitso nquii'han' ntyja 'naan' tsqui'

47 “Ntyja 'maan' juu na ityentjon Tyo'ts'on
nn'an na cotsam'anhan, itsijonhan' juuhan'
cha'ma ncuii tsqui' t'man na cotjue' nn'an
quityquii' ndaandue. Jndye nnon quintcaa
covahan'. 48 Ndo' vi jndé too'han' na fijon
quintcaa, contyja nn'anhan' tyuaatciii. Jndé
jo' cotsaciendyuaahan, cotjihan quintcaa na
yantyichen. Cotyionhan joo o' quityquii' ntque,
majo' quintcaa na tyi'quijnt'ue, conan'cyaahan
joo cho'fieen. 49 Mannda' itsijonhan' na nguaa
Xuee ya na nntycuii tsonnangue. Nndyocue
angeles na ntji'han nn'an na tyia nan'xuan na
m'anhan quii' nt'an nn'an na cotsam'an cha'xjen
na chuhan' tonnon Tyo'ts'on. 59 Ndo' ntjue'han
joo nan'fieen quii' chon v'io. Jo' ndyuee nan'fieen
ndo' manin' ntciia’han ndi'n'onhan tsojnaan' na
vi' na ntque'nonhan jo'.”

Njon jndyi nan'xuan jii'oon xco yo jii'oon ndyo

>1Jndé jo' taxee' Jesus ndé ja nn'an na tqueen'
jon na quitsay'én yo jii'oon na toninncyaa jon, tso
jon:

—¢Aa covaa' n'onho' tsofi'en jii'oonmin'?

T'a, jndué nnon jon:

—~Covaa' n'énhan!, ta.

52Ng'e jo'itso jon ndé:

—~Covaa' n'onho' nin 'nan conan'quindyi joo
jii'oon na tyi'quitsj0 nc'than'. Matsjo ndéého',
tyinclii nciii ts'an na jndé taa' ts'on nchu vaa
itsi'man juu jii'oon na tquen Moisés ndo' yo ntyja
'naan' juu na co'xen Tyo'ts'on nn'an, itsijjonhan'
juu tsan'fieen cha'vijon ts'an na conintque cuii
v'aa. Covijnt'uehin 'nan ndyo na nachu jon, ndo'
mantyi tsixoncui jon 'man xco na nninjnt'uehin.
Ndo' na nnda', min'cya ro Xjen na icanhan' na
nninjnt'uehin ciiihan', vaa cjehan'.

Tja nnda' Jesus tsjoon Nazaret
(Mr 6:1-6; Lc4:16-30)

53 Jndé na sinin Jesus jii'oonmin' na tyi'quitso
nquii'han', yajo' jndui' jon jo'. 54 Tantciie' jon
ndyuaa tsjoon yuu jon na taquehin. Ta' jon
totsi'man jon quii' vats'on tsjoon'fieen. Ndo'
tsochen nan'fieen vacue tom'aan' n'onhan ntyja
'maan jii'oon na toninncyaa jon. Jnduehan:

—Tsanva', ¢Nin 'man s'aa juu na jnda' jndyi
xXquen juu? Juu najndei na condéé its'aa juu
ts'ian t'manmin' na cojnty'ia, ¢Yuu ty'oon juu na-
jndei'fieen? 55 Juu ve' jnda ts'an na icyu n'oonhin,
ndo' ntjoo m'aan ndyee juu Maria, ndo' mantyi
ntjoo m'an ntyje juu Santiago, José, Simon yo
nin'Judas, mantyje nquii juuhin. 56 Ndo' mantyi
quii' nt'an m'an nanntcu ntyje juu. Ng'e na nnda',
¢Nchu vaa na condéé its'aa juu ts'ianmin', ndo' ve'
ts'an tsj0Onhin?

S7Mang'e jo' ndincyaahan' na ngantyjan'onhan
Jesus. Majo' tso jon ndééhan:

—Minyuuchen na vja ts'an na incyaa jii'oon'
Tyo'ts'on, manciiixjen cont'a nn'an na njonhin.

Majo' nque nn'an ndyuaa' tsjoon' juu yo nn'an
chuu'hin, joo nan'fieen tyi'quint'ahan na njonhin.

58 Ndo' nque nn'an tsjoon' jon, ng'e tyi'cantyja
n'onhan jon, jo' ve' cliantyi ro ts'ian t'man s'aa jon
quii' nt'anhan.

14

Jnan'cuee' nn'an Juan, tsan na totsiquindéé'
nn'an
(Mr 6:14-29; Lc 9:7-9)
1Majoo nguee'fieen tom'aan Herodes na ico'xen
jon ndyuaa Galilea. Jo'jndyii jon jii'oon na to-
nan'nein nn'an ntyja 'naan' ts'ian t'man na tots'aa
Jesus. 2Tso Herodes ndéé nn'an na cotsantyja yo

ts'ian na conduihin: ' o
—Tsanva' majuu Juanhin, tsan na totsiquindéé'

nn'an. Jndé vando' xco jon na tom'aan jon na
ts'oohin. Mang'e na nnda', covityi'ncyoo' ts'ian
t'manmin' na its'aa jon.

3-4 Nnda' tso Herodes ng'e ve' tom'aan ya jon
yo Herodias, scuu' tyje jon Felipe. Ndo' juu
Juan'fieen, tsojnaan' na tso jon nnon Herodes'fieen
na tyi'quichuhan' na m'aan jon yo scuu' tyje jon,
ng'e jo' na t'ua jon ts'ian ndéé sondaro 'maan'
jon na quinan'tyenhan tsan'fieen, quitjue'hanhin
vancjo.

5 Ndo' min na nin'quitscuee' jon Juan, majo'
ncyaa' jon nn'an, ng'e jndye nn'an tji'hin clenta
najuu Juan'fieen tonduihin ts'an na incyaa jii'oon'
Tyo'ts'on nchu vaa 'man na nguaa. 6 Majo' ya
na jnan't'maan' nn'an na tuee' xeechuu' nquii
Herodes, yajo' yuscundyua jnda Herodias'fieen,
sijnon juu tondééhan. Ndo' tavee' jndyi ts'on

Herodes na nnda' s'aa juu. 7 Jo' tco' jon 'ndyo
jon nnon juu yo jii'oon na tyi'jon quitsciiejndyo
jonhan'. Ata tso jon na min'cya ro 'nan na ntcan
juu nnon jon, nninncyaa jonhan'. 8 Ndo' ng'e na
nnda', juu yuscundyua'fieen, tyii' ndyee juu jii'oon
nnon juu na can juu xquen Juan. Ndo' tso juu

nnon Herodes: 3 3 3
—Ndo6 vaa 'man na nt'ue ts'on. Ncya' ndohin ciii

Xio na fijon Xquen Juan, nquii tsan na itsiquindéé'
nn'an.

9 Ti'ndaa' ntyjii Herodes ng'e nnda' vaa
'nan na tcan juu, majo' ng'e jndé tso jon na
tyi'je'quitsciiejndyo jon jii'oon na tso jon nnon
juu ndo' ng'e na jndye nn'an m'an na conan'jon
na tuee'xeechuu'jon, jo' t'uajon ts'ian na quindui
cha'xjen na tcan juu yuscundyua'fieen. 10 Jo' juu
Herodes'fieen, jfion jon sondaro na c'ohan vancjo
na m'aan Juan na quityjehan xquen jon. 11 Ndo'
vi jndé na jnt'ahan na nnda', tyey'onhan xquen
Juan'fieen na fjonhan' quii' xio. Tyincyahinhan'
nnon yuscundyua'fieen, ndo' téy'oon juuhan' na
m'aan ndyee juu.

12 ITndé na tui na nnda', joo nn'an na
totsay'onhan yo jii'oon na toninncyaa Juan,
tyecy'onhan si'ts'o 'naan' jon. Tyequity'iuhanhin.
Jndé jo' tyenan'quindyiihan Jesus 'nan na tui.

Tyincyaa Jesus 'nan na tctia' 'on min nannon
(Mr 6:30-44; Lc 9:10-17; Jn 6:1-14)

13 Xjen na jndyii Jesus na jndé jnan'cuee'
nan'fieen Juan, tua jon quityquii' v'aandaa, jndui’
]on jo'yo ja nn'an na t'man jon na quinan'jén yo
ji'oon na toninncyaa ]on S4 nciiii joo naijon na
ninnqué. Majo' joo nn'an, vi na jndé jndyehan

na jndé vet'io jon ndaandue, yajo' jndui'han
njoonhan, ty'e ng'ehan, tyencyahan ntyee' 'ndyo
juu ndaandue'fieen na tyentyjahan tonc'én.
14 Ndo' juu xjen na jndui' Jesus v'aandaa'fieen,
jndyiaa' jon ciii tmaan' nn'an na jndye jndyi
na jndé squehan jo', ndo' tyioo na vi'nchjii jndyi
jonhin. Sin'manjonnn'an v'ina sachohan. 13Ndo'
Xjen na vi vaninnton chjo, ja nn'an na totsay'én
yo jii'oon na toninncyaa jon, santyja' nnon jon.
Jndué:

—Nanein jndé tman ndo' ntjoohin quii'
jndééhan'. Mang'e jo' quijiion' nanmin', na c'ohan
njoon quijndé na nnan'jndahan 'nan ntctia’han.

16 Majo' sintclie' Jesus jii'oon ndé:

—NMin tyi'icanhan' na nc'ohan, 'o' ncyaho' na
ntcua'han.

177Jo0' jndué nnon jon:

—Ninxia'ntyi 'on tan' tyoo' y'dn yo ve quitscaa.

18 Tso jon ndé:

—Quindyoy'onho'han' ntjoohin.

19Yajo' t'ua jon ts'ian na clie'ndyuaa nn'an cjoo'
jndé quijndé. Ndé jo' ty'oon jon joo 'on tyoo'fieen
yo ve quitscaa'fieen, jndondé jon quifioon'ndue,
ndo' tyincyaa jon na ncya ya Tyo'ts'on ntyja
'naan'han'. Jndé jo' tyjee jon xjen ntan'han'
ndo' tyincyaa jonhan' ndé. Ndo' ja tyincydhan'
ndéé nn'an na jndye jndyi'hin. 20 Ndo' tsofi'en
nan'fieen tcua' técjohan. Jndeé jo' joo tyoo' ntan' yo
nin'quintcaa ntan' na jnty'ithan', jnan'tjénhan’,
ndo' jnan' quit'é ncho've tsque yo joo ntan'fieen.
21 Ndo' nn'an na tciia' tuee' cha'na 'on min nan-
non, majo' nanntcu yo yotsca, tajnt'a cientahan.

Taca Jesus nnon ndaandue
(Mr 6:45-52; Jn 6:16-21)

22Jndé na tui na nnda', ja nn'an na cotsay'én yo
jii'oon na toninncyaa Jesus, t'ua jon ts'ian ndé na
quitsacliet'id nnt'da ndaandue na ntsqué cuiichen
ixndya. Majo' nquii jon ntjohin na njfion jndyee
jon nn'an na jndye jndyi'hin, ndé jo' ndyontyja
jon tonc'én. 23 Ndo' vi na jndé jiion jonhan na
contcie'han nt'aahan, yajo' téva jon ncuii tyo' na
ninnquii jon na ntsinin jon nnon Tyo'ts'on. Ndo'
Xjen na tévinton, ninvaa m'aan jon jo' na ninnquii
jon. 24 Ndo' juu v'aandaa na fijén, jndé tuee'han'
xo'nciie ndaandue na covet'io, majo' ndicjahan'
ng'etojundaandue na vaquifijonhan'juuhan', ndo'
mantyi ityque' ndya' jndyehan'. 25 Ndo' cha'na
ninnque na vitsjoon jndyoca Jesus nnon ndaan-
due na m'dn yo v'aandaa. 26 Ya na jnty'ia na
ndyoca jon nnon ndaandue, tyué jndyi, jnan'xua
quityué, jndué:

—'0' ntyjé, ncliaan' ts'oo ndo'.

27Majo' nin'fioon' t'man Jesus ja. Itso jon ndé:

—Quinan'xuanho' fiuaanho', tyi'ndyueho' ng'e
maja ndo.

28Ndo' Pedro je', t'a jon 'ndyo Jesus:

—Ta, Xe na aa mayuu' na ncu', quitsu' na ncjoca
nnon ndaatioo na ncjoquitjon ja "u'.

29Tso Jesus:

—~Quindyo'.

Ndo' jndui' Pedro quityquii' juu v'aandaa'fieen.
Ta'jon na taca jon nnon ndaatioo na taquitjonhin
Jesus. 30 Majo' xjen na jndyiaa' jon na jndei jndyi
m'aan jndye, jndyo nciiii na sity'uehan'hin, tye'

nchjehan'hin quityquii' ndaa'fieen. Jo' sixuaa jon,
tso jon:

—Ta, ciji' ja quityquii' na toncuu'vahin.

31 Ndo' nin'fioon' t'uii Jesus nt'6 juu, ndo' tso jon
nnon juu:

—Icanhan'na cantyjantyichen tson'. ({Nduna ve
vaa sitiu'?

32 Ndo' juu xjen na tua ntciie'han tyquii'
v'aandaa'fieen, tichen ntclie' na m'aan jndye.
33Ng'e na nnda', ja na manciiiixjen fijén quityquii'
v'aandaa'hin, tonquityé na tonnon Jesus.
Tonan't'man'hin. Jndué nnon jon:

—'U'mayuu' condui 'u' Jnda nquii Tyo'ts'on.

Sin'man Jesus nn'an v'i ndyuaa Genesaret
(Mr 6:53-56)

34 Ndo' vi na jndé tyejndyd ndaandue, jnt'ui
ndyuaa Genesaret. 35 Ndo' nn'an ndyuaa'fieen,
xXjen na ta'jn'aanhin Jesus, jnt'ahan na tycya
jii'oon ninvaa xi'jndio juu ndyuaa'fieen. Ndo'
jo' joo nn'an v'i na tom'an ndyuaa na m'anhin,
tondyochohan tsofi'en nan'fieen na m'aan jon.
36 Tanhan jfi'oon nnon jon na nncyaa jon na
nnt'uehan min ve' 'ndyo ndiaa' jon. Ndo' nciii
nciii nn'an na t'ue ndiaa' jon, jn'manhan.

15

Nan'min its'aahan' na tyiji'ua tsixuan ts'an na
tonnon Tyo'ts'on

(Mr 7:1-23)

1 Yajo' vendye nn'an fariseos na jnanhan
Jerusalén yo nn'an na conan'man nchu vaa

itsiquindyi jii'oon na tquen Moisés, squenonhan
na m'aan Jesus. Taxee'han nnon jon:

2 —;Ndu na joo nn'an na conan'jon jii'oon na
mancya', tyi'quitanguee'han joo jii'oon na tquen
ndochiihi? Ng'e nn'an 'man' tyi'quinan'quindéhan
juu jii'oon na iquenhan' Xjen jaa na quituan ndué
vitjachen na ntci'a.

3Ndo' sentctie' Jesus jii'oon ndééhan, tso jon:

—Ndo' mantyi '0', ¢(Ndu na tyi'quita'nguee'ho’
jii'loon na tso Tyo'ts'on na ico'xenhan' ve' na
nin'quitsantyjaho'jii'oon na tquen ndochiihi? 4Ee
ndo vaa na itso jii'oon' jon: “Quitsa' na njon tye'
yo 'ndyo'.” Ndo' itsontyichenhan': “Minninchen
ts'an na itso jii'oonvi' nnon tye, ndyee juu, ijn-
dei'han' na quinan'cuee' nn'anhin.” 5 Majo' '0'
condueho' na vanaan na ngitso ts'an nnon tye juu,
ndyee juu: “Quitsit'man tson'ja, taje'quindéé nte-
jndei'u'yo 'man naitsitjahan''u', ng'e tsofi'en 'nan
njan jndé tyincyahan' ciientaa' Tyo'ts'on.” 6 Ndo'
cont'aho' na min'cya ro ts'an na ngitso na nnda',
min tyi'icanhan' na quits'aa juu na njon tye juu,
ndyee juu na ntixee' juuhan. Ndo' na nnda' con-
dueho', cont'aho' na juu jii'oon' Tyo'ts'on ta'nan
najndeihan' ng'e cont'aho' na njonntyichen joo
jii'oon na tquen ndochiho', chintyi jii'oon na tso
nquii jon. 7'0' na ve vaa na cont'aho', juu jfi'oon
na toninncyaa Isaias, ya tactji'han' ntyja 'naanho'.
Ndo vaa na itso juu jit'oon'fieen:

8 Nanmin' ve' yo jfi'oon jndyuehin co-
nan't'maan'han ja.

Majo' t'man vaa na tyi'xonctuiee' n'onhan yo ja.

9Ve'jn'aan na conan't'maan'hin ja ng'e ve' jii'oon
na conan'jnda' nn'an conan'manhan,

chito aa jii'oon njan.
Nnda' vaa itsiquindyi juu jii'oon na toninncyaa
Isaias'fieen.

10]ndé jo' t'man Jesus nn'an na jndye jndyi'hin
na quinan'ndyoo'han na m'aan jon. Tso jon
ndééhan:

—~Quindyeho' jfi'oon na ntsj0 ndo' culaa'
n'onho'han': 11 Joo 'man na ictia' ts'an,
tyi'xe'quits'aahan' na tyi'ji'ua tsixuan juu na
tonnon Tyo'ts'on. Majo' jii'oon tsan' na itsinin
ts'an, joohan' iquenhan' tsan'fieen na tyi'ji'ua
tsixuan juu na tonnon jon.

12Ndo' j4d nn'an na tqueen' Jesus na quitsay'én
yo jii'oon na toninncyaa jon, santyja' nnon jon,
jndué nnon jon:

—¢Aa nchji' na juu jii'oon sinin' ndo',
simdaa'han' ngio nn'an fariseos'fieen?

13]Jo' sintctie' jon jii'oon ndé na tyi'quitso nquii'
jonhan!, itso jon:

—Nquii Tyého' na m'aan quifioon'ndue, nciii
cliii nnon ntjon na chito jon jnon'han', nque
jonhan' xen nch'ioo'chenhan'. 14 Mang'e jo'
tanc'oon jii'oontiuho' ntyja 'maan nanmin'. Itsi-
jonhan' ntyja 'maanhin cha'vijon nannchjan na
conan'manhan nato ndéé ntyje nchjanhan. Ndo'
mangioho' Xjen na vay'oon tsannchjaan' tyjench-
jaan'juu, ninvaa vehan ntycyaahan tsé'tsjoon.

15Ndo' jo' tso Pedro nnon Jesus, tso juu:

—~Quitsi'man' chjo ndé nin nin'quitsiquindyi
juu jii'oonva' na tyi'quitso nquii'han.

16 Sintclie' Jesus jii'oon, itso jon:

—¢Aa min 'o' ndictiaa' n'onho'han'? 17 Aa
tyi'quindioho' na tsofi'en 'man na icua' ts'an,

Xia'ntyi quityquii' tsiaa' juu co'ohan!', chito quit'
Nuaan' juu. Ndo' ndé jo' chi ncja juu 'ndyo jndéeé.
18 Majo' joo jii'oon na itsinin ts'an, quityquii'
ts'on juu conanhan', ndo' joohan' cotquenhan'hin
na tyi'ji'ua tsixuan juu tonnon Tyo'ts'on. 19 Ee
quityquii' ts'on ts'an conan jii'oon tyia na itsitiu
juu nantscuee'juuts'an, ndo' mantyinave'ndoro
nc'oon juu yo ciiichen ts'an na chito saa' juu min
chito scuu' juu, oo na nc'oon juu yo tyje s'a juu,
tyje scu ]uu 00 na nch'uee juu, 0o na ntsinin juu
quintu cjoo' cuiichen ts'an, oo jii'oon tsan', jii'oon
ntjein. 20Joo nan'min' cotquenhan'hin na tyi'ji'ua
tsixuan juu na tonnon Tyo'ts'on, majo' na ntcua'
ts'an na ve' tyi'quiman juu nt'6 cha'xjen jii'oon na
cotquen nn'an fariseos, juuhan' tyi'xe'quenhan
ts'an na tyi'ji'ua conduihin na tonnon Tyo'ts'on.

Cliii tsanscu na tovantyja ts'on juu Jests
(Mr 7:24-30)

21 Yajo' jndui' Jesus jo', sa yohin na tja jon
ndyuaa tsjoon Tiro yo Sidén. 22 Ndo' ciii
tsanscu tsjan nn'an cananita na m'aan ya juu
ndyuaa'fieen, tétsindyoo'hin na m'aan Jesus, jndei
sixuaa juu nnon jon, itso juu:

—Nnda' ta na condui 'u' tsjan David na jndyoca-
han', cyon' na nty'ia ro nchji'. ]uu yuscu chjo jnda,
ji vaa jndyi iquenon juu na m'aan jndyetyia quii'
ts'on juu.

23 Majo' tajfi'oon t'a Jesus. Jo' jnan'ndyoo’ ja
nnon jon, jndué:

—Cla, quijiion' tsanscuva', ng'e itsciiété' jon ja
na ndyotsixuaa jon tonc'én.

24T'a Jesus, tso jon:

—Xia'ntyi i'ua Tyo'ts'on ts'ian nndn na
quindyoy'on jii'oon naya 'maan' jon tondéé
nn'an ndyuaa Israel. Ng'e joohin itsijonhan'hin
cha'vijon quinman na jndé tsu.

25 Majo' tsanscu'fieen sindyoo'hin, téco'xtye jon
nnon Jesus, tso jon:

—Nnda' ta, quitejndei'ja, rii'".

26 T'a Jesus, sinin jon jii'oon na tyi'quitso nquii'
jonhan!, itso jon:

—TJoo yotsca na cociia', tyi'quichuhan' na ncuji'
ts'an 'nan jndyue joo ndo' na ncju' juuhan' ndéé
quindé' quijnde.

27Ndo' t'a tsanscu'fieen 'ndyo jon:

—Mayuu' ta, majo' min na nnda', quindé' qui-
jndé cocua' o' 'man quijndé na cocyaa nacjee' mesa
'maan'ty'oo'.

28 Ndo' t'a Jesus 'ndyo tsanscu'fieen, itso jon:

—'U' tsanscu, t'man vantyja tson'. Quindui
cha'xjen na macan'.

Ndo' majuuto xjen'fieen jn'man yuscu chjo jnda
jon.

Jndye nn'anv'i sin'man Jests

29Tndé na jndui' Jesus jo', sa yohin na tja ntcte'
jon 'ndyo ndaandue Galilea. Téva jon ciii tyo',
téclietyen jon jo'. 30 Jndye jndyi nn'an squehan
na m'aan jon. Ndo' jndyochohan vendye nn'an
ntjein ng'e, yo nn'an na nchjan yo nn'an na
tyi'quindé nduee, yo nn'an na ndiquinan'nein, yo
nn'an na mafioon ntycu totjon. Tquenhan nn'an
V'i'fieen tonnon Jesus, ndo' sin'man jonhan. 31 Ndo'
joo nn'an na jndye jndyi'hin, tyincyaahan' na
tévee' jndyi ngiohan na jnty'iahan na joo nn'an

na ndiquinan'nein, ya conan'neinhan, joo nn'an
na tyi' qumde nduee, yo ng'e, jndé tco' yahan'hin,
ndo' nn'an nch]an Xuee cojnty'iahan. Ndo' to-
nan't'maan'nan'fieen nquii Tyo'ts'on clienta nn'an
Israel.

Tyincyaa Jesus 'nan tciia' ninnque min nannon
(Mr 8:1-10)

32 T'man Jesus ja nn'an na cotsay'én yo jii'oon
toninncyaa jon. Tso jon:

—Nty'ia ro nanmin' nchji ng'e nein jndé jndé
ndye xuee nam'anhan yo jando'jndé ntycuii 'nan
na y'onhan na ntciia’han. Ndo' tyi'nin'quijiion
ntci'éhan nt'aahan na ninvaa nin'jndo'han, ng'e
nndéé nts'aahan' na ngiiejaanhan nato.

33Jo'jndué nnon jon:

—Ntjoohin ve' jndéé m'an jaa. ¢Yuu jon ya
nnan'jnt'd 'nan na nninnonhan' na ntctia' nan-
min' na jndye jndyihin?

34Ndo' taxee' Jesus ndé, tso jon:

—¢Tsa'nnda' tyoo' y'onho'?

Jo'jndué nnon jon:

—Ninntyque'han' yo vendye quintcaa quijndé.

35 Ndo' t'ua jon ts'ian ndéé nn'an na jndye
jndyi'hin na cliendyuaahan tyuaa. 36 Ndo' ty'oon
jon clienta tyoo'fieen yo quintcaa'fieen, ndo' vi jndé
na tyincyaa jon na ncya ya Tyo'ts'on, yajo' ty-
jee jon xjen ntan'han' ndo' tyincyaa jonhan' ndé,
ndo' ja t'énhan' ndéé tsofi'en nan'fieen. 37 Ndo'
tsofi'enhan tcua' técjohan. Ndo' ntan' quijndé
na jnty'ithan', tuee' ntyque' ntque na jnan'quit'é
yohan'. 38 Ndo'joo nn'an na tciia', cha'na ninnque

min nannon min tajnt'ahan clienta tsamnda' nan-
ntcu yo yotsca. 39 Ndo' vi na jndé tyincyaa Jesus
ts'on nan'fieen, yajo' tua nnda' jon v'aandaa, sa
yohin, squé ndyuaa Magadan.

16

Cotanhan na quits'aa Jesus ctiii jn'aan
(Mr 8:11-13; Lc 12:54-56)

1 Nque nn'an tmaan' fariseos yo nn'an
tmaan' saduceos squehan na m'aan Jesus.
Tanhan nnon jon na quits'aa jon jn'aan na
njnty'iahan na ntsi'manhan' na mayuu' na jnan
jon quifioon'ndue.

2 Majo' sintciie' Jesus jii'oon ndééhan, tso jon:
“Ya na jndé tman ndo' cojnty'iaho’' na m'aan
chincyu vequindya' tsjd'ndue, condueho' na ya
jndyi nnonco ciiiichen xuee.” 3 Majo' vi na jndé
tonco juu xuee'fieen, ndo' cojnty'iaho' na ntyja
chincyu jnt'a na colo ve, condueho' na ngua'.
'O" nn'an na tyi'ninncuii cotji'ho' ciienta, '0' jnda’
nquenho' na cotji'ho' clienta ntyja 'naan' chincyu
na ntyja tsjé'ndue, majo' ndictiaa' n'onho' nin
nin'quitsiquindyi joo ts'ian t'man na cojnty'iaho’
na mats'a.

4 Tsontyichen Jesds: “Nn'an na m'an nanein,
tyla nn'anhan, jndé jnty'ehan Tyo'ts'on, majo'
min na nnda', cotanhan na njnty'ia ndééhan ctii
jn'aan t'man. Majo' tyi'je'quits'a 'nan na cotan-
han, xia'ntyi ctiaa' n'onhan nchu vaa itsi'manhan’
'nan na tquenon juu Jonds.”

Jndé jo' tja jon, jnty'ii jon nan'fieen.

Tsquenté na nan'xuan nn'an tmaan' fariseos yo
tmaan' saduceos
(Mr 8:14-21)

>Ndo'sa nnt'a cuiichenixndyaa'ndaandue. Ndo'
vi na jndé squé jo' yo Jesus, téfjoon' n'én na tsuu'
tcyan'dnnantsay'én 'man na ntcti'a. 6 Tso jon ndé:

—~Quitquen jndyoho' ciienta ntyja 'maan' juu
tsquenté na nan'xuan nn'an tmaan' fariseos yo
nn'an tmaan' saduceos.

7Ndo' ja na t'man jon na quinan'jén yo jii'oon
toninncyaa jon, t'a na conan'nén nqué ndéé ntyjé,
jndué:

—Nnda' jii'oon tsinin jon ndéé ng'e ta'nan cy'on
'man ntcu'a.

8 Majo' taa' ts'on Jestus na nnda' m'aan' n'én, jo'
tso jon ndé:

—'0'" na chjo vantyja n'onho' ¢Ndu
na conan'neinho' ndéé ntyjeeho' ng'e na
tajndyoy'onho' 'nan na ntcii'a? 9 ;Aa tyi'covaa'
n'onho' jii'oonva' na tsj6? ¢Aa tyi'cafijoon' n'onho'
joo 'on tan' tyoo'fieen na tyjé xjen ntan'han' na
tctia' 'on min nn'an ndo' ti'ndyo tsque na tua tyoo'
ntan' na jnty'iithan' na jnan'veho'? 19Ndo' ;Aa min
tyi'cafijoon' n'onho' cliiichen ntyque' tan' tyoo' na
tclia' ninnque min nan'fieen, ndo' mantyi ti'ndyo
tsque na tua tyoo' ntan' na jnty'ithan'? 11 Ndo' na
s'a nan'min', ;/Ndu na tataa' n'onho' na min chito
matsinén ntyja 'maan' 'nan na ntci'a? Matsjo na
quitquenho' ciienta juu tsquenté na nan'xuan
nn'an tmaan' fariseos yo nn'an saduceos.

12 Yajo' taa' n'én na chito tso jon na quitquén
clienta juu tsquenté na coninjnt'ue na condé tyoo',
majo' tsi'man jon ndé na quint'a clenta ntyja

'naan' joo jii'oon na conan'man nn'an fariseos yo
nn'an saduceos.
Tji' jndyoyu Pedro na Jesus conduihin Mesias
(Mr 8:27-30; L¢ 9:18-21)

13 Ndo' vi na jndé squé ndyuaa ciientaa' tsjoon
Cesarea Filipo yo Jesus, ja na cotsay'dén yo jii'oon
na toninncyaa jon, taxee' jon ndé, tso jon:

—TJa na condui tsans'a na i'ua Tyo'ts'on ts'ian
nnon na coxén tsofi'en nn'an, (Nin ts'an condue
nn'an na condui ja?

14T'a 'ndyo jon, jndué:

—M'an nn'an conduehan na 'u' Juan, nquii tsan
na totsiquindéé' nn'an. Ndo' fi'en nn'an con-
duehan na 'u' Elias, ndo' vandya' m'an nn'an na
conduehan na 'u' Jeremias oo cliiichen ts'an na
toninncyaa jii'oon' Tyo'ts'on ndyu na toxen'chen
ntyja nchu vaa 'nan na nguaa.

15Yajo' taxee' jon ndé:

—Ndo''0'je!, ¢Nin ts'an condueho' na condui ja?

16 T'a Sim6n Pedro 'ndyo jon, itso juu:

—'U' condui nquii Mesias, Jnda Tyo'ts'on na
vando'.

17Tso Jesus nnon Pedro:

—'U' Simon, jnda Jonds, ng'e na mavaa' tson'
na nnda', t'man jndyi ityio Tyo'ts'on jn'aan 'u'
ng'e chito aa ve' ts'an si'manhan' nnon', nquii
Tyého' na m'aan quifioon'ndue, juu jon incyaa na
mavaa' tson' ntyja njan. 18'U' jndyu' Pedro, jii'oon
na tsiquindyihan' tsjd', ndo' nacjoo' jii'oon jndy-
oyu na tsu' ntyja njan, jo' ntquén tmaan' nn'an
na macuji ntyja njan. Ndo' min yotyia na m'an
quityquii' v'io na nan'xuan najndé tyi'je'quindéé
ntjue' cjehin joo nn'an na conduihan tmaan'

clienta ja. 19 Ja nninncya na ntsixuan' najndu' na
ntsi'man jndyoyu' ndéé nn'an nin jii'oon na nnin-
ncyahan cha' ctiaa' n'onhan nin 'nan quint'ahan,
cha' ndéé ntye'ntjon Tyo'ts'onhan. Jii'oon na
ntsu' na tyi'itsohan' na nnt'a nn'an na conduihan
clentaa' Tyo'ts'on, ntsijonhan' juu jii'oon'fieen yo
jii'oon na ntyjii nquii jon. Ndo' jii'oon na ntsu' na
vanaan na nt'a nn'an, mantyi ntsijonhan'juuhan'
cha'xjen jii'oon na ntyjii nquii jon na vanaan na
nque nn'an na conduihin ciientaa' jon quint'ahan.

20Ndo' jaa' jii'oon na tso Jesus ndé na min'ncuii
nnon ts'an tyi'man'man na nquii jon conduihin
Mesias.

Itsiquindyi Jestis na nnan'cuee' nn'anhin
(Mr 8:31-9:1; Lc 9:22-27)
21Xjen'fieen ja na cotsay'dn yo jii'oon na tonin-
ncyaa Jesus, ta' jon na itsi'man jon ndé na mancuii
xjen icanhan' na chi ncja jon ]erusalen Ndo'
joo nn'an na conintque ndéé nn'an na m'an juu
tsjoon'fieen, yo ntyee na conintque ndéé nan'fieen,
yo nn'an na conan'man nchu vaa itsiquindyi
jii'oon na tquen Moisés, nnan'jnda' nan'fieen na
ntquenon jon navi' t'man ndo' nnt'ahan na cue'
jon, majo' Xee na jndé ndye ngiiando' Xco jon.
22 Ndo' vi na jndé jndyii Pedro na nnda', téy'oon
jonJesusvintyja,ta'jonnajaa'jii'oon tsojonnnon
Jesus, tso juu:
—Tyi'ntsitiu' na nnda', ta, tyi'jon ncyaa
Tyo'ts'on na ngenoon' na nnda'.
23 Tequen Jesus, itso jon nnon Pedro:
—Quenan''u' na tonon, 'u' yo Satands mavayon'
jii'oon. 'U' nin'quitsa' na ntsitja ja, ng'e chito

m'aan' tson' cha'xjen itsitiu nquii Tyo'ts'on, 'u'
m'aan' tson' cha'xjen nam'aan'n'on nn'an.

24Jndéjo'tsoJesus ndé na cotsay'én yojii'oon na
toninncyaa jon:

—Minninchen ts'an na nin'cay'oon juu yo
jii'oon na mancya, icanhan' na cljihin yo 'nan
na itsitiu nquii juu. Quintjo ya nchjii juu yo navi'
na iquenon juu, min Xe na aa ntyja 'maan' jo'
ntscuee'han'hin, ndo' mantyi quindyontsijonhin
yo 'man na mats'a. 25 Ng'e minninchen ts'an na
incyaa juu na cuaanquii na nin 'man na ngenon
juu, ng'e na m'aan juu ntyja njan, tsan'fieen
ntsin'man Tyo'ts'on fiuaan' juu. Majo' minninchen
ts'an na itsijnda' nquii juu nchu ya cha' ntyja
'maan'han' ntsin'man Tyo'ts'on fiuaan' juu, ntyja
'maan' jo' ngitsu fiuaan' juu. 26 Tanin, min xe
na aa ninvaa tsonnangue ngiantjon ts'an, majo'
Xe na aa ngitsu fuaan' juu, ¢Yuu vaa na itejndei
nan'fieenhin? Mangioho' na ta'nan nciii nnon
na nninncyaa ts'an na nguafoon'han' juu cha'
ntsin'man Tyo'ts'on fiuaan' juu. 27 Ja na condui
tsans'a na t'ua Tyo'ts'on ts'ian nndn na coxén
tsofi'en nn'an, nndyo nnt'a tsonnangue yo angeles
clentaa' Tyéhd'. Yajo' cha'xjen condit'maan’
jon, majo'ntyi ntsixuan ja. Juu Xjen'fieen nts'a
na ncuii ciii ts'an ncy'oon juu ciienta ntyjantyi
'nan na tots'aa juu, aa 'man na ya, ndo' aa 'nan
natyia. 28 Jii'oon na mayuu' matsjé ndéého', quii'
nt'anho' m'an ntyjeeho' na tyi'xe'clijehan ata xjen
na jndé jnty'ia ndééhan ja na condui ts'an na jnan
quificon'ndue na ncijé na ntyentjon.

17
Sifloonhan' Jests
(Mr 9:2-13; Lc 9:28-36)

1 Indé na tenon yon xuee na tso Jesus na
nnda', ndo' téy'oon jon Pedro yo Santiago yo
nin'Juan tyje Santiago. Téchu jonhin Xquen ciii
tyo' ndye naijon na ninnquehan. 2 Xjen na co-
jnty'iahan ndo' sifioonhan' jon tondééhan, s'aahan'
na manin' condui'ndui' nnon jon cha'vijon na
xuee ndo'cijioon'. Ndo'isciiaquenhan' ndiaa'jon na
quichi'han' cha'xjen quichi' na xuee chon. 3 Ndo'
juu Xjen'fieen tityincyoo' ve nn'an na tom'an tivio,
Moisés yo nin'Elias, jnan'neinhan yo Jesus. 4 Ndo'
ve' tsoto Pedro nnon jon:

—Nnda' Ta, vaa ya jndyi na m'an ntjoohin. Xe
na aa cavee' nchji', nnan'ya ndye xque' ntjoohin,
cuiihan' clienta' ncu', cliithan' clientaa' Moisés, ndo'
nin'cuiichenhan' clientaa' Elias.

>Ninvaa na itsinin Pedro, ndo' jndyoquioo ncii
chincyu quichi' na quixuee jndyihan' nacjohan.
Iscu'han'hin. Jndyehin jndyee' nquii Tyo'ts'on
quityquil' juu chincyu'fieen, tso jon:

—Juu tsans'avahin conduihin Jnda na venchji
jndyihin. Ninnquii'chen incyaahan' na nén ntyja
'naan' jon. Quitanguee'ho' jii'oon na incyaa jon.

6 Ndo' joo ndye nan'fieen na totsay'onhan
jii'oon yo Jesus, Xjen na jndyehan juu jii'oonva',
tyeta'ngiohan =xen' tyuaachen, mioon jndyi
tyuehan. 7 Majo' sindyoo' Jesdis na m'anhan.
T'uii jonhan, tso jon ndééhan:

—~Quinan'quintyjaho'. Tyi'ntyueho'.

8 Ndo' xjen na jndondéhan, min'nciii ts'an tavi-
jnty'iahan, xia'ntyi nquii Jesus vi m'aan.

9Ndo' viochen xjen na tyecuehan juu tyo'fieen,
jaa' jii'oon sinin Jesus ndééhan, tso jon:

—Viochen xjen na ninvaa vant's, min'nciii
nnon ts'an tyi'lmdueho' 'nan na jnty'iaho' quichen.
Ja na condui tsans'a na i'ua Tyo'ts'on ts'ian nnon
na coxén tsofi'en nn'an, nci'io, ndé jo' ngliant'o
xXc0. Juu Xjen'fieen vanaan na nnan'neinho' ndéé
nn'an juu 'nan na jndé jnty'ia ndéého'.

10Yajo' ja na totsay'én yo jii'oon na toninncyaa
jon, ta'x'é nnonjon

—Ndo' nn'an na conan'man nchu vaa tsi'man
jii'oon na tquen Moisés (Ndu conduehan na itso-

han' na juu Elias nciijee' jndyee, ndé jo' ncujee'
Cristo?

11Jo' t'a Jesus jndyué:

—Mayuu' na conan'manhan na Elias ncijee'
jndyee, ndo' ntsijnda' jon tsofi'en. 12 Majo' ja
matsjo ndéého' na jndé tyjee' jon, min tataa' n'on
nn'an ntyja 'maan' jon. Ndo' jnt'ahan yo jon
cha'xjen na nt'ue n'onhan. Ndo' ja na condui
tsans'a na i'ua Tyo'ts'on ts'ian nnOn na coxén
tsofi'en nn'an, majo'ntyi nnt'ahan yo ja.

13J0' taa' n'én na itsinin Jesus ndé ntyja 'naan'
nquii Juan, tsan na totsiquindéé' nn'an.

Sin'man Jesus ctiii yus'achjo na ve' coquiootohin
(Mr 9:14-29; Lc¢ 9:37-43)
14Ndo'vinajndé squé nt'd najjonnam'annn'an
na jndye jndyi'hin, jndyo sindyoo' ciiii tsans'a na
m'aan Jesus. Taco'xtye juu na tonnon jon. 15 Itso
juu:
—Nnda' ta, c'on' na ndyia' ro ntyji' yus'achjo
jnda. Ee nay'oon jndyetyiahin ndo' ji vaa
jndyi iquenon juu. Jndye jnda itsquioohan'hin

quityquii' chon, ndo' mantyi quii' ndaa. 16 Ndo'
jndyoy'dnhinnam'an nn'an na cotsay'onyo jii'oon
na mancya', majo' tyi'quindéé nnan'n'manhan
juu.

17Nqué na totsay'én jii'oon yo Jesus, t'a jon, tso
jon ndé:

—'0O' nn'an na tyi'nin'cantyja n'onho' ja na
conan'que'to n'onho'. ¢Tsa'nnda' Xjen vio na
icanhan' na nntjo ja yoho' na ntsi'manntyéchén
ndéého'? ¢(Tsa'mnda' xXuee na icanhan' na
nts'a ts'ian quii' nt'anho' ata na nclaa' ya
n'onho' nchu vaa najndei na tsixuan Tyo'ts'on?
Quindyoy'onho' yus'achjoho' ntjoohin.

18 Yajo' sityia' Jesus juu jndyetyia'fieen ndo' yo
najndei'han' s'aa jon na quindui'han' quii' ts'on
yu'fieen. Maninfioon' jn'man juu.

19Jndé na tui na nnda', yajo' ja na conan'jén yo
jii'oon na toninncyaa jon, jnt'ui vi ntyja naijon na
ninnqué yohin. Ta'x'é nnon jon:

—¢Ndu na tyi'quindéé ntji' jndyetyia'fieen?

20 Sentctie' Jesus jii'oon ndé, itso jon:

—Jnaan' na tyi'vantyja ya n'onho' Tyo'ts'on,
jo' na tajndéé jnt'aho'. Majo' tanin, min Xe na
aa chjo vantyja n'onho' cha'xjen quijndé ciii
ntqueen' mostaza, majo' t'man ts'ian nndéé
nt'aho'. Min na covenonho' nciiii na jndyaa’
jndyi na nt'aho'han', na itsijonhan' juuhan'
ngioho' cha'vijon tyo' t'man, majo' nndéé nt'aho'.
Quindueho' nnonhan': “Quenan' tonnodn, cja'
ndo'fieenchen,” Ndo' ngenaan'han'. Ee ta'nan ciii
nnon na tyi'je'quindéé nt'aho' xe na aa covantyja
n'onho'. 21 Majo' jndyetyiamin' icanhan' na

quityje ts'an 'man 'ndyo ts'an ndo' na ntsinin
juu nnon Tyo'ts'on cha' nndéé nciji' juuhan'.

Itsiquindyi nnda' Jestis na nnan'cuee' nn'anhin
(Mr 9:30-32; Lc¢ 9:43-45)

22 Ndo' viochen xjen na tomanty'i ndyuaa
Galilea, tso Jesus ndé na juu jon na condui-
hin tsans'a na i'ua Tyo'ts'on ts'ian nnon jon na
coxen jon tsofi'en nn'an, m'aan nin juu na nnin-
ncyaa ciientahin nduee nn'an. 23 Ndo' nnan'cuee’
nn'anhin, majo' xee na jndé ndye nninncyaa
Tyo'ts'on na ngiiando' Xco jon.

Vi na jndé jndyé na nnda', sichjoo' jndyihan'
n'on.

Tyion Jestis s'on clientaa' vats'on t'man

24 Indé na tuee' Jesus tsjoon Capernaum yo ja
nn'an na cotsay'én yo jii'oon toninncyaa jon, joo
nn'an na cotye s'on clentaa' vats'on t'man, sque-
han na m'aan Pedro. Jnduehan nnon jon:

—Juu tsan naitsi'man jii'oon' Tyo'ts'on ndéého!,
¢Aatyl'itylon jon s'on cuentaa' vats'on t'man?

25T'a Pedro, itso jon:

—Ityion jonhan'.

Jndé tiquiuu' chjo na tui na nnda', ndo' tuee'
Pedro na vaa v'aa, téquee' jon jo'. Ndo' ]esﬁs
je', tityuaa'ntyi jon, ta' jon na sinin jon ji'oon
tyi'quitsi'man nquii'han' nnon Pedro. Tso jon:

—'U' SimOln, ¢Nchu vaa mactiji' clienta? Joo
nn'an na m'an n'ian t'man, ¢(Nin nn'an matsitiu'
na cot'ua nan'fieen ts'ian ndééhin na quityionhan
s'onndyuaa? ¢Aann'an ndyuaahan na ntquenhan
jii'oon na quityion nan'fieen s'on'fieen, ndo' aa
nn'an na ve' cotsque ya?



San Mateo 17:26 XCV San Mateo 18:4

26 T'a Pedro 'ndyo jon, tso juu:

—Nn'an na ve' cotsque ya, joohan cont'a
nanm'ann'ian t'man na quityionhan s'on'fieen,
chito nn'an na m'an ndyuaahan.

Tsochen Jesus:

—Yajo' joo nn'an ndyuaahan, tyi'icanhan' na
ndyionhinhan'. 27 Majo' min na nnda', cha'
tyl'man'vjee nn'an na conan'ncui s'on ciientaa' juu
vats'on t'man, ndyion cha'xjen na nt'ue n'onhan.
Mang'e jo' cja' 'ndyo ndaandue, cju' tsi'quintyctie.
Quitscaa na nctiji' jndyee', quitsinuein' 'ndyo o',
jo' ntji' cuii Xoquitu' na juuhan' ndinonhan' na
ndyion'ntyjanjanndo'yo ntyja'nan'. Cayon'han/,
na nninncya'han' ndééhan.

18

¢Nin juu na njonntyi tsixuan?
(Mr 9:33-37; Lc 9:46-48)

1 Majuuntyi xjen'fieen j4 nn'an na cotsay'én yo
jii'oon na toninncyaa Jesus, santyja'cya na m'aan
jon. Ta'x'é€ nnon jon, jndué:

—¢Nin juu nc'oon na njonntyichen conduihin
naijon na ityentjon Tyo'ts'on?

2 Yajo' t'man Jesus nciii yuchjo, tquen jonhin
xoncle quii' nt'an. 31tso jon ndé:

—Jfi'oon na mayuu' matsjo ndéého', icanhan'
na quintcie' n'onho' ntyja 'maan' 'man na
conan'tiuho', ndo' c'onho' cha'na yoquijndé
na tyi'quinanchon joo na ndinjonhin, yajo'
nndéé nnan'jonho' ntyja 'maan' na ityentjon
Tyo'ts'on. 4Yajo' min'cyaro ts'an naiju'cjehin min
tyi'quint'ue juu na ndiquinjonhin, itsijonhan'hin

chama yuchjova. Juu tsan'fieen njonntyichen
conduihin naijon na itye'ntjon nquii Tyo'ts'on.
5 Ndo' minninchen ts'an na yo xué iy'oon juu
cllenta nciii yuchjo cha'ma yuvahin, nco iy'oon
tsan'fieen clenta.

Vaa na toncuu' xe na nt'aha 'nan tyia
(Mr 9:42-48; Lc 17:1-2)

6 “Majo' min'ninchen ts'an na its'aa juu nctii
'nan na ntyja maan'han' na ngactiaa' ncuiichen
ts'an na tyi't'man na vantyja ts'on juu ja, yan-
tyichen na nnan'tyen nn'an tosu t'man xtyo'
tsan'fieen ndo' quitjue'’hanhin quii' ndaandue,
cue' juu. 7 Vi' jndyi na coquenon nn'an tson-
nangue na jndye nnon 'nman tyia na cont'ahan
na ntyja 'maan'han' na vaciiaa' nn'an na tonnon
Tyo'ts'on. Majo' tanchu ya, ng'e manciiixjen min-
han'. Majo' juu ts'an na its'aa juu 'man na ntyja
'naan'han' na ngactaa' cuiichen ts'an na quits'aa
juu 'man tyia, vi' jndyi ngenon tsan'fieen.

8 “Cliii nt'd', cliii ng'e', Xxe na aa ntyja 'naan'han’
ngacuaa' 'u' na tonnon Tyo'ts'on na matsitja "u',
quen' xjen joohan' cha'vijon jndé tyje'han' na
ntyque'han', cha' tantsitjantyi 'u'. Ng'e yan-
tyichen min xe na aa tyi'quindé 'u' cha' na nndéé
ntsixuan'na tyi'quintycuiii na ngiiando' fiuan 'nan',
chito na quindé 'u' ndo' na ntjue' dngeles 'u' quii'
chon na tyi'jon quinduu'. % Ndo' mantyi xe na
aa ve' tsojnaan' 'man na mandyia' its'aahan' na
vacuaa' 'u' na matsitja 'u' nnon Tyo'ts'on, quen'
xjenhan' cha'vijon na mactji' ténnon' ndo' na
ntyque'han' cha' tyi'ntsitjantyichen 'u'. Ee yan-
tyichen ntsixuan' na tyi'quintyciii na ngiilando'

Nuan 'man' min na ninncuii ténnon', chito na
quindé vehan' ndo' na ntjue' angeles 'u' quii' chon
v'io.

Jit'loon na tyi'quitso nquii'han' ntyja 'naan' quits-
man natsu

(Lc15:3-7)

10“Quitquenho’ ciienta na tyi'cuee' n'onho' nciiii
joo nanmin na tyi't'man vantyja n'onhin. Matsjo
ndéého' joo dngeles clienta nan'fieen, ninnquii'chen
cotsquehan na m'aan nquii tyéh0' na m'aan jon
quifioon'ndue, cotquenhan cilienta nin 'nan cont'a
nn'an nan'fieen. 11 Ee ja na condui tsans'a na
i'ua Tyo'ts'on ts'ian nndn na coxén tsofi'en nn'an,
jndyo na ntsin'man ja fiuaan nn'an na tsuhan.

12 «;Nchu vaa cotji'ho' clienta? Xe na aa m'aan
ncuii ts'an na m'an nciii ciento quinman ntsjuen',
ndo' tsu ncuii joo cho'fieen, ¢Aa chi n'ndyii juu
joo nenquenn'an ncho'nqui vantjo' fijen cho'fieen
cjoo' tyue' ndo' ngaquint'ue juu cho'fieen na tsu?
13 Ndo' vi na jndé ntjii jon juu o', ji'oon na
mayuu' neiin'ntyichen jon yo juu quitsman'fieen,
chintyi yo tsofi'en quinman'fieen na tyi'catsu o'.
14 Mannda' vaa itsijonhan' ntyja 'naan' Tyeho' na
m'aan jon quifioon'ndue. Joo nn'an na tyi'njon
conduihan, min'nctiihan tyi'quint'ue ts'on jon na
ngitsu fiuaanhan.

Nan'xuan jaa na quinan't'man nn'on ntyjé
(Lc17:3)

15 “Xe na aa m'aan ciiii ty'iu' na vantyja ts'on
na itsitjahin nnon!, ciia, cja' ciian' ya'hin xjen na
ninnquii juu. Quitsi'man' nnon juu na sitjahin.
Ndo' xe na aa ndyii juu jii'oon na tsu', yajo' jndé

jnan'ntyciiiho' jii'oon ndo'jndé tejndei'hin na ntjo
ya ntciie'hin tonnon nquii Tyo'ts'on. 16 Majo'
Xe na aa tyi'nin'quindyii juu jfi'oon na matsu',
yajo' cayon' nciii oo ve ts'an, c'ohan yo 'u' cha'
nndyehan jii'oon na conan'neinho' cha' ctiaa'
jnda'n'onhannchuvaajii'oonjnan'neinho'yojuu
tsan'fieen. 17Ndo'xe na aamin tyi'nin'quindyii juu
jii'oon na condue nan'fieen, yajo' juutmaan' nn'an
na vantyjan'on Tyo'ts on, quitsiquindyi'hin nty]a
'maan' juu jii'oon'fieen. Ndo' Xe na aa ma]o nty1
tyi'min'quindyii juu jii'oon na condue nan'fieen
nnon juu, yajo' ta'man ncuiichen nnon na ndéé
ntsa'. Ciji' clienta na tsixuan juu yo ntyja 'nan'
cha'vijon ts'an na tyi'tsit'maan' juu Tyo'ts'on, tsi-
jonhan'hin cha'vijon ts'an ique s'on clientaa' gob-
iernon tsjoon Roma.

18 “Jfi'oon na mayuu' matsjd ndéého', joo
nn'an tsonnangue na jndé vantyja n'on, min'cya
ro jii'oon na condueho' na tyi'quichuhan' na
nnt'ahan, ntsijonhan' juu jii'oon'fieen cha'xjen
na ntyjii Tyo'ts'on. Ndo' min'cya ro jﬁ'oon na
condueho' na ndéé nt'a nn'an na vantyja n'on,
mantyi ntsijonhan' juu ji''oon'fieen cha'xjen na
ntyjii nquii jon.

19 “Mantyi matsjo ndéého': Xe na aa ve '0',
nincliajon m'aan' n'onho'jii'oon na cotanho' nnon
Tyého' na m'aan jon quifioon'ndue, yajo' nndyii
jon ndo' nninncyaa jon jii'oon na cotanho'. 20 Ee
min'yuuchen na covanctive nn'an oondyehan na
conan'jonhan ntyja njan, xoncile quii' nt'anhan,
jo'm'an.

21 Ndo' tétsindyoo' Pedro na m'aan Jesus. Taxee'
juu nnon jon:

—Nnda' ta, ¢Tsa'mnda' jnda na chuhan' na quit-
sit'man ts'On ctiii ntyjé na itsitjahin nnon? ¢Aa cuiii
ntyque'jnda?

22Tso Jesus nnon juu:

—~Chito aa matsjé nnon' na ninntyque' jnda.
Matsjo na quitsit'man tson'hin ntyque' vee' jnda
na ndyenn'an ncho'nqui. Ninnquii'chen quit-
sit'man tson'hin.

Ji'oon na tyi'quitso nquii'han' ntyja 'maan' ve
ts'an na chujnan

23 “Mang'e na nnda' vaa, juu na itye'ntjon
Tyo'ts'on nn'an, ctiaa' n'onho' nchu vaa na it-
siquindyihan'. Itsijonhan' juuhan' cha'vijon nciii
rey na sitiu jon na ntsijnda’' jon tsa'nnda' tuee' na
chujnan nciii ciii ts'an cotsantyja naxen' jon yo
ts'ian na m'aan jon. 24 Xjen na ta'jon na ictji'
jon clienta na tsa'nnda' na chojnan nan'fieen nnon
jon, ndo' jndyoy'on nn'an nciii ts'an na miny-
onchen s'on na chujnan juu nnon jon. 25 Ndo' juu
rey'fieen, vi na jndé tquen jon ciienta na min'chjo
ndiquindéé ndyion tsan'fieenhan', yajo' t'ua jon
ts'ian na ciijnt'ua tsan'fieen na ngaquee' juu na
quitye'ntjontyen juu, ndo' majo'ntyi scuu' juu yo
ndahan, yo nin'tsofi'en 'naan' juu cha' nt'io na
chujnan juu nnon jon. 26 Ndo' juu tsan'fieen na
vantyja xen' rey'fieen, tconxtye juu nnon jon, to-
can juu vi naya'fieen nnon jon. Tso juu: “Nnda'
Ta, cyon' chjo na t'man tson' ja, cliendo' ya' chjo
ndo' nndyidnii'én na chdjnan nnon'.” 27 Ndo' juu
rey'fieen ty'oon jon na ndyia' ro juu nchjii jon.
Sit'man ts'on jonhin yo na ninvaafi'en na chujnan
juu, ndo' siquindyaa ntctie' jonhin.

28“Majo' xjen najndui'juu quii' vaa' jon, tjonhin
nciiiichen ntyje juu na ninnctii ts'ian m'anhan.
Chujnan tsan'fieen nnon juu nin'nciii ciento s'on.
T'uii juuhin, tonchje juu xtyo' tsan'fieen. Six-
uaa juu nnon tsan'fieen: “Quityion' na chujnan'
nnon.” 29 Yajo' tconxtye tsan'fieen tonnon juu. S'aa
juu ty'oohin: “Mac'an na quitsit'man chjo tson'
ja, ciendo' ya' chjo ndo' nndyionfi'én na chdjnan
nnon'.” 30 Majo' tatendoo' tsan'fieen, matéquen juu
jii'oon nnon ts'ian. Tju' juu tsan'fieen vancjo, ata
Xjennandyionjuunachujnanjuunnon tsan'fieen.
31 Majo' vendyechen ntyjehan na mantyi con-
duihan nn'an cotsantyja naxen' rey'fieen, Xjen
na tquenhan ciienta na s'aa tsan'fieen na nnda',
sichjoo' jndyihan' n'onhan. Tyenan'quindyiihan
nquii rey'fieen tsofi'en 'nan na jndeé s'aa tsan'fieen.
32 Ng'e na nnda', tqueen' nnda' jonhin, tso jon
nnonjuu: “'U'na vi'jndyifiuan tsixuan'. Ja sit'man
ts'On 'u' tsofi'en na chujnan' nnon ng'e na sindyia'
"u' nnon. 33 Mang'e jo' ¢Aa chi mantyi chuhan' na
cyon' na vi'ntyji' juu ty'iu' moso' cha'xjen ty'on na
vintyji 'u'?” 34 Ndo' sijmiin' jndyihan' rey'fieen.
T'ua jon ts'ian na quitjue'han tsan'fieen vancjo,
ndo' quint'avi'han juu ata xjen na ndyionfi'en juu
ninvaafi'en na chujnan juu nnon jon.

35 Yo jii'oonva siquindé Jesus jii'oon'fieen na
tyi'quitso nquii' jonhan', itso jon:

—Nquii Tyého' na m'aan quifioon'ndue, man-
nda' vaa nts'aa jon yo 'o' Xe na aa chito yo na
xoncuiee' n'onho' na nnan't'man n'onho' ntyjeho'
ya na conan'tjahan ndéého'.

19

JA'oon na si'man Jesus ntyja 'naan' na ndyuii'

tson natoco ts'an
(Mr10:1-12; Lc 16:18)

1 Jndé na sinin Jesus jii'oonmin', yajo' jndui'
jon ndyuaa Galilea, tja jon nt'0 Judea, ixndya
jndaa Jorddn. 2 Ndo' jndye jndyi nn'an tyenty-
jahin toxen'jon. Tsofi'en nn'an v'i na m'an jo',
totsin'man jon nan'fieen.

3 Yajo' vendye nn'an tmaan' fariseos,
jnan'ndyoo'han na m'aan jon na nt'ue n'onhan
na quits'aa jon nciii nnon cha' ntyja 'naan'han’
ngaciaa'hin. Ta'xee'han nnon jon:

—Ntyja 'maan' jii'oon na tquen Tyo'ts'on na
iquenhan' xjen, ¢Aa ncyaahan' na ntsityuii' ts'an
tson na toco juu yo scuu' juu ng'e min'cya ro ncuii
nnon na itsitja tsan'fieen nnon juu?

4Jo' t'a Jesus jndyuehan:

—¢Aa min'jon tyi'conan'jn'aanho' juu jii'oon'
Tyo'ts'on na itsininhan' ntyja 'naan' na ta' jndyee
jon na tquen jon tsoii'en? Itsohan' na sia jon
tsans'a yo tsanscu. > Itsontyichen Jesus: “Mang'e
na nnda', n'ndyii tsans'a tye juu, ndyee juu
na ntjon' matyenhin yo scuu' juu, ndo' vehan
nin'nciii ts'an nduihan.” ¢ Mang'e juu jfi'oon'fieen
tsohan' na nnda', tyi'man'xuanhan na ve ts'an,
nanein ninnciii ts'an conduihan. Ndo' ng'e na
nnda' vaa sijnda' nquii Tyo'ts'on, tyi'quichuhan'
na ve' ts'an ntsityuii' ntyja na m'anhan.

7 Ndo' nque fariseos'fieen taxee'ntyichenhan
nnon jon, jnduehan:

—Yajo' ¢(Nin ng'e'fieen na t'ua Moisés ts'ian
na cuiji ts'an jii'oon na nndyuii' tson 'maan' juu

yo scuu' juu, ndé jo' ncyaahan' na n'ndyii juu
tsan'feen?

8T'a Jesus jndyuehan:

—Ve' ng'e na que' jndyi n'onho' na itscu'han’
na ctlaa' n'onho' nchu vaa na sijnda' Tyo'ts'on, jo'
na tyincyaa Moisés na ndéé nnan'tyuii'ho' tson
'maanho' yo ntcuho'. Majo' chito nnda' vaa na
sijnda' Tyo'ts'on na minjndyee. 9 Nc6 matsjo
ndéého', nciii tsans'a je', Xe na aa ntsityuii' juu
tson na toco juu yo scuu' juu ndo' ngoco juu
yo cliiichen tsanscu, itsiquindyihan' na ve' m'aan
ya juu yo tsanscu'fieen. Ninnquii'chen xXe na aa
m'aan scuu' juu yo cuiichen tsans'a na ve' ndo' ro,
jo' vanaan na quityuii' tson na toco jon yo juu.

10Jann'an na cotsay'én yo jii'oon na toninncyaa
Jesus, jndué nnon jon:

—Xe na aa nnda' vaa ntyja 'naan' ts'an yo scuu'
jon, yantyichen na tyi'ngoco jon.

11T'a Jesus jndyué:

—'0" condueho' na yantyichen tyi'ngoco
ts'an, majo' tyi'tsofi'en nn'an nndéé nnt'ahan yo
jii'oonva'. Ve'jnda' nn'an na nndéé nta'nguee'han
na nnda' ng'e na jndé tyincyaa Tyo'ts'on na
condéé cont'ahinhan'. 12 Ee m'an nn'an na
tyi'quitoncohan ng'e tuihan na tyi'icanhan'hin
tsanscu, ndo' fi'enhan na tyi'quitoncohan ng'e
na tui nasihin cha' tyi'ntcanhan'hin tsanscu.
Ndo' fi'en nn'an na conan'jnda' nquehin na
tyi'nin'quitoncohan ng'e nin'quityentjonhan
nnon nquii Tyo'ts'on na m'aan quifioon'ndue.
Min'cya ro ts'an na ivaa' ts'on juu jii'oonva' ndo'
nndéé ntsiquindé juuhan', quitsiquindé juuhan'.

Ityio Jesus jn'aan yotsca
(Mr10:13-16; Lc 18:15-17)

13Vendye nn'an na tyechohan yotsca na m'aan
Jesus na quityio jon nt'é jon cjo joo na ndyio jon
jn‘aanhin ndo' na can jon na quityio Tyo'ts on
jn'aan joo. Majo' ja nn'an na conan'jén yo jii'oon
na toninncyaa jon, jnan'ty'id nan'fieen. 14 Ndo' tso
Jesus ndé:

—Qui'ndyeho' na quindyo ntyjaa' yotscahin' na
m'an. Tyi'nan'ntciie’ho'hin ng'e nque nn'an na
nin'quinan'xuanhan yo juu na ityentjon Tyo'ts'on
nn'an, chuhan'na quinan'xuanhan cha'na yotsca.

15 Ndo' vi jndé na tyio jon nt'®¢ jon cjo
yotsca'fieen, jndui' jon jo'.

Itsinin ctiii tsantya yo Jests
(Mr 10:17-31; Lc 18:18-30)

16 Ciiii jon tyjee' clii ts'an na tyi'tquechen na
m'aan Jesus. Taxee' juu nnon jon:

—'U' ta na matsi'man' jii'oon' Tyo'ts'on ndéé
nn'an, ¢{Nin 'nan na njonntyi na chuhan' na quits'a
ja cha' ntsixuan na tyi'quintyctiii na vando' fiuan
njan?

17 Sintcle' Jesus jfi'oon nnon juu, itso jon:

—¢Ndu na mavaxe' nnon ntyja 'naan' 'nan na
njonchen na quitsa'? Xia'ntyl nquii Tyo'ts'on
conduihin na njonchen. Majo' xe na aa
nin'quitsixuan' na tyi'quintyctii na vando'
fuan 'man', juu jii'oon' Tyo'ts'on na ico'xenhan’,
clangue'han'.

1870' taxee' juu nnon jon:

—¢Nin ji'oonhan'?

T'a Jesus 'ndyo juu:

—Tyi'ntscue' ts'an. Tyi'nc'on' yo ciiiichen ts'an
nave'ndo'ro. Tyi'nch'ue''naan'ts'an. Tyi'ntsinin'
quintu nacjoo' ts'an. 19 Juu tye' yo 'ndyo', quitsa'
na njonhan, ndo' c'on' na ve'ntyji' cliiichen ts'an
cha'xjen na ve'ntyjii nquii 'u'.

20Jo' t'a juu 'ndyo Jesus:

—Tsofi'en jii'oonmin' matsiquindééhan' xi' na
tichjoja. ¢Aavaanciiichen nnon 'man naicanchen-
han'na quits'a?

21T'aJesus 'ndyo juu, tso jon:

—Xe na aant'ue tson' na quindé ya ntsixuan'na
tyi'quintyctii na vando' fiuan 'nan', cja', quijndé'
tsofi'en 'man' na min. S'on na ncyon' clienta na
njndé'han', ncya'han' ndéé nanninfien'. Xe na
aa ntsa' na nnda', ntsixuan' na tya 'u' tonnon
Tyo'ts'on. Ndéjo' quindyotsijon 'u'yojuuts'ian na
mats'a.

22 Majo' xjen na jndyii tsan'fieen jii'oon na tso
Jesus, tja ntclie' juu na chjoo' jndyi ts'on juu ng'e
tya jndyihin.

23J0' tso Jesus ndé ja na cotsay'én yo jii'oon na
toninncyaa jon:

—Jii'oon mayuu' na matsj0 ndéého', nciii
tsantya, jndyaa' jndyi na ntsijonhin nchu vaa na
ico'xen Tyo'ts'on nn'an ntyja na cotsam'anhan.
24 Mantyi matsjé nnt'a ndéého', jndyaa'chen na
ncju'cje cuii tsantya na ntsijonhin yo juu na
ico'xen Tyo'ts'on nn'an, chichen na ngiequindyi'
camello tsue' X'ee tsi'ncya.

25Majo' xjen na jndyé juu jii'oonva', jndye jndyi
nnon tondyii' n'én. Jo' ta'x'é ndéeé ntyjé, jndué:

—Ng'e na nnda' vaa, ¢Nin ts'an nndéé ntsixuan
juu na ntsin'man Tyo'ts'on fiuaan'?

26Jo' jndyiaa' Jesus ndé, tso jon:

—Min'nciiinnon 'nan je'quindéé nts'aa ts'anna
ntyja 'maan'han' ntsin'man Tyo'ts'on fivaan' juu.
Majo' nquii jon tsofi'en nnon condéé its'aa jon.

27Ndo' itso Pedro nnon Jesus:

—Manchji' na jndé jnty'é tsofi'en cha' condéé
conan'jén yo ts'ian na matsa'. ¢(Nin naya nancy'én
culenta?

28T'a Jesus jndyué, itso jon:

—]Jfi'oon na mayuu' matsjo ndéého', juu Xjen na
nguaa tsonnangue xco, ja na condui tsans'a na
i'ua Tyo'ts'on ts'ian nndn na coxén tsofi'en nn'an,
ncjoquijman nnon silla na manin' ts'iaan' njan na
taquintyja na njon tsixuanhan' naijon na ntcoxén
nn'an yo 'man na jndé tont'ahan. Ndo''o' na jndé
jnan'jonho' yo ja, mantyi nguaa ncho've silla na
manin' ts'iaan' 'naanho' na ntsactiendyuaaho' na
ngotoxenho' joo ncho've tmaan' ntyjeeho' nn'an
Israel ntyja 'naan' na jndé tont'ahan. 29 Ndo' nctiii
cuii ts'an na jndé jnty'ii juu vaa' juu, ndyee juu
00 scuu' juu oo ntsinda juu, oo ndyuaa 'maan' juu,
ntyje juu nannon yo ntyje juu nanntcu ng'e na
jndé vay'oon juu jii'oon ntyja njan, Xjen neinhin
ncy'oon juu cuii ciento vee' jnda tsofi'en nnon
na jndé jnty'ii juu, ndo' nninncyaa Tyo'ts'on na
tyi'quintyciiii na vando' fiuaan' juu. 30 Jndye nn'an
m'an nanein na conan'tiu nquehin na njon con-
duihin, majo' ngiientyja Xjen na ncju'cjehan'hin.
Ndo' mantyi jndye nn'an na m'an nanein na
tyi'njon conduihan, majo' ndécya ntsiquinjon-
han'hin.

20

Ji'oon na tyi'quitso nquii'han' ntyja 'naan nan-
ntjon

1 Sininntyichen Jesus jii'oon na tyi'quitso
nquii'han', tso jon: “Nquii Tyo'ts'on na ityentjon
jon quifioon'ndue, itsijonhan'hin cha'vijon cuii
patron na vaa ntjon 'naan'. Vitsjoonya téquint'ue
patron'fieen nanntjon na ngoque'han ts'ian
'maan' jon. 2 Ntjo ngiohan na tso jon ndééhan
na ndyion jonhan nciii denario na cuii Xuee
cha'xjen cota'ntjon nn'an. Jndé jo' jiion jonhan na
quitsaquint'ahan ts'ian naijon vaa ntjon 'maan'
jon. 3Ndo' cha'na fijen na vitsjoon, tja nnda' jon
quii' tsjoon, jo' ntjii jon mafioon vendye nn'an na
tats'ian cont'a. 4 Tso jon ndééhan: “Ciia, c'oho' na
vaa ntjon njan na quint'aho' ts'ian. Ja ndyionho'
cha'xjen na chuhan'.” Nan'fieen ninfioon' ty'ehan.
5> Ndo' mantyi cha'na yajmin' tja nnda' jon quii'
tsjoon. Ntjii nnda' jon mafioon nanntjon. Ndo'
ya tuee' cha'na ndye na matman, majo'ntyi s'aa
jon. 6 Xjen vi manguee'vi' na 'on na matman,
tja nnda' jon quii' tsjoon. Ntjiichen jon mafioon
nn'an na ve' m'anchenhan. Tso jon ndééhan:
“¢Nduna ciia' xuee na m'anho' ntjoohin na tats'ian
cont'aho'?” 7Ndo'jo' jnduehan nnon jon: “Mayuu'
ng'e tanin ts'an t'ua ts'ian ndé.” Yajo' tso jon
ndééhan: “Ya Xe na aa mantyinc'oho' na vaa ntjon
njan, jo' quint'aho' ts'ian, ja ndyionho' cha'xjen na
chuhan'”

8 “Ndo' ya na tuee' na yon na matman, tso
patréon nnon nquii moso tque maan' jon: “Cuan'
nanntjon ndo' quityion'han na jnt'ahin ts'ian.

Quityion' jndyee' joo nn'an na tyeque' na mats'ia.
Chen chen ncyaa'han' ata nguee'han' nn'an na
tyeque' jndyee.” 9 Yajo' santyjaa' nn'an na tyeque'
na 'on na matman. Nclii ro ncuiihan ty'onhan
clienta na nctuii cliii denario cha'xjen na ngiiantjon
ts'an na ncuii xuee. 19Ndo' ya na tuee'han' nn'an
na tyeque' jndyee, jnan'tivhan na jndantyichen
nta'ntjonhan. Ma]o' nciii ro ncuiihan, manty1
ty'onhan clienta nciiii nciiii denario. 11 Ndo' vi
na jndé ty'onhan clienta joo s'on'fieen, ta'han
na tyi'cavee' ngiohan yo nquii patrdn'fieen.
12Induehan nnon jon: “Joo nanmin' na tyeque' vi
mats'iafi'en, ninnciii hora jnt'ahan ts'ian, majo'
nincuajon tyion'han cha'xjen na tyion'ja. Ndo' ja
cua' xuee tonan'chén ndo' tonan'quii n'én min na
jmin' tondyiaa' ndo'ciijioon' ja.” 13 Majo' t'a patrén
'ndyo clii joo nan'fieen, tso jon: “'U', ;§Yuu vaa na
matsitja ja nnon'?” “¢Aa chi jndé ntjo nchji' na
nguantjon' cliii denario cha'xjen cota'ntjon nn'an?
14 Cyon' s'on 'man', cja' va'. Nco6 ntyji Xe na aa
cliajon nin'quityion tsanva' cha'xjen na matyion
"u' min na tinioon' téquee' juu. 15 ;Aa matsitiu' na
je'quindéé nts'a cha'xjen na nt'ue ts'on yo xoquitu'
njan? ;Aa matsitéé' tson' ng'e ja tyi'ntycu'i?”

16 Ndo' tsontyichen Jesus:

—Juu jii'oonva' na tyi'quitsjé nc'ihan', ndo vaa
na nin'quitsi'manhan'. Nn'an na tyi'quinan'tiu na
njon conduihan na tonnon Tyo'ts'on, ninciajon
ntsit'maan' jonhan cha'xjen ntsit'maan' jon
mafioon ntyjehan. Ndo' nn'an na conan'tiu
nque na njon conduihan, ngilentyja Xjen na
nnintyi'ncyo na ninctiajon nnan'sxuanhan tonnon

Tyo'ts'on cha'xjen min'cya ro ts'an.

Itsiquindyi nnda' Jestis na nnan'cuee' nn'anhin
(Mr 10:32-34; Lc 18:31-34)

17 Viochen xjen na fijon Jesus nato na tja jon
Jerusalén,janancho'vejanatqueen'jon, téchujon
ja vintyja na ninnqué. Tso jon ndé:

18 —Quitquenho' clienta, nanein co'0 Jerusalén.
Ndo' ja na condui tsans'a na i'ua Tyo'ts'on ts'ian
nndn na coxén tsofi'en nn'an, jo' nninncyaa
ts'an cienta ja nduee ntyee na conintque ndéé
ntyjééhé nn'an judios yo nn'an na conan'man
nchu vaa itsiquindyi jii'oon na tquen Moisés.
Ndo' joo nan'fieen nnt'ahan na quit'uiityenhan'
ja na ci'i6. 19 Nninncyahan cilienta ja nduee
nn'an na mafoon tsjan conduihan najoo nan'fieen
nnan'cliejnaan'hin ]a Ntja'hin ja ndo' nt'ionhan
ja tsonjn'aan na cu'io, majo' xee na jndé ndye
nguant'o xco.

Ji'oon na tcan ndyee Santiago yo Juan
(Mr 10:35-45)

20 Scuu' juu Zebedeo yo ntsinda jon Santiago yo
nin'Juan, jnan'ndyoo'han na m'aan Jesus. Tconx-
tye juu tonnon jon na ican juu vi naya'fieen nnon
jon. 21 Taxee' Jesus nnon jon:

—¢Nin 'nan nt'ue tson'?

T'a tsanscu'fieen, itso juu:

—Ya na nglentyja Xjen na ntye'ntjon' nn'an,
ncya' ji'oon na ve ntsinda nanmin, nnan'jonhan
ntyja na ndit'maan' 'u'. Ciiithan nc'oon ngia' ton-
tyjaya ndo' ctuiiichenhin nc'oon juu ngia' ntyjaty-
maan'.

22 Majo' t'a Jesus jndyue ve nan'fieen, tso jon:

—Tyi'covaa' n'onho' nchu vaa ictiji'han' jii'oon
na ican ndyeeho'. Juu navi' na ngenon, ;Aa nndéé
nnanho'han'? Ndo' ;Aa nndéé nntjo ngioho' na
ncijeho' cha'xjen ntjo nchji na nci'io?

T'ahan 'ndyo jon, jnduehan:

—Nndée.

23 Sentclie' Jesus jii'oon ndééhan, tso jon:

—Majnda' ngenonho' maninjuuntyi navi' na
ngendn. Ndo' icanhan' na quintjo ngioho' na
nnan'cije nn'an 'o' cha'xjen contjo ya nchji na
nci'id. Majo' chito nco tsixuan na ntsijnt'a nin
ts'an na nguaquityen nc'ia tontyjaya oo tontyjaty-
maan'. Nquii Tyéh0' nninncyaa jon naya'fieen
ndéé joo nn'an na jndé sijnda' jon na ncy'onhan
clentahan'.

24 Ndo' jo' nciiiichen nqui ja na totsay'én yo juu
jii'oon na toninncyaa Jesus, Xjen na jndyé jii'oon
na tcan tsanscu'fieen, jnan'vjé yantyé joo ve ntyjé
nan'fieen. 25 Ng'e jo' tqueen' Jesus tsofi'en ja na
m'aan jon. Tso jon ndé:

—'0' mangioho' na joo nn'an na conintquehan
nciii ciii tsonnangue conan'ntsahan ndéé nn'an
na coto'xenhan. Ndo' nn'an na condit'man, co-
toxenhan nn'an na m'an nacje 'naanhan. 26 Majo'
tyi'quichuhan' na 'o' nc'onho' na nnda' yo nty-
jeho'. Ee minninchen ciiii 'o' na ntyja ts'on juu na
t'man nduihin quii' nt'anho', chuhan' na quityen-
tjonjuundéého'. 27Ndo' min'cyaro ciiii 'o' na ntyja
ts'on juu na ncju'han'hin na tonnon, c'oon juu na
xonclee' ts'on juu na ntejndei juu 'o'. 28 Quits'aa
juu cha'xjen mats'a na condui ja nquii tsans'a na
i'ua Tyo'ts'on ts'ian nndn na coxén tsofi'en nn'an.

Jndyo na ntye'ntjon ndéé nn'an, chito na ntyen-
tjonhan nnon. Ndo' mantyi na nninncya na ci'io
na ndyion jnan nn'an jndye jndyi cha' nndyaahan
yo ntyja 'maan'han'.

Sin'man Jesus ve tsannchjaan’
(Mr 10:46-52; Lc 18:35-43)

29 Xjen na sant'ui tsjoon Jericd, tyentyja ncuii
tmaan' nn'an naxen' Jesus. 30 'Ndyo nato'fieen, jo'
vendyuaa ve nannchjan. Ya na jndyehan jfi'oon
na juu Jesus venon jo', ta’han jnan'xuaahan, jn-
duehan:

—'U' ta na condui 'u' tsjan David na jndyoca-
han', cyon' na nty'ia ré nchji'.

31 Majo' joo nn'an na m'an jo', jnan'tyia’han
joo nannchjan'fieen na cuiichen jndyuehan. Majo'
joohan jndeintyichen jnan'xuaahan, jnduehan:

—Nnda' ta, 'u' na condui 'u' tsjan David na
jndyocahan', cyon' na nty'ia ré nchji'.

32 Téclientyjee' Jesus, t'man jon nan'fieen. Tso jon
ndééhan:

—¢Nin 'nan nt'ue n'onho' na quits'a 'o'?

33T'a nan'fieen, jnduehan nnon jon:

—Nnda' ta, ja nt'ue n'6n na nndéé njnty'ia.

34 Ndo' ty'oon Jesus na nty'ia rohin nchjii jon.
Tyio jon nt'0 jon ndé'ndééhan, ndo' ninfioon' Xuee
jnty'iahin. Tyentyjahin toxen' jon.

21

Téquee' Jests Jerusalén
(Mr11:1-11; L¢c 19:28-40; Jn 12:12-19)
1 Ndo' vi na jndé tindyo na ntsqué Jerusalén,
na ndyoo' tyo' na m'an n'oon olivos, squé tsjoon

Betfagé. Jo'joo ve ntyjé na cotsay'onhan yo jii'oon
toninncyaa Jesus, jfion jonhan nciii nt'aa. 2Tso jon
ndééhan:

—~Quitsaque'ho' tsjoon chjo na m'aanhan'
tondéého'. Jo' maquintyjachen nndioho' nciii
snonxquenatyeno'yojndao'. Quinan'quinan'ho'
joo o', ndo' quindyoy'onho' cho'fieen ntjoohin na
m'an. 3 Ndo' xe na aa nglaxee' ts'an ndéého'
ndu na cotsay'onho' cho' ntsjuen' juu, jo'
quinan'ntctie'ho' jii'oon nnon juu: “Nquii jon na
t'man condit'manhin ndé, icanhan' na nninjnt'ue
jon joo o', ndo' ya na nndé, ntsciienon ntciie' jon
joo0'”

4 Nnda' tui cha' quitsiquindéhan' juu jfi'oon
na sinin Zacarias, ts'an na toninncyaa jii'oon'
Tyo'ts'on ndyu na toxen'chen ntyja nchu vaa 'nan
na nguaa. Ndo vaa jii'oon na tji jon:

5 Ndo jii'oon na quindueho' ndéé nn'an tsjoon
Sion: “Quitquenho' cienta, nquil jon na
taquintyja na t'man conduihin ndéého',

mancijee' jon quii' nt'anho', ndyia' ts'on jon,

ntjo jon cuii snon, jnda quioo' na ichu xu.”

Ndo¢' vaa na siquindyi jii'oon na tso tsan'fieen.

6Ndo'jo' ve nan'fieen na totsay'onhan yo jii'oon
toninncyaa Jesus, ty'ehan, jnt'ahan cha'xjen
ts'ian na t'ua jon ndééhan. 7 Squehan, y'onhan
snonxque'fieen yo jnda o'. Ndo' tyiohan ndiaahan
nquen' joo o' ndo' tantjo Jesus juu o'. & Ndo'
jndye jndyi nn'an tyenan'jonhan yo Jesus. N'en
vendyehan jnan'nueen'han ndiaahan xoncle
nato yuu jon na vja jon. Ndo' vendyehan
totyjehan nduee n'oon, totquenhinhan' nato'fieen
na jnt'ahan na njon jon. 9 Ndo' nque nn'an na

ve'jndyee yo nn'an na santyja toxen' jon, ta'hin
tonan'xuaahan, tonduehan:

—Ciit'maan' nquii jon na tuihin tsjan tsochi-
ihi David na jndyocahan'. T'man ityio Tyo'ts'on
jn'aan nquii jon na ndyo jon yo najndei na tsix-
uan nquii Tyo'ts'on na co'xen jon jaa. Quin-
dit'maan'hin quifioon'ndue.

10 Xjen na téquee' Jesus qultyquu' Jerusalén,
tondic'uaa jndyue nn'an na m'an juu tsjoon'fieen,
ta'x'ehan:

—Tsanvahin, ¢(Nin ts'anhin?

11Ndo' nn'an na ty'e yo jon, t'ahan, jnduehan:

—Ndo6 Jesus, nquii jon na incyaa jon jii'oon'
Tyo'ts'on. Jnan jon Nazaret nt'o Galilea.

Téquee' Jestis vats'on t'man
(Mr 11:15-19; Lc 19:45-48; Jn 2:13-22)

12 Ndo' vi na jndé téquee' Jesus vats'on t'man,
tsofi'en nn'an na condééhan ndo' conan'jndahan
'man jo', tji' jonhan. Ndo'siquityee'jon mesa 'naan
nn'an na conan'jndyo s'on jo'. Majo'ntyi s'aa jon
yo silla 'naan nn'an na condéé quintu'. 13Ndo' tso
jon ndéé nan'fieen:

—]Jfi'oon' Tyo'ts'on na jndui itsohan: “V'aa njan
tsixuanhan' v'aa yuu jon na covatjon nn'an na
conan'nein nnon Tyo'ts'on.” Majo' 'o' cont'aho'na
tsixuanhan' cha'vijon tsé'tsjo' naijon cotoo' nan-
nty'uee.

14 Ndo' juu xjen na m'aan Jesus vats'on
t'man'fieen, sque nannchjan na m'aan jon
yo nn'an na ndic'oca'. Ndo' sin'man jonhan.
15 Ndo' nque ntyee na conintque vats'on'fieen
yo nn'an na conan'man nchu vaa itsiquindyi



San Mateo 21:16 cxiii San Mateo 21:21

jii'oon na tquen Moisés, jnty'iahan ts'ian t'man
na s'aa Jesus na itsin'man jon nn'an. Mantyi
tondyehan na tonan'xuaa yotsca na tondue joo:
“Clit'maan' nquii jon na tuihin tsjan tsochiihi
David na jndyocahan'” Ndo' na nnda' jndue
yotsca'fieen, majndeichen jnan'jmiin' ntyee'fieen.
16Jo0' jnduehan nnon Jesus:

—¢Aamandyi' nchu vaa condue yotscamin?

T'aJesus jndyuehan, tso jon:

—Mandyi. Ndo' 'o' je', ¢Aa min'jon taco-
nan'jn'aanho' juu jii'oon' Tyo'ts'on na itsohan'?:
'U'jndé sijnda' na yoquijndé yo yo'ndaa na ninvaa

cotel',
nnan't'maan'yo'fieen ja yo na xonctuee' n'on joo.
17Tndé na tso Jesus nannda', jnty'ii jon nan'fieen,
jndui' ntciie' jon Jerusalén, tja jon tsjoon chjo Beta-
nia. Jo' ntjohin natsjon.

Tju' Jesuss jii'oonvi' nacjoo' ts'oon higuera
(Mr 11:12-14, 20-26)

18 Tonco cliichen xXuee, Xjen na vja ntcle'
jon Jerusalén, tyjee' na ninjndo' jon. 19 Ndo'
jndyiaa' jon cuii ts'oon higuera na minntyjee'han'
'mdyo nato'fieen, tétsindyoo'hin nnonhan', majo'
min'ncuii té higo tana ntjii jon, xia'ntyi ve' tsco
t'uii'han'. Tso jon nnon ts'oon'fieen:

—Tajon xuee vi ngaquichu' nnda' té 'u'.

Ndo' juu ts'oon'fieen je', ninfioon' tcanhan'. 20J4
nn'an na cotsay'én yo jii'oon toninncyaa Jesus,
ya na tquén clienta na tui na nnda', s'aahan' na
ndictaa' n'én, jndué nnon jon:

—¢Nchu tui na ninfioon' tcan ts'oonva'?

21Jo' t'a Jesus jndyusé, itso jon:

—Jfi'oon mayuu' na matsjo ndéého', xe na aa
covantyja ya n'onho', ndo' min tyi'c'onho' na ve
vaa na conan'tiuho', nndéé nt'aho' cha'na s'a juu
ts'oon higuerava'. Ndo' chito ve' xia'ntyi jo', man-
tyinndéé nt'aho' min'cya ro nnon 'nan na ngioho'
na jndyaa'han'. Ntsijjonhan' juuhan' cha'vijon na
nndueho' nnon tyo'va': “Quenan' ntjoohin. Cia,
cjuhan' 'u' quityquii' ndaandue”, ndo' nndui na
nnda'. 22 Ee nctii ciiii nnon jii'oon na cotanho' na
conan'neinho' nnon Tyo'ts'on, Xe na aa vantyja
n'onho' na ncy'onho'han', manciiixjen ncy'onho'
clentahan' cha'xjen na cotanho'.

Najndei na tsixuan Jesus
(Mr 11:27-33; Lc 20:1-8)

23 Indé na tui na nnda', téquee' nnda' Jesus
vats'on t'man. Viochen Xjen na itsi'man jon ndéé
nn'an na sque jo', nque ntyee na conintque yo
nin'joo nn'an na conintque ndéé ntyjehan nn'an
judios, tentyjaa'’han nnon jon. Tax'ehan nnon jon,
jnduehan:

—¢Nin najndei na matsixuan' na tji' nanmin'
quii' vats'on? Ndo' ¢(Nin nquii ts'an na tyincyaa na
matsixuan'han'?

247Jo' t'a jon jndyuehan, itso jon:

—Mantyijangiax'é ciii ji'oon ndéého'. Xena aa
nt'aho'han', yajo' mantyi ntsjo ndéého' nin nquii
tyincyaa najndei na matsixuan na s'a na nnda'.
25 Ntyja 'maan' na totsiquindéé' Juan nn'an, ;Nin
juu t'ua ts'ian'fieen nnon jon? ¢Aa nquii Tyo'ts'on
jiionhin na quits'aa juu na nnda', ndo' aa ve' nn'an
jndue na quits'aa juu ts'ian'fieen?

Ndo' nan'fieen je', ta'han, tonan'nein nquehan
yo ntyjehan. Jnduehan:

—¢Nin jii'oon nt'a na nnda' vaa na ivax'ee jon
ndéé? Ee xe na aa nndué na nquii Tyo'ts'on
t'ua jon ts'ian'fieen nnon Juan, yajo' ngitso jon
ndéé: ;Nduna taténtyja n'onho' jii'oon na totso juu
Juan'fieen? 26 Majo' xe na aa nndué na juu najndei
na totsixuan jon jnanhan' ve' ntyja 'naan nn'an,
joo nn'an na jndye jndyi'hin nndéé nt'uevi'han
jaa ng'e tsofi'enhan cotji'han ciienta na juu Juan
tonduihin ts'an na toninncyaa jii'oon' Tyo'ts'on
ntyja nchu vaa 'man na nguaa.

27Ndo' t'ahan 'ndyo Jesus, jnduehan:

—Juu Juan'fieen, ntyja 'naan' ts'ian na totsixuan
jon, min tyi'quindié nin juu t'ua ts'ian'fieen nnon
jon.

Yajo' t'a Jesus jndyuehan, tso jon:

—Tanin, min ja Xxequitsjo ndéého' nin juu na ty-
incyaa najndei na matsixuan na mats'a nan'min'.

JA'loon na tyi'quitso nquii'han' ntyja 'naan' ve
ts'an na ninnctiii tye

28Yajo' sininntyichen Jestus ndéé nan'fieen:

—Ntsinén jii'oon na tyi'quitso nquii'han'. C'oon'
n'onho' ntyja 'maan'han'. Tom'aan nctii ts'an.
Tom'an ve ntsinda jon nannon. Tso jon nnon jnda
jon, tsan na tui jndyee: “'U' jnda, xevahin cja'
quitsa' ts'ian na vaa ntjon njan.” 29 T'a tsan'fieen,
itso juu: “Ja tye', tyi'cjotd.” Majo' vi jndécya
scliejndyohan' 'nan na sitiu juu, tja juu, téquits'aa
juuts'ian. 30Ndo'vijndécya, sindyoo' tyehan nnon
nciiichenhin. Majuuntyi jii'oon tso jon nnon juu.
T'ajuu 'ndyo jon: “Ya tye', ncj6,” majo' tatja juu.

31Ndo' taxee' Jesus ndéé nan'fieen, tso jon:

—~Cla je', quindueho', ¢Nin clii na ve joohan
jnt'ahan cha'xjen na nt'ue ts'on tyehan?

T'a nan'fieen, jnduehan:

—Jnda jon tsan na vejndyee.

Ndo' tso Jesus ndééhan:

—Jfi'oon mayuu' na matsjo ndéého', nque nn'an
na cotye s'on na cotyion nn'an ntyja 'maan'
tsanm'aants'ian tsjoon Roma ndo' mantyijoo nan-
ntcuntjaa', tyuaa'ntyi nninncyahan na ntye'ntjon
Tyo'ts'onhin ntyja na cotsam'anhan, chito 'o'"
32 Ee tyjee' Juan quii' nt'anho' na toninncyaa jon
jii'oon na si'manhan' nchu vaa na chuhan' na
c'onho' tonnon nquii Tyo'ts'on, majo' 'o' ta'nan
téntyja n'onho' jii'oon na toninncyaa jon. Majo'
nque nn'an na cotye s'on na cotyion nn'an ntyja
'maan' gobiernon ndo' mantyi yo joo nanntcunt-
jaa', joohan téntyja n'onhan jii'oon na toninncyaa
juu Juan'fieen. Ndo' 'o' min na jnty'iaho' na tui na
nnda', majo' ta'nan ntciie' n'onho' min tyi'cantyja
n'onho'jii'oon na toninncyaa jon.

Nn'an na totquen ciienta nt'60ntjon
(Mr12:1-12; Lc 20:9-19)

33 “Nanein ntsinén ciiiichen jii'oon na tyi'quitso
nquil'han' na ciiaa' n'onho'han'. Tom'aan nciii
ts'an na vaa tyuaa 'maan' jon. Jnon' jon nt'66ntjon
téndOndyoo' tsjan. Ndo' tyii' jon teonntjo'
Xi'jndiohan'. Jndé jo' jii'en jon pila yuu jon na
ngocue ndaa' joo ténddndyoo' tsjan na jndé jnty'ii
nanntjon'fieen. Jndé jo' sia jon ciii v'aandye
naijon na nc'oon ts'an na ntquen clenta juu
ntjon'fieen. Jndé jo' sijnda’' jon nin nn'an na nnt'a

ts'ianhan', jndé jo' jndui' jon, tja jon cliichen
ndyuaa na tycya. 3¢ Ndo' ya na jndé tentyja xjen
na jndé tque téhan', jilon jon mosoo' jon na m'an
nan'fieen na coquichohan té na tantjon juu tyuaa
'maan'jon. 35Majo'joonn'an na cont'a ts'ian tyuaa
'maan'jon, ty'onhan joo moso'fieen. Ciiii tsan'fieen
tja'hanhin. Cuiichen tsan'fieen jnan'cuee’hanhin.
Ndo' tsan na jndé ndye, totuen'han ntjo'hin.
36 Ndo' juu patrén'fieen, xjen na jndyii jon na
nnda', jiion nnda' jon majndyentyichen mosoo'
jon na m'an nan'fieen. Majo' nin'ciiajon jnt'ahan
y0 joo nan'fieen.

37 “Na mats'iafi'en nquii tsans'a jnda jon,
jilon jonhin na m'an nan'fieen. Ee sitiu jon:
“Manctiixjen nt'ahan na njonhin.” 38 Majo'
joo nan'fieen na cont'a ts'ian, ya na jnty'iahan
juu jnda nquii patron'fieen, jnduehan ndéé
ntyjehan: “Ndo jnda nquii patréon. Tsanva', vi
na jndeé tue' tye juu, ntjo tyuaava nt'o juu. Cua,
quinan'c'uéhin cha' 'maan' juu ntjohan' ndué.”
39 Ndo' ty'onhanhin, tjue'hanhin toxen' juu
ntjon'fieen, ndo' jnan'cuee'han jon.

40 Taxee' Jesus ndéé nan'fieen, tso jon:

—Juu ts'an na 'naan' ntjon'fieen, Xjen na ncijee'
nnda'jon, c'oon' n'onho' nin 'nan nts'aajon yo joo
nan'fieen na cont'ahin ts'ian tyuaa 'naan’ jon.

41T'a nan'fieen, jnduehan nnon jon:

—Majnda' na ntscije jonhan ng'e tyia jndyi
nan'xuanhan, ndo' nninncyaa jon juu ts'ian'fieen
ndéé mafioon nn'an na nninncyahan 'man na
nguantjon tyuaa 'maan' jon Xjen na ngue' ntjon-
han'.

42 Ndo' sininntyichen Jesus ndéé nan'fieen na
sijoon' nquiihin na conduihin tsjo' ya. Tso jon:

—TJoo albafiil na conan'yahin tsjaan' v'aa, ma-
juuto tsjo' na conduehin na tyi'je'ciijnt'uehan’,
majndé vaquityentyenhan' nquiinaijon natjihan'
nquii tsjaan' v'aa. Nquii ta Tyo'ts'on sijnda’' jon
na nnda'. Ndo' ndicuee' na nctiaa' ya nn'oén na co-
jnty'ia na tuihan'. 43 Ng'e na nnda' vaa na tsi'man
juu jiti'oon'va', ndo jii'oon na matsjo ndéého'. Juu
natyincyaa Tyo'ts'on na conan'jonho' ntyja 'naan'
na itye'ntjon jon nn'an ntyja na cotsam'anhan,
ncuji' ntclie' jon na nan'xuanho'han', ndo' nnin-
ncyaa jon na mafioon nn'an nnan'xuanhan juu
ts'ian'fieen. Ndo' ndit'maan' jon ntyja 'naan' juu
ts'ian na nt'a nan'fieen. 4% Ndo' ntyja 'naan'
tsjo'va' na sinén ndéého', minninchen ts'an na
tyi'cliaa' ts'on juu ntyja njan, vi' ntjon tsan'fieen
cha'vijon ts'an na tonhin na tyioohin nacjoo'
tsjo'. Majo' ts'an na tyi'cantyja ts'on ja, majnda’
nt'uiivi'han'hin ya na ngientyja Xjen na ntco'xen
Tyo'ts'onnn'an ntyja 'naan'na conan'tjahan nnon
jon. Ntyja'maan' 'nan na ngenon tsan'fieen, itsijon-
han' juuhan' cha'vijon na tyioo nctii tsjo' t'man
nacjoo' juu na sitiuu jndéhan'hin.

45 Ndo' joo jii'oonmin' na tyi'quitso nquii' Jesus
joohan', nque ntyee na conintque yo nn'an
fariseos, vi na jndé jndyehan jii'oon'fieen, taa'
n'onhan na tji' jonhan' ntyja 'naanhin. 46 Ng e
jo' nin'quit'uehan jon, ma]o' ncyaahan nn'an
na jndye jndyi'hin, ee nan'fieen tji'hin clienta na
conduihin ts'an na incyaa jii'oon' Tyo'ts'on.

22

Ji'oon na tyi'quitso nquii'han' ntyja 'naan' na
toco ts'an
(Lc 14:15-24)

1 Cliiichen jon sinin nnda' Jesus ndéé ntyee na
conintque yo nn'an fariseos. Sinin jon jii'oon na
tyi'quitso quii'han' ndééhan:

2—Juu na ityentjon Tyo'ts'on nn'an ntyja 'naan'
na cotsam'anhan, itsijonhan' juuhan' cha'vijon
nciii rey na s'aa jon nguee t'man na ngoco tsans'a
jndajon. 3T'ua jon ts'ian ndéé mosoo' jon na quit-
saquitqueen'han tsofi'en nn'an na jndé siquindyii
jon na ncyohan nguee na its'aa jon. Majo' joo
nan'fieen tajnt'ue n'onhan. 4 Ng'e jo' jiionchen
jon moso, tso jon ndééhan: Quindueho' ndée
nn'an na jndé siquindyi ja na ncyohan ng'e jndée
min cje 'nan na nninjnt'ue na ngoco juu tsans'a
jnda. Jndé iscijé ndoro yo minndyechen quioo'
na jndeé siqui'mén, jndé tijii'oon' tsofi'en, mang'e
jo' ncyohan nguee na ngoco juu tsans'a jnda.
> Majo' joo nan'fieen je', tyi'quinan'jii'oon'han
juu jii'oon na tyey'on mosoo' jon. Nciii joohan
téquits'aa juu ts'ian tyuaa 'naan' juu. Ncliichenhin
téquijndéé juu 'man. 6 Ndo' minndye nan'fieen
t'uehin mosoo' jon, ji vaa jndyi tja' nan'fieen
joohan ata jnan'clijehanhin. 7Ndo'vi jndé taa'ts'on
juu rey'fieen na nnda' tont'a nn'an mosoo' jon,
siv'ii jndyi jon. Jo' jfion jon sondaro 'maan' jon
na quitsanan'ciijehan nan'fieen. Ndo' jionhan chon
tsjoon nan'fieen. 8 Jndé jo' tso jon ndéé minndye
moso0' jon: Tsofi'en jndé tijnda' ya na ndit'maan’
na ngoco tsans'a jnda, majo' nn'an na tquén'



San Mateo 22:9 CXX San Mateo 22:15

jndyéé na ncyohin ngueeva, taviquinan'xuanhin
na nts'a na njonhan. 9 Nanein c'oho' nquii nata
t'man, jo' qui'manho' nctii ctiii ts'an na ntjonho'
jo'. Quindueho' ndééhan na quindyontyjaa'han na
icoco juu jnda. 10Ndo' joo moso'fieen, jndui'han,
jndyi'han nata quii' tsjoon. Jnan'nciiihan tsofi'en
nn'an na tjonhan. N'en nn'an na tyia nn'anhan
ndo' fi'en nn'an na ya nn'an. Ve' nda' ro s'aahan'
natoo' v'aa yo nn'an na jnan'nciihan na toco jnda
nquii rey'fieen.

11 “Majo' nquii jon, Xjen na téquee' jon na nnin-
ncyaa jon ts'on nn'an'fieen, jndyiaa' jon nciii
ts'an na tyi'clie juu ndiaa cha'xjen juu ndiaa
coclie nn'an na conan'jonhan ya na ngoco ts'an.
12 Ttso jon nnon juu: “'U' ntyjé, ¢(Ndu na jndy-
oque' ntjoohin ndo' min tyi'ciie' ndiaa cha'xjen na
cocle nn'an ya na icoco ts'an?” Majo' tsan'fieen,
min'nciii ji'oon ta'man t'a. 13 Jo' juu rey'fieen
tso jon ndéé nn'an na cotye'ntjon nnon jon:
“Quinan'tyenho' ng'ee tsanva' yo nt'é juu. Ndo'
quitjue'ho'hin ch'en naijon najaan jndyi. Jo' yuu
na cotyuee nn'an ndo' coctia'hin ndi'n'onhin na
iquii jndyihan'hin.”

14 Ndo' sintyctii Jesus jii'oonva', itsontyichen
jon:

—IJndye jndyi nn'an na i'man Tyo'ts'on na
quintcie' n'onhin yo jnanhin, majo' tyi'jndyehin
ictji jon na nnan'xuanhan clientaa' jon.

Nan'xuan na quityion s'on clientaa' gobiernon
(Mr12:13-17; Lc 20:20-26)
15 Yajo' jndui' nn'an fariseos'fieen, jnan'nein
nquehan yo ntyjehan nchu vaa nquii nnt'ahan na

quit'uiivi'han' Jesus tsojnaan'joo jii'oon na itsinin
jon. 16Jndé jo' jiionhan vendye ntyjehan yo nn'an
tmaan' clientaa' Herodes na quitsataxee' nan'fieen
nnon Jesus. Ty'ehan, jnduehan nnon jon:

—Nnda' ta, 'u' na matsi'man' jii'oon' Tyo'ts'on
ndéé nn'an, mangié na condui 'u' ts'an na
tyi'je'quitsivi'nn'an'. Jii'oon na mayuu' na
matsi'man' ndé nchu vaa na nt'ue ts'on Tyo'ts'on
yo nn'an. Min tamatyi' clienta nchu vaa na

conan'tiu nn'an oo nchu vaa nan'xuanhan.
17 Quitsu' nndyé nchu vaa matsitiu': ¢Aa chuhan'

na (uityibn s'on nnon tsanm'aants'ian t'man
tsjoon Roma, oo aa tyi'quichuhan'?

18 Majo' taa' ts'on Jesis manyan na
nan'xuanhan. Tso jon ndééhan:

—'0O'" na ve vaa na conan'tiuho', ¢(Ndu na
jen cojnt'ueho' nchu vaa nquii nt'aho' cha'
quit'uiivi'han'ja? 19 Clia, quinan'manho' nnon ctiii
xXoquitu' na cotyionho' s'on na ican gobiernon.

Yajo' tjl'han ncuii s'on denario,
jnan'manhinhan' nnon jon. 20 Ndo' taxee' jon
ndééhan:

—Juu xoquitu'vahin, ¢(Nin ts'an 'ndyo nnon na
chuu'han'? Ndo' ntjimin, ¢Nin ts'an xuee'han'?

21T'a nan'fieen, jnduehan:

—Nd6 'ndyo nnon nquii tsanm'aants'ian t'man
yo Xuee' nquii jon.

Jo' sintctie' Jesus jii'oon ndééhan:

—]Jo' nquii tsanm'aants'ian t'man, quityionho'
s'on nnon jon na tsixuan jon na ncy'oon jon
clentahan'. Ndo' mantyi tsofi'en na vactija'han'
Tyo'ts'on, ncyaho'han' ciientaa' nquii jon.

22 Ndo' vi na jndé jndyehan na nnda', vacue
m'aan' n'onhan na nnda' vaa na tso jon. Jnty'ehin
jon, ty'ehin.

Cota'xee'han ntyja 'naan' na nta'ndo' xco nn'an
(Mr 12:18-27; Lc 20:27-40)

23 Maninjuuntyi xee'fieen sque nn'an tmaan' sa-
duceos na m'aan Jesus. Quii jndyue nan'fieen na
joonn'annajndé tjé, tyi'je'quita'ndo' xcohan. Ndo
vaa jii'oon jnduehan nnon jon:

24—Nnda'ta, 'u' na matsi'man'jii'oon' Tyo'ts'on
ndéé nn'an, juu jii'oon na ty'on clienta na tquen
Moisés icoxenhan' na nctiii tsans'a, Xxe na aa tue'
juu ndo' min ta'man ntsinda jon yo scuu' jon,
yajo' ijjndei'han' na juu tyje ts'oo'fieen ngoco juu
yo scuu' tsoxio juu. Nc'oon ntsinda juu yo juu

tsanscu'fieen cha' ntsinonhan' na tantsinda Xxio
juu na tui. 25 Nd6 vaa 'man na tui, ciii jon

quii' nt'dn tom'an ntyque' nannon na ninctiii ts'an
ntsindahan. Juu tsantque toco juu, majo' tue'
juu. Tantsinda juu yo scuu' juu. Jo' tyje juu
ts'oo'fieen, toco juu yo scuu' tsoxio juu. 26 Ndo'
majo'ntyi tsans'a na jndé ve, ta'nan ntsinda juu
yo tsanscu'fieen Xjen na tue' juu. Majo'ntyi tjon
tsan na jndé ndye, ndo' maninctiiajon ata tsan na
jndé ntyque'. 27 Ndo' mats'iafi'en mantyi nquii
tsanscu'fieen, tue' juu. 28 Ta, juu jii'oonva na
nin'quita'x'é nnon'. Juu Xjen na nta'ndo' xco
nn'an na jndé tjé, ¢Nin nciii joo na ntyque'hin
na ndiscuhin juu tsanscu'fieen? Ng'e ninvaa na
ntyque' nan'fieen tondiscuhin jon.

29T'a Jesus jndyuehan, tso jon:

—'0' cochue' n'onho' ntyja 'naan' juu jii'oonva',
ng'e min na conan'jn'aanho' jii'oon na tquen
Tyo'ts'on na vaa, majo' tyi'covaa' n'onho' nin
'man nin'quitsiquindyihan'. Min ndictiaa' n'onho'
ntyja 'maan' juu najndei na condui jon. 30 Ee
juu xXjen na nta'ndo' xco nn'an na jndé tjé,
taxe'quitonco nnda'han, min nannon, min nan-
ntcu. Ee juu xjen'fieen nnan'xuanhan cha'na
dngeles na m'an quifioon'ndue. 31 Ndo' man-
tyl juu jii'oon na nta'ndo' xco nn'an na jndé
tjé, ¢Aa min'jon tyi'conan'jn'aanho' juu ji'oon'
Tyo'ts'on na jndé jndui na itso jon: 32 “Ja condui
Tyo'ts'on na totsit'maan' Abraham, yo Isaac ndo'
yo nin'Jacob.” Mang'e na tso jon na nnda', it-
siquindyihan' na conduihin Tyo'ts'on ntyja 'naan
nn'an na cota'ndo', chito ntyja 'naan nt'oo.

33Ndo' nn'an na jndye jndyi'hin, Xjen na jndye-
han na sinin jon jii'oonmin', vacue tom'aan'
n'onhan jii'oon na totsi'man jon.

Ji'oon' Tyo'ts'on na ico'xenhan', jaa'ntyi tsixu-
anhan'
(Mr 12:28-34)

34 Joo nn'an tmaan' fariseos jndyehan na juu
jii'oon na sinin Jesus, sichenhan' jndyue ntyjehan
nn'an saduceos'fieen, ng'e jo' jnan'nciihan ntyje-
han. 35Ndo' nctiii joohin, ts'an na tsi'man nchu
vaa itsiquindyi jii'oon na ico'xenhan' na tquen
Moisés, taxee' jon nciiii jii'oon nnon Jesus na nt'ue
juu na juu jii'oon na ntsintciie' jon, ndéé nnin-
jnt'uehin juuhan' na quit'uiihan'jon. Tso juu:

36 —'U' ta na matsi'man' jii'oon' Tyo'ts'on,
quityquii' ji'oon' jon na tquen Moisés, ¢Nin jii'oon
na t'manntyi na ico'xenhan'?

37T'a Jesus 'ndyo tsan'fieen, tso jon:

—“Juu jii'oon na njonntyichen tsixuanhan',
ndo' na t'manntyichen ico'xenhan', ndo vaa na
itsohan': Nquii Tyo'ts'on na conduihin na co'xen
jon "u', clivintyji'hin yo na mancha'chen tson'
yo ninvaa fuan', yo tsofi'en 'man na matsitiu'.”
33 Juu ji'oonva' na ico'xenhan', juuhan'
njonntyichenhan' ndo' juuhan' navejndyee ngue
quityquii' tsofi'en jii'oon na ico'xenhan'. 39 Ndo'
jii'oon na jndé ve itsijonhan' juuhan' cha'na juu
jii'oon'fieen. NdO vaa na itsohan' “Cuive'nchji'
minninchen ts'an cha'xjen ve'nchjii nquii 'u'.”
40 Joo ve jii'oonmin' conduihan' x'ee tsofi'en
ji‘oon' Tyo'ts'on na tquen Moisés yo jii'oon'
Tyo'ts'on na toninncya nn'an ndyu na toxen'chen
na tonduehan nchu vaa 'nan na nguaa.

Cristo conduthin Jnda Tyo'ts'on
(Mr 12:35-37; Lc 20:41-44)

41 Viochen xjen na ninvaa m'an nn'an tmaan'
fariseos, taxee' Jesus ciiii jii'oon ndééhan. 42 Tso
jon:

—¢Nchu vaa na cotji'ho' clienta ntyja 'maan'
nquii juu na conduihin Cristo? ¢Nin ts'an tsjan
'naan'hin?

T'ahan, jnduehan nnon jon:

—Conduihin tsjan David na jndyocahan'.

43Ndo' tso jon ndééhan:

—Mayuu' na nnda'. Ndo' nquii David yo na
tyincyaa Espiritu Santo na jnda' xquen jon, tji jon

nciii jii'oon ntyja 'naan' Cristo, tsjan 'naan' nquii

jon najndyocahan', na itso jon na ityentjon Cristo

jon. NdO juu jii'oon na tji David, nd0 vaa na
itsiquindyihan":

44 Nquii ta Tyo'ts'on ico'xen jon tsofi'en, tso jon
nnon nquii jon na conduihin na ityentjon
jonja:

“Quijman' nc'ia ntyjaya naijon na itsit'maan'han’
'u' ata Xjen nque nn'an na jndohan 'u' jndé
tju'cjéhan nacje 'man'.”

45Ndo' tsontyichen Jesus:

—Ndo6 vaa jii'oon mavax'é ndéého": Juu David
itso jon na nquii Cristo conduihin tsjan 'maan'
nquii jon na jndyocahan!, yajo' {Nchu vaa na itso
jonnanquii Cristo conduihin nquii ta na ityentjon
jonhin?”

46 Majo' min'nciii joo nan'fieen tyi'quindéé
nt'ahin yo jii'oon na taxee' jon. Ndo' mantyi xuee
na tacachenhan', tavi 'nan ts'an ty'oon na t'man
ts'on na ngllaxee'ntyichen jii'oon nnon Jesus.

23

Ncyaa Jesus jnan fariseos yo nn'an na
conan'manhan nchu vaa itsiquindyi jfi'oon na
tquen Moisés

(Mr 12:38-40; Lc 11:37-54; 20:45-47)

1 Indé jo' sinin Jesus ndéé nn'an na jndye
jndyi'hin yo ndé ja nn'an na cotsay'dén yo jii'oon
na toninncyaa jon, tso jon:

2 —Nque nn'an na conan'man nchu vaa
itsiquindyi juu jfi'oon na tquen Moisés yo joo
nn'an tmaan' fariseos, ty'onhan ciienta juu ts'ian

na totsixuan Moisés na quinan'quindyiihinho'
nchu vaa tsi'man juu jii'oon na tquen tsan'fieen.
3 Mang'e jo' quitquenho' clienta jfi'oon na
conan'manhan. Ndo' quinan'quindého' tsofi'en
cha'xjen na coto'xenhan na quint'aho'. Majo'
tyi'ntsantyjaho' cha'na cont'a nquehan, ee joohan
ya jii'oon na coninncyahan, majo' fioon fioon 'man
na cont'ahan. 4 Ee nquehan cotquenhan jii'oon
na ijndei'han' na quinan'quindé nn'anhan' na
itsijonhan' juuhan' cha'vijon conan'tyenhan nctii
xXunajana cotyiohinhan'quitya'nn'an. Majo' min
nquehan tyi'je'quityi'han min ve' nin'nctiii ndéé
ndueehan na ntejndeihan nan'fieen. 5 Tsofi'en
'man na cont'ahan, cont'ahinhan' cha' quitquen
nn'an clenta na jen conan'quindéhan. Min
ntjan na ntuein chjo na chuu' jii'oon' Tyo'ts'on,
conan'tyenhinhan' quitahan yo ndueehan. Joo
jii'oon'fieen tji nquehinhan' nnon ntjan'fieen.
Cont'ahin na nnda' cha' quitquen ntyjehin ciienta
na njon jndyi ngiohan juu jii'oon' jon. Ndo'
mantyi ndiaatonco na clehin, toncontyichen
nman 'ndyohan' cont'ahan, chichen ndiaa'
min'cya ro ts'an. 6 Ndo' mantyi ya na covee'
nguee, cojoo' n'onhan na nquehan ngiendyuaa
naijon na 1t81qu1n]onntylchenhan'hm Ndo' ya
na covanciui nn'an vats'on, cojnt'uehan silla
na tonnonntyichen naijjon na ndit'maan'hin.
7Mantyi cavee' jndyi ngiohan na nninncyaa ts'an
ts'on joohan xonctie ts'ua, ndo' na quindue nn'an
ndééhan na mastrohin na conan'manhin jii'oon
na tquen Moisés.

8 “Majo' 'o' tyi'jnt'ueho' na quindue nn'an
mastro 'o', ng'e tsofi'enho' conduiho' ntyje

nqueho', ndo' xia'ntyi nquii Cristo conduihin
mastro maanho'. 9 Min tyi'nan't'maan' 'o' nciii
ts'an tsonnangue na nndueho' na conduihin
tyeho'. Ng'e ninnctiiihin na conduihin Tyeho!,
nquii jon na m'aan jon quifioon'ndue. 10 Min
tyi'ninncyaho' na ndue nn'an na 'o' conduiho'
nn'an na co'o jndyeeho', ng'e xia'ntyi nquii Cristo
conduihin na vja jndyee jon tondéého'. 11 Ndo'
minninchen ts'an na t'manntyi conduihin quii'
nt'anho', chuhan' na quitye'ntjon juu ndéého'.
12 Min'cya ro ts'an na itsiquinjon nquiihin,
ncju'cje Tyo'ts'onhin. Ndo' minninchen ts'an
na iju'cje nquiihin, ntsiquinjon Tyo'ts'onhin.

13 “'Q' nn'an fariseos yo 'o' nn'an na
conan'manho' jii'oon na tquen Moisés, vi' jndyi
ntquenonho'. 'O' ve' cont'a nqueho' na jen
ya nn'anho', majo' cot'ioo'ho' ndéé nn'an cha'
tyi'ndéé nnan'jonhan yo na itye'ntjon Tyo'ts'on
nn'an. '0' tyi'quita'nguee'ho' na ntye'ntjon
jonho'; ndo' joo nn'an na nin'quinan'jonhan
ntyja maan'han', conan'ntciie’ho’hin. Nqueho'
tyi'nin'quityii'ho' juu na ityentjon jon, min
tyi'nin'ncyaho' nangoque' nn'an ntyja 'naan'han'.

14 ©'Q' nn'an tmaan' fariseos yo 'o' nn'an na
conan'manho' jii'oon na tquen Moisés, vi' jndyi
ntquenonho'. '0' ve' cont'a nqueho' na njon jndyi
Tyo'ts'on ngioho'. Majo' joo nanntcu ninnque,
cotyjeho' nt'aahan, ndo' cha' nnan'tiu nn'an na
njon jndyi Tyo'ts'on ngiohan, jndye jii'oon co-
nan'neinho' nnon jon cha' tyimtsi'man nquii'han'
na vi' nn'an 'o'. Mang'e jo' juu xjen na ntco'xen
Tyo'ts'on nn'an ntyja 'naan' na conan'tjahin nnon
jon, t'manntyichen nt'uiivi'han' 'o'.

15 “'Q' nn'an tmaan' fariseos yo 'o' nn'an na
conan'manho' nchu vaa itsiquindyi jii'oon na
tquen Moisés, vi' jndyi ntquenonho'. Ee 'o' ve'
cont'a nqueho' na ya jndyi nn'anho'. 'O' ty-
cya coma'ndyi'ho' ata covet'ioho' ndaandue na
cojnt'ueho' min ninnctii ts'an na ntsijonhin yo
jii'oon na coninncyaho'. Ndo' ya na jndé jndé
jnt'aho' na vantyja juu cha'xjen cont'aho', yajo'
vjay'oonhan'hin na ji vaachen nts'aa juu. Ndo'
na nnda', jaa'ntyichen nt'uiivi'han'hin quii' v'io,
chichen'o'.

16 “Vi' jndyi ntquenonho', 'o' na conan'manho'
ndéé ntyjeeho', majo' itsijonhan' 'o' cha'vijon
nannchjan. Ee ya na iciji' ts'an xuee' vats'on
t'man, cha' quitsi'manhan' na ntyjii Tyo'ts'on
na ji'oon mayuu' itsinin juu, condueho' na
tyi'jaa' jii'oon'fieen na 1quentyen juu nacjoo!
juu. Majo' condueho' na juu jii'oon na ncuji'
ts'an xuee' s'on ijan na tcte' vats'on t'man cha'
quitsimanhan' na ntyjii Tyo'ts'on na jii'oon
mayuu' itso juu, juu jii'oon'fieen cotji'ho' ciienta
ja'ntyichenhan'. 17 '0' nan' jndyi nquenho'.
Nan'xuanho' na nchjan yantyiho'. Ee ¢Nin
cliii na ve nan'min' njonntyichen tsixuanhan'?
Juu s'on ijan tyimjonchen tsixuanhan' ng'e joo
'nan na jndé yo s'on'fieen, iquenhan' joohan'
clentaa' Tyo'ts'on ng'e itsixuanhan' ntyja 'naan'
nquii vats'on t'man. 18 Ndo' mantyi condueho'
Xjen na icuji' ts'an xuee' nnontyiu quii' vats'on
t'man cha' quitsi'manhan' na ntyjii Tyo'ts'on
na mayuu' jii'oon na itso juu, tyi'jaa' jii'oon
iciji' juu. Majo' condueho' na juu ji'oon tji'
ts'an xjen na iciji' juu xuee' s'i quioo' na cotyio

nn'an nnontyiu'fieen cha' quitsi'manhan' na
ntyjii Tyo'ts'on jii'oon na mayuu' condueho',
juu ji'oon'fieen jaa'chenhan'. 19 'Q0' nan'
jndyi nquenho'. Quindéfi'en nan'xuanho'
nannchjanho'. Ee ¢Nin clii na ve nan'min'
njonntyichen tsixuanhan'? Juus'i quioo' na cotyio
nn'an nnontyiu'fieen tyi'clientyja na njonchen
conduihan'. Ee juu nnontyiu naijon contyjo
si'fieen, juuhan' njonchen tsixuanhan' ng'e ntyja
'maan'han' iquenhan' si'fieen clentaa' Tyo'ts'on.
20Jo', juu ts'an na iquentyen nctii jii'oon nacjoo'
nquii xjen naictiji' juuxuee' nnontyiu quii' vats'on
t'man cha' quitsi'manhan' na mayuu' jii'oon tso
juu, chito xia'ntyi ntyja 'maan' nnontyiu'fieen
iquentyen juu jii'oon, mantyi iy'oonhan' tsofi'en
'man na contyjo nacjoo'han'. 21 Ndo' juu ts'an na
iquentyen ncuii jii'oon nacjoo' nquii na icuji'
juu xuee' vats'on t'man, chito ixia'ntyi ntyja
'maan'han' iquentyen juu jii'oon, ndo' mantyi
iy'oonhan'nquii Tyo'ts'onnam'aanjonjo'. 22Ndo'
juu ts'an na iquentyen nciiii jii'oon nacjoo' nquii
na ictji' juu xuee' quifioon'ndue, chito xia'ntyi
ntyja 'maan'han' iquentyen juu jfi'oon, mantyi
iy'oonhan' juu silla na manin'ts'iaan' 'maan'
Tyo'ts'on ndo' mantyi yo nquii jon na vequityen
jonhan'.

23 «'0' nn'an fariseos yo 'o' na conan'manho’
nchu vaa itsiquindyli juu jii'oon na tquen
Moisés, vi' jndyi ntquenonho'. Ee 'o' ve' cont'a
nqueho' na conduiho' nn'an na conan'quindé.
Ee coninncyaho' diezmo cuentaa' Tyo'ts'on
ntyja 'maan' na cove' ntjon 'maanho', ata min
ve' tsco quichi menta yo tsco anis yo ntqueen'

cominon na coninncyaho', majo' juu jii'oon
na jaa'ntyi tyquii' jii'oon na tquen Moisés,
tyi'nin'quitanguee'ho'han'. Joo jii'oon'fieen
conan'manhan' nchu vaa na nc'onho' cha'xjen na
chuhan'tonnon Tyo'ts'on, yo na quinan'vengioho'
nn'an ndo' mantyi quinan'quindého' jii'oon
na condueho'. Ee cha'xjen na itsohan' na
coninncyaho' diezmo, mantyi quinan'quindého'
ji'loonmin' na  njonntyichen  conduihan'
na tquen Moisés. 24 Itsijonhan' 'o' cha'na
nn'an na conan'ci'aanhan ndaatioo na
covehan cha' ncigji'han' quioo' quijndé, majo'
tyi'quitquenhan ciienta na tondye tsjo'fieen, jo'
fjon ncuii camello tue'. Ee cojoo' n'onho' na
nin'quinan'quindého' jii'oon na tyi't'manchen
nan'xuanhan', majo' jii'oon na njonntyichen
tyi'nin'quinan’ quindého'han' Mang'e na nnda',
o' nanxuanho' nn'an na conan'manho' nato
ndéé nn'an, majo' nqueho' conduiho' cha'vijon
nannchjanho' na cove'jndyeeho' ndééhan.

25 «“'Q' nn'an fariseos yo 'o' nn'an na
conan'manho' nchu vaa itsiquindyi jii'oon na
tquen Moisés, vi' jndyi ntquenonho'. Ee 'o' ve'
cont'a nqueho' na ya jndyi nn'anho' majo' juu
na cotsam'anho', itsijonhan' juuhan' cha'vijon
ts'an na ya ya itsintju' juu naxen' vaso yo xio,
majo' quityquii'han' ty'a jndyihan'. Ee 'man na
cociia’ho' na fijonhan' jo', nan'xuanhan' 'maan
nn'an na conty'ueeho' yo na tyi'nin'quitquen
nqueho' xjen yo 'man na nt'ue jndyi n'onho'
26 '0' nn'an fariseos, 'o' conduiho' cha'vijon
nannchjan. Nqueho' quitquen jndyoyuho' na
tonnon Tyo'ts'on, yajo' ntyja 'naanho' ntsijonhan'

cha'vijon na jndé jnan'ntju' 'o' quityquii' vaso
yo xio. Ndo' na nnda', nts'aahan' na ciiejon ntju'
quityquii'han'yo naxen'han'.

27 «'0Q' nn'an fariseos yo 'o' na conan'manho’
nchu vaa itsiquindyi jii'oon na tquen Moisés, vi'
jndyi ntquenonho'. Ee 'o' ve' cont'a nqueho' na
ya jndyi nn'anho'. Majo' itsijonhan' 'o' cha'na
ndi'nt'uanave'cjohan' quichi'jndyindyiaa'ts'an,
majo' quityquii'han' too' ndi' nt'oo yo tsochen
nnon 'man ty'a nan'xuanhan'. 28 Mannda' vaa
na itsijonhan' ntyja 'naanho' ee tondéé nn'an
cont'aho' najen yann'anho', majo' tyquii' n'onho'
ninnquii'chen ve vaa na conan'tiuvho', yo na
too'chenhan' m'aan 'nan tyia.

29 “'Q' nn'an fariseos yo 'o' na conan'manho'
nchu vaa siquindyi jfi'oon na tquen Moisés, vi'
jndyi ntquenonho'. Ee ve' cont'a nqueho' na jen
ya nn'anho'. Ee conan'yaho' ndi'nt'ua 'naan nque
nn'an na toninncyahin jii'oon' Tyo'ts'on ndyu
na toxen'chen ntyja nchu vaa 'man na nguaa,
ndo' mantyi conan'tyciii'ho' ndi'nt'ua 'naan nt'oo
na totsam'anhan yo na chuhan'. 30 Ndo' con-
dueho' xe na juuhan' aa m'anho' juu xjen na
tom'an ndochiho' ndyu'fieen, tyi'xequinan'jonho'
Xjen na tonan'ciije nan'fieen nn'an na toninncya
jii'oon' Tyo'ts'on. 31 Ndo' na condueho' na nnda',
nqueho' cotji' jndyoyuho' jii'oon nacjoho' na con-
duiho' tsjan 'maan nan'fieen na jndyocahan', nque
nan'fieen na tonan'ciijehan nn'an na toninncya
jii'oon' Tyo'ts'on. 32 Mang'e jo' cha'xjen na tont'a
ndochiho', quinan'quindéfi'enho'han'.

33 “'Q' ntyja 'man tyia na cont'aho', conduiho'
cha'vijon nda quinduntja. Min'nciii 'man

je'quindéé nt'aho' cha' ntyja 'mnaan'han' ndyaaho'
juu navi' na nt'uithan' nn'an na nc'ohan v'io.
34 Mang'e jo' matsjo ndéého', quii' nt'anho' njiién
ja nn'an na nninncyahan jii'oon naya 'maan'
Tyo'ts'on ndéého' na nnan'meinhin ndéého'
yo ntyja 'maan' na jnda' xquen jon ndo' na
nnan'manhan ndéého' nchu vaa na ico'xen jon.
Majo' minndye nan'fieen, nnan'ciijeho'’han. Ndo'
f'en ntyjehan njiionho'hin nonjn'aan.  Ndo'
fN'en nan'fieen na ntja'ho'hin quii' nt'aan'on.
Ndo' fi'enhan na nty'eho'hin nctii ndo' nctii
tsjoon. 35 Ndo' tsojnaan' na nt'aho' na nnda',
ndyionho' jnan nn'an na jnan'clijehan tsofi'en
nn'an na tonduihan nn'an na jnt'ahan 'man na
chuhan'natonnon Tyo'ts'on Xjen na tye' nam'aan
tsonnangue ata xjen nein. Ngitye' na nt'uiivi'han'
'0' Xjen na iscuee' Cain tyje juu Abel, tsan na tova
m'aan juu cha'xjen na chuhan', jndyocahan' ata
xjen jnan'cuee' ndochiho' nquii Zacarias jnda
Berequias xoncie quii' ntan' nnontyiu t'man yo
ta vats'on t'man. 36 Jii'oon na mayuu' matsjo
ndéého', tsofi'enho' na m'anho' nanein, majndé
majnda' na nt'uiivi'han' 'o' ntyja 'naan' tsofi'en
navi'min' na tquenon nan'fieen.

T'ioo Jesus ntyja 'naan nn'an Jerusalén
(Lc 13:34-35)

37«'0' nn'an Jerusalén na conan'ciijeho' nn'an
na coninncya jfi'oon' Tyo'ts'on ntyja nchu vaa
'nan na nguaa ndo' cotuen'ho' ntjd' joo nn'an
na ijflon jon na m'anho', majndye jnda tontyja
ts'on na ntsincii ja 'o' na nc'onho' ntyja njan
cha'xjen ncuii quitsjon xque itsinciii o' ntsinda o'

quityquii' tséé' o'. Majo' 'o' ta'man jnt'ue n'onho'.
38 Jo' quitquenho' clienta, jndé jnty'ii Tyo'ts'on 'o',
taje'cliantyjee'ntyichen jon tsjoonho'. 39 Jii'oon na
mayuu' matsjo ndéého', nanein na tonnonchen
taxe'quijnty'iantyichenho' ja ata juu xjen ya na
ngientyja Xxuee na nndueho': “Ityio Tyo'ts'on
jn'aan nquii jon na ictijee'non jon na m'an jaa yo
juu najndei na condui nquii jon.”

24

Itsiquindyi Jests na ndyuii' vats'on t'man
(Mr13:1-2; Lc 21:5-6)

! Jndui' Jesus vats'on t'man, ndo' viochen xjen
na vja jon, ja nn'an na cotsay'én yo jii'oon tonin-
ncyaa ]on jnan'ndyoo' ja nnon jon. T'a na co-
nan'man nnon jon nchu xjen na nancoo' jndyi
nt'aa cilientaa' juu vats'on t'man. 2 Majo' t'a jon
jndyué:

—Mayuu', itso jon, nanein cojnty'iaho'
nt'aamin'. Jii'oon na mayuu' matsjo ndéého',
tyi'xe'qui'ndyihan' min'nciii tsjo' nacjoo'
ntyjehan'. Tsofi'en nt'aamin' ndyuii'fi'enhan'.

Jn'aan na conan'manhan' na manndyo ntyctiii
tsofi'en

(Mr 13:3-23; L¢c 21:7-24; 17:22-24)

3Ndo' s4 tyo' na m'an n'oon olivos. Ndo' vi na
jndé técjo Jesus jo', jd nn'an na cotsay'dn yo jii'oon
toninncyaa jon, santyja' nnon jon cha' nndéé
nnan'nén yohin na ninnquéchén. Jndué:

—~Quitsu' ndé yuu xjen na ndui nan'min' na
tsu'. Ndo' ;Clian na ndityincyoo' na ntsi'manhan'

na jndé tindyo nndyo' nnda' ndo' na mantyciii
tsonnangue?

4T'a Jesus jndyué, itso jon:

—~Quitquenho' clienta na minncuii ts'an
tyi'ntsivinn'an 'o' ntyja 'naan jfi'oonmin'.
> Ng'e jndye nn'an nninncyohan yo Xué na
nnduehan joohan conduihin Mesias, ndo' na
nnda' ntsivimn'anhan' nn'an. % Nndyo nndyoo'
nndyeho' na m'aan ndyia' ndo' nninc'uaa jii'oon
na nc'oon ndyia' mafioon tsonnangue. Majo'
tyi'ntyueho' ee manciiixjenijndei'han'nangiienon
jndyee nan'min'. Majo' min na nnda' ninvaa
vitjachen na ntyciii tsonnangue. 7 Nn'an nciii
tsonnangue nnan'vehan nacjo nn'an ncuiichen
tsonnangue. Ndo' nciiii tsanm'aants'ian t'man
ntsuehin nacjoo' ciiiichen tsanm'aants'ian. Jndye
joo nc'oon jndo' t'man ndo' jndei ngonts'ii tyuaa.
8 Tsofi'en navi'min', joohan' ndui na vejndyee.
Itsijonhan' joohan' cha'vijon ya na ngitye' na
iquiihan' tsanscu na ntsingui jon.

9 “Xjen'fieen nt'uevi' nn'an 'o' ng'e na m'anho'
ntyja njan ndo' nninncyahan clenta 'o' nduee
nn'an na nnt'avi'han 'o' ndo' nnan'ctjehan 'o'.
Ndo' nn'an xejndio tsonnangue nc'onhan na
jndo jndyihan 'o' ng'e na m'anho' ntyja njan.
10 Juu xjen'fieen jndye nn'an ntji ntciie'han ntyja
'naan' na vantyja n'onhan Tyo'ts'on. Nc'onhan
na jndohan ntyjehan ata njnt'uehan jii'oon na
quit'uiivi'han' nan'fieen. 11 Ndo' nnintyi'ncyoo'
nn'an na nnduehan na coninncyahan jii'oon'
Tyo'ts'on, majo' ve' quintuhan' na ntyja
'maan'han' jndye nn'an nnan'vi'nn'an nan'fieen.
12 Ndo' ng'e vandijndye nnon 'man tyia, juuhan'

nts'aahan' na tavi'je'ciiivingio nn'an ntyjehan.
13 Majo' nctii ctiii ts'an na ntjotyenhin ntyja
njan ata xjen ntyciii tsofi'en, ntsin'man ja fiuaan'
tsan'fieen. 14 Ninvaa tsonnangue nc'o nn'an na
nninncyahan juu jii'oon nayavahin ntyja 'maan'
juu na ityentjon Tyo'ts'on nn'an nchu vaa na
cotsam'anhan. Juuhan' ntsi'man jndyoyuhan'
ndéé nn'an nciii nciii tsonnangue nchu vaa na
c'onhan na tonnon Tyo'ts'on, yajo'fieen nguentyja
Xjen na ntycuii tsofi'en.

Tsan na tyia jndyi tsixuan

15 “Min'cya ro ts'an na itsijnaan' jii'oonmin',
cllaa' ts'on juu nchu vaa na nin'quitsiquindyihan'.
Juu Daniel, tsan na toninncyaa jii'oon' Tyo'ts'on
ndyu na toxen'chen ntyjanchuvaa'nan nanguaa,
tji jon jii'oon ntyja 'maan' juu tsan na ji vaa tyia
'nan its'aa na ntsi'ndaa' juu tsofi'en. Juu xjen na
njnty'iaho' na jndé m'aan tsan'fieen quityquii'
vats'on t'man naijon na taquintyja na ji'ua
conduihan' clientaa' Tyo'ts'on, 16 Yajo' tsofi'enho!
na m'anho' ndyuaa Judea, quinan'monho' na
quitsata'nty'iuho' quii' ntyo' jndée. 17 Juu
xXjen'fieen ts'an na ntyjo juu xquen vaa' juu na
su, ya na nndyocue juu, tyimgaquee' juu quii'han'
na nciji' juu 'man. Quitsityuaa'ntyichen juu,
quinanon juu. 18 Ndo' minninchen ts'an na m'aan
tojndéé na its'aa juu ts'ian, tyimgantcie' juu vaa'
juu na ngaquichu juu ndiaa' juu. 19 Juu xjen'fieen,
joo nanntcu na fjon nda na m'anhin ndyuaa'fieen,
vi' jndyi ntquenonhan, yo joo ntyjehan na 'ndaa
nda. 20 Ntyja 'maan' juu navi'fieen, quitanho'
nnon Tyo'ts'on na tyintsijonhan' na nnan'monho'

tyquil' nguee tein, min chito juu Xuee na
cota'jndyee nn'an judios. 21 Ng'e juu xjen'fieen
ngioo cuii navi' na t'manntyichen na min'jon
tyi'cotjon nn'an ntyjantyi xjen na tye' tsonnangue
ata xjen nein. Ndo' na tonnonchen taje'quindui
nnda' ciiichen navi' na ntsijonhan' juuhan'cha'na
juunavi'iieen. 22Majo' nquii Tyo'ts'on, jndé sijnda’
jon na tyi'viochen na nguaa juu navi' t'man'fieen.
Ee xXe na aa tyi'quits'aa jon na nnda', min'nciii
ts'an je'quin'man yo juuhan'. Majo' ng'e na
ve'nchjii jon nn'an na jndé tji jon na conduihan
clientaa' jon, jo' chints'aa jon na tyi'jndye Xuee na
nc'oon navi'fieen.

23 “Juu xjen'fleen Xe na aa ngitso ciii ts'an
ndéého': “Nd0 m'aan nquii Mesias”, Oo ngitso
juu “Ndo'fieen m'aan jon”, tyi'ngantyja n'onho'
jii'oon'fieen. 24 Ee nnintyincyoo' nn'an na
nnduehan na joohan condui Mesias. Nnduehan
na ji'oon' Tyo'ts'on coninncyahan min na
min'chjo tyi'yuu'han'. Ndo' nnt'ahan jndye
nnon jn'aan t'man yo jndye nnon ts'ian na
tyi'je'quinduihan' yo najndei nquii ts'an.
Ts'ian'fieen ngavee' ngio nn'anhan', majo'
nnan'vi'mn'anhan'hin. Nnt'a nan'fieen juu
ts'ian'fieen cha' nnan'vi'nn'anhan nn'an na ictji
Tyo'ts'on clientaa' jon xXe na aa nndéé nnt'ahan.
Majo' tyi'xe'ncyaa jon na nndéé nnt'ahan na
nnda'. 25 Matyuaa'ntyichen matsiquindyi ja 'o'
vitjachen na nnduihan' cha' quint'aho' clenta.
26 Mang'e jo' xe na aa ngitso ts'an ndéého':
“Ndo'fieen m'aan juu Mesias totyquil' jndéé”,
tyi'nc'oho' jo'. Ndo' xe na aa nnduehan: “Ntyjava
m'aan jon quityquii' v'aa”, tyimgantyjato n'onho'.

27 Ng'e ja na condui tsans'a na i'ua Tyo'ts'on
ts'ian nnOn na coxén tsofi'en nn'an, juu Xjen
ya na nndy0 nnt'a, juu na ndityincyoo' ja
ndéé nn'an na ninvaa tsonnangue, ntsijonhan'
juuhan' cha'xjen na covixue chontsuee tontyja
na quindui' ndo'clijioon' ata tontyja na vahan'
28 JTuu navi'fieen na jndé tsjé na ntquenonho',
manciiixjen nguentyjahan' ng'e minyuuchen na
vaquityen quioo' tue', majo' ngancuii nt'én.

Ndo vaa nguaa xjen na nndyo nnda' Jesus

(Mr 13:24-37; L¢ 21:25-33; 17:26-30, 34-36)

29 “Ndé ngue na ngilienon navi' t'man
nguee'fieen, ndijaan ndo'ciijioon', ndo' mantyi chi'
taxe'cliixueehan', ndo' ntycyaa ncjuu tsjo'ndue.
Ndo' mantyi joo natyia na coto'xen na m'an
tsjo'ndue, nndyuii' tsofi'enhan. 30 Ndo' juu
Xjen'fieen tsjo'ndue nnintyincyoo' jn'aan ntyja
njan na condui ja tsans'a na i'ua Tyo'ts'on
ts'ian nnon na coxén tsofi'en nn'an. Xjen na
njnty'ia nn'an tsonnangue juu jn'aan'fieen,
ntsit'ioohan'hin. Ndo' nnt'ui na nndyocué
quityquii' chincyu yo najndei na condui ja
ndo' yo juu na nanncoo' na quixuee na condui
t'man ja. 31 Yajo' jndei nnin'c'uaa ndu 'maan'
Tyo'ts'on, ndo' njiion angeles njan na nc'ohan
ninvaa tsonnangue na quinan'nciihan nn'an na
jndé tji ja clienta na m'anhan ncuii ncuii ndyuaa
na ninvaa tsonnangue.

Jil'oon na itsiquindyihan' ntyja 'naan' ts'oon
higuera

32 “Juu jn'aan ntyja 'maan' ts'oon higuera,
claa' n'onho' nchu vaa itsiquindyihan'. Juu

Xjen na cojnty'iaho' na condei' nt'6han', ndo'
condui' tsco'ndaahan', yajo' covaa' n'onho' na
jndé tindyo ngueesua'. 33 Macha'xjen covaa'
n'onho' ntyja 'naan' na nnda', mantyi Xjen na
cojnty'iaho' na condui tsofi'en nan'min' na
jndé siquindyi 'o', jo' cliaa' n'onho' na jndé
tichjo xuee. Mavaa mavaa xjen na nndyo
nnt'a. 34 Quindyeho' ntsjo, jii'oon na mayuu',
nn'an na m'an nein tyi'xecijefi'enhan ata xjen
na jndé siquindéfi'enhan' tsofi'en jfi'oonmin'.
35 Tsjo'ndue yo tsonnangue ntycuiifi'enhan’,
majo' juu jii'oon na mancya, tsofi'enhan'
ntsiquindéfi'enhan' juuhan'.

Tats'an quintjii nin xuee ndo' yuu xjen

36 “Majo' min'nctii ts'an tyi'quintjii nin xuee
ndo' yuu Xxjen na nndui tsofi'en nan'min'.
Min nque d&ngeles na m'an quifioon'ndue
tyi'quindiohan, min ja na condui Jnda Tyo'ts'on
tyl'quintyji yuu xjenhan', xia'ntyi nquii Tyého'
ntyjii jon.

37 “Ja na condui tsans'a na i'ua Tyo'ts'on ts'ian
nnonna coxén tsofi'en nn'an, Xjen na nndyo nnt'a,
nn'an na m'an juu xjen'fieen, ntsijonhan' ntyja
'naanhan cha'xjen na tonan'xuan nn'an xjen na
tom'aan Noé. 38 Ee joo ndyu'fieen vitjachen na
siquitsu ndaatsua'ty'a tsonnangue, joo nan'fieen
toctiia'han, tovehan, totoncohan, toninncyahan
ndahan na nnonco joo ata juuntyi Xxuee ya na
téquee' nquii Noé v'aandaa t'man. 39 Majo' joo
nan'fieen min'chjo tyi'quitquentohan ciienta na
vaanatoncuu'atajuuxjen najndyondaatsua'ty'a
na tachuhan' tsofi'enhan. Ja na condui tsans'a na

i'ua Tyo'ts'on ts'ian nndn na coxén tsofi'en nn'an,
mannda' vaa na itsijjonhan' na ntquenon nn'an
juu xjen ya na nciijé nnt'a. 40 Majuu xjen'fieen
ntsijonhan' m'an ve nn'an na cont'ahan ts'ian
jndéé. Cuii tsan'fieen ncjOy'onhin na nc'oon juu
na m'an ja ndo' ncuiichen tyje juu n'ndyihan'hin.
41 Mannda' ntsijonhan' ntyja 'naan ve nanntcu na
cotua. Cuiiithan ncj0y'6nhin na nc'oon juu na m'an,
ndo' nciiichen tsan'fieen n'mdyihan'hin.

42 “Mang'e jo' ninnquii'chen c'oncjeho' ee
tyi'quindioho' yuu xjen na nndy0 ntci'é ja na
condui na matye'ntjon 'o'. 43 Juu jii'oonvahin na
tyi'quitso nquii'han', cliaa' n'onho'han'. Xe na aa
ntyjii ts'an yuu xjen ntsque nannty'uee vaa' jon,
tyi'xequitso jon, min xe'ncyaa jon na ngoque'han
na ntji'han 'maan' jon. 44 Mang'e jo' mantyi 'o'
c'oncjeho' ee majuu xjen na tyi'quinan'tiuho',
majuuto Xjen'fieen, ja na condui tsans'a na i'ua
Tyo'ts'on ts'ian nnOn na coxén tsofi'en nn'an,
nndyo ntcu'é.

Moso na tsiquindé yo moso na tyi'quitsiquindé
(Lc12:41-48)

45 “Jluu moso na jnda' xquen ndo' itsiquindé
juu, majuu juu ntquen jndyee patron 'maan' juu
na quityentjon juu tsofi'en ntyje moso juu na
m'anhin v'aa'fieen. Ndo' ntixee' juuhan xjen na
icanhan'. 46 Xjen na ncljee' ntcilie' patrén maan'
juu na tja jon cuii joo, ndo' Xe na aa ntjii jon
na juu moso'fieen ya itsiquindé juu ts'ian na chu
juu, neiin' jndyi jon. 47 Jii'oon mayuu' na matsjo
ndéeho', tsofi'en 'naan' juu patron'fieen, nnincyaa
jon ciientahan' nt'd6 juu moso'fieen. 48 Majo' juu

moso'fieen, Xe na aa conduihin na tyia ts'anhin,
ndo' ndyii' ts'on juu na tyi'xecijee' tyuaa' patron
'maan' juu, 49 Ndo' ng'e jo' ngita' juu na nctija' juu
minndyechen nan'fieen na m'an nacje 'maan' juu,
ndo' ntsijonhin yo nanquindye nanc'ujuundo'na
ntclia' juu yohan, 59 Ndo' na nnda', nquii patrén
'maan' juu ncuijee' ntcie' jon manin'juu xXuee na
tyi'c'ooncje juu, majuuto Xjen na tyi'quitsitiu juu
na nciijee' jon. 51 Ndo' nquii patrodn, ji vaa jndyi
ncija' jonhin, ndé jo' ncju' jon tsan'fieen naijon na
m'an nn'an nave'cont'anquehannayann'anhan.
Jo'naijon nant'ioo juundo' ntciia' juundi'n'on juu
na itsi'ndaa'han' ntyjii juu.

25

JA'oon na tyi'quitso nquii'han' ntyja 'naan nqui
yontcundyua

1 Sininntyichen Jesus ncuiichen jfi'oon na
tyi'quitso nquii'han' ntyja 'naan'na toco ts'an. Juu
jii'oon'fieen it'uii'han' ntyja 'maan' na itye'ntjon
Tyo'ts'on nn'an. Itso Jesus:

—Tom'an nqui yontcundyua, tyecho joo candi
'naan joo na cov'ahan' yo aceite. Jndui' joo, tye-
quitjon joo juu tsans'a na ngoco. 2'Onhin tyi'jnda’
nquen, ndo' cuiichen 'on ntyje joo, jnda' nquen
yo'fieen. 3 Joo yontcu na tyi'jnda' nquen, tye-
cho yo'fieen candi 'maan joo, majo' tasay'onchen
joo aceite na nc'ua. 4 Majo' joo yontcu na
jnda' nquen, tyecho yo'fieen candi 'maan joo na
cov'a ndo' mantyi yo nin'ndioo na fijon aceite.
5Viochen xjen na minndoo' yo'fieen nquii tsans'a
na ngoco, sijaa'han’' tsantsjon ndéé joo, ndo' jnda

joo. 6 Ndo' xonctie tsjon, tic'uaa na itsixuaa ts'an.
Itso juu: “C'oncjeho', jndé mandyo nquii ts'an
na icoco. Ncyoho' na nnan'jonho' yohin.” 7 Jo'
jnan'quintyja yontcu'fieen. Ta'ya joo ndiaa nnon
candi 'maan joo. 8 Ndo' joo yontcu'fieen, yo na
tyl'jnda' nquen, jndue ndé€ ntyje joo, yo na jnda’
nquen: “'O' s'ei, quitejndeiho' chjo aceite na co-
nan'y'onho' ja ng'e jndé vanduu' candi na y'én.”
9 Majo' joo yontcu ntyje joo yo na jnda' nquen, t'a
yo'fieen, jndue joo: “Xe'quindéé ng'e nts'aahan' na
tyi'je'ciijndei'han' na nninjnt'ue nqué ndo' man-
tyi 'o'. Yantyichen quitsanan'jnda nqueho' 'nan
na nninjnt'uee'ho'.” 10 Ndo' viochen xjen na
tyenan'jnda yontcu'fieen aceite, tyjee'non nquii
tsans'a na icoco. Yajo' joo yontcu na m'ancje,
tyeque' joo quii' v'aa yo jon na ndit'maan' na
ngoco jon. Jndé jo' té' 'ndyo v'aa'fieen. 11 Jndé jo'
vendye yo na tyequijnt'ue aceite, squenon ntcte'
joo. Jnan'c'uaa joo 'ndyo v'aa. Jndue joo: “Nnda'
ta, quitsiquinan' chjo 'ndyo v'aa.” 12 Majo' t'a jon
jndyue joo: “Jii'oon mayuu' na matsjé ndéého',
tyi'cliiajn'an ja'o".”

13Ndo' tsontyichen Jesus ndé:

—Mang'e na nnda', cuaa' n'onho' nchu
vaa itsiquindyi jii'oonva' na c'oncjeho' ng'e
tyi'quindioho' nin Xuee ndo' yuu Xjen na ja na
condui tsans'a na i'ua Tyo'ts'on ts'ian nnon na
coxén tsofi'en nn'an, nndyo nnt'a na m'anho'.

Jit'oon na tyi'quitso nquii'han' ntyja 'naan' ndye
moso

(Lc19:11-27)

14 “Nquii Tyo'ts'on na m'aan quifioon'ndue,

ntsinénntyéchén cliichen jii'oon ndéého' na

tyi'quitso nquii'han' na tsi'manhan' na itye'ntjon
jon nn'an. Tom'aan nciii ts'an na sijnda' jon na
ncjajon cliichen tsonnangue na tycya. Tqueen'jon
mosoo' jon ndo' tyincyaa jon xoquitu' 'maan' jon
ndueehan na quint'ahan ts'ian yohan'. 15 Nnon
cliii joo nan'fieen tyincyaa jon 'on min s'on.
Nnon ctiichenhin tyincyaa jon ve min ndo' nnon
cliiichenhin ninnciii min tyincyaa jon. Ndéé nctiii
cliii nan'fieen tyincyaa jon cha'xjen na taa' ts'on
jon na nndéé nt'ahin ts'ian. Jndé jo' jndui' jon,
tja jon cliiichen tsonnangue. 16 Ndo' juu ts'an na
ty'oon clienta 'on min s'on'fieen, maquintyjachen
tots'aa jon ts'ian yohan', ndo' tantjonntyichen
jon ctiiichen 'on min. 17 Ndo' mantyi juu ts'an na
ty'oon cuienta ve min, tots'aa juu ts'ian yohan'
ndo' mantyi tantjonntyichen juu ctiiichen ve min.
18 Majo' juu tsan'fieen na ty'oon ciienta na ninnctiii
min s'on'fieen, tja tsan'fieen, taqui'fien juu tyuaa,
jo' ty'iu juu s'on 'maan' patron'fieen.

19 “Majndye xuee técahan' ndo' tyjee' ntclie' pa-
tron 'maanhan. Sijnda' jon na ncuji' jon clenta
yohan nchu xjen tuee' na tantjonhan yo s'on
'maan' jon. 20Jo' tyjee' juu tsan'fieen na ty'oon 'on
min s'on. Y'oon juu s'on'fieen, mantyi yo cuiichen
'on min na tantjon juu yohan'. Tyincyaa juuhan'
nnon patron 'maan' juu. Itso juu: “Nnda'’ ta, 'u' ty-
incya' 'on min s'on nnon. Quindyia', ndo cuiichen
'on min na jndé tantjon yohan'” 21 Sentciie' pa-
tron'fieen jii'oon nnon juu: “'U' moso njan, ya sa'.
Tsi'manhan'na tojoo' tson' ndo' na siquindé', min
ve' nciii ts'ian chjohan', majo' 'u' siquindé'han'.
Nein nc'uaja ts'ian na t'manntyi ndui 'u'. Quindy-

otsijon 'u' yo jajuuna m'an na nénré.” 22 Jndé jo'
tyjee' juu tsan'fieen na ty'oon ciienta ve min s'on.
Itso juu: “Nnda' ta, 'u' tyincya' ve min s'on nnon.
Quindyia' je', ndo cliiichen ve min na jndé tantjon
yohan'.” 23 Ndo' sintciie' patrén'fieen jii'oon nnon
juu: “'U' moso njan, ya sa'. Tsi'manhan' na tojoo'
tson'ndo'na siquindé', min ve'ctiii ts'ian chjohan/,
majo' 'u' siquindé'han'. Nein nc'ua ja ts'ian na
t'manntyi na ndui 'u'. Quindyotsijon 'u' yo ja juu
nam'an nanénro.”

24 “Yajo' na mats'iafi'en tyjee' juu moso'fieen
na ty'oon ninnciii min. Tso juu nnon patron
'maan' juu: “Nnda' ta, mantyji na 'u' ji quii 'ndyo'
ndéé moso 'man'. Ee 'u' ve' 'man na cove' ntjon
'maan' ncuiichen ts'an, juuhan' matsive'. Ja nchji
'man na ngiantjon, 'u' nciji'han' nt'6. 25 Mang'e
na nnda', sincyaa'han' ja, jo' tyjé, téquity'iu s'on
'man' quii' tyuaa. Ndo' ndo juuhan', cyon' ntciie'
clentahan'.” 26 T'a patrén 'maan' juu: “'U' moso
na tyia ts'an 'u' ndo' na nchquen'. Manchji' na
ja ts'an quii 'ndyo yo 'u' ndo' 'nan na ngiiantjon',
nciiji'han'nt'6'. 27 Ng'e nannda' tji' clienta, ¢Ndu na
tatja' quityi' s'on njan banco yuu jon na condive
s'on 'maan nn'an, yajo' ncy'don ntci'é s'on njan
yo manin' jndahan'?” 28 Ndo' jo' tsontyichen
patron'fieen ndéé vendye moso 'maan' jon: “Quitji'
'0' nciii minva' nt'6 juu ndo' ncyaho'han' nnon
juu tsan na nay'oon nqui min. 29 Ee ntyjantyi na
itsixuan ncuii ciii ts'an, Xe na aa ya ts'ian its'aa
juu yohan!, yajo' ncy'oonntyichen juu cuienta na
nninjnt'uee’hin. Majo' juu ts'an na tyi'ya ts'ian
its'aa, nndui'fi'en chjovi' 'nan na nay'oon juu.
30Ndo'ntyja 'naan' mosovahin na tayuu jnt'uehin,

quitjue'ho'hin ch'en naijon na jaantsue'. Jo' nt'ioo
juu ndo' ntcia' juu ndi'n'on juu na itsi'ndaa'han'
ntyjii juu.”

Ntco'xen Tyo'ts'on nn'an na ninvaa tsonnangue

31 “Ja na condui tsans'a na i'ua Tyo'ts'on ts'ian
nnon na coxén tsofi'en nn'an, nndyo ntci'é nnt'a
yo tsofi'en dngeles njan na ntco'xén. Juu xjen'fieen
ndit'maan' ja na ncjoquijman silla na manin'
ts'laan' njan na nanncoo' quixueehan' naijon na
ntyentjon. 32 Jo' na tonndn nganciii nn'an na
nnan ninvaa tsonnangue. Yajo' nc'on joohin
cha'xjen its'aa clii ts'an na m'an quinman yo
quinch'io ntsjuen' na ic'on juu 0'. 33 Ndo' nts'aa
jon tmaan'joo quinman ngiaa' jon tontyjaya, ndo'
quinch'io nts'aa jon tmaan' o' ngiaa' jon tonty-
jatymaan'. 34 Yajo' ja na condui na matyentjon
nn'an, ntsj0 ndéé nn'an na m'an nc'ia ntyjaya:
“Ncyoho''o' nn'an na jndé jndaho' na ityio Tyého'
jn'aanho'. Ncyoho' na ncy'onho' ciienta juu naya
na incyaa jon na mantyi 'o' nnan'jonho' ntyja
'maan' juu na itye'ntjon jon ng'e Xjen na tquen
jon tsonnangue, nnda' vaa na sijnda' jon ntyja
'maanho'. 35 Ng'e xjen na tom'an ja na nin'jnt'o,
'0' toninncyaho' 'nan na toct'a. Juu Xjen tom'an
na nin'c'ua ndaa ndo' tonincyaho' ndaa na to'ua.
Tomanty'i nciii ciiii tsjoonho' yuu na tata'jn'aan
nn'an ja ndo' toy'onho' ciienta ja quii' nt'aaho'.
36 Tom'an na totsitjahan' ndiaa na ntctié ndo' 'o'
toninncyaho' ndiaa na tocté, ndo' tom'an na v'i
ndo' 'o' tota'ntyjee'ho' ja. Tom'an vancjo ndo'
'0' totsaquijnty'iaho' ja.” 37 Yajo' nque nan'fieen
na m'an nc'ia tontyjaya na jndyoyu conduihan

na tonnon Tyo'ts'on, nt'ahan 'ndyd, nnduehan:
“Nnda' ta, ¢(Ndo' clian tojnty'ia 'u' na nin'jndo'
ndo' toninncyd 'man na tociia', oo tojnty'ia 'u'
na nin'c'ua' ndaa ndo' toninncya ndaa na to'ua'?
38 sNdo' clian tojnty'ia 'u' na tomandyi' quii' nt'an
nn'an na tyi'quita'jn'aanhan 'u' ndo' toy'én ciienta
"' quii' nt'a, oo na tojnty'id 'u' na itsitjahan' ndia'
ndo' toninncya ndiaa na toctie'? 39 ¢Ndo' nciian
tojnty'ia 'u' na vi' oo na tom'an' vancjo ndo' tot-
saquijnty'id 'u'?” 40 Yajo' ja na condui na matyen-
tjon ntsjo nndéé nan'fieen: “Jii'oon mayuu' na mat-
Sjo ndéého', minninchen nnon 'nan tont'aho' na
totejndeiho!' ciiii nciii ntyjééhé, nanmin' na nty'ia
jndyihin, ntyja njan ja tont'aho'han'.”

41 “Ndé jo' ja na taquintyja na t'man condui
ja na matyentjon nn'an, ntsj0 nndéé nn'an na
m'an nc'ia ntyjatymaan': “Quenaanho' na tonnon,
'0o' nn'an na jndé tju'vi' Tyo'ts'on 'o'. Nanein
ngoque'ho' quii' chon na tyi'jon quinduu', juuhan'
sijnda' jon ciientaa' juu yutyia na nts'aavi'han'hin
yo angeles 'maan' juu.” 42 Ng'e tom'an na nin'jnt's,
majo' tatyincyaho' 'nan ncii'a. Tom'an na nin'c'ua
ndaa, majo' tatyincyaho' ndaa nc'ua. 43 Tomanty'i
ndyuaaho' naijon na tata'jn'aan nn'an ja, majo'
'0' taty'onho' clienta ja. Tom'an na totsitjahan'
ndia, majo' tatyincyaho' ndiaa ntcié. Tom'an
na v'i, majo' tatyequijnty'iaho' ja. Toquinty'i
vancjo, majo' tatyequijnty'iaho' ja.” 44 Yajo' joo
nan'fieen nnan'ntciie'han ji'oon nnon, nnduehan:
“Nnda' ta, ¢(Ndo' nciian tojnty'id 'u' na nin'jndo',
00 na ninc'ua' ndaa', na nintondyi' naijon na
tatajn'aan nn'an 'u', oo na nint'on' na totsitja-
han' ndia', 0o na nintivi', oo na toquindyi' vancjo

ndo' tatotejndei 'u'?” 45 Yajo' ntsintci'é jii'oon
ndéé nan'fieen: “Jfi'oon mayuu' na matsjo ndéého',
jnaan' na tatotejndeiho' ntyjé nanmin' na nty'ia
jndyihin, mantyi ntyja njan ja tatont'aho'han'.”
46 Ndo' nc'o nan'fieen naijon na tyi'jon quintycuii
na nt'uiivi’han'hin. Majo' nque nn'an na jndé
jnduu' jnanhan na tonnon Tyo'ts'on, ncy'onhan
clenta na tyi'jon quintyciii na cotamdo' fiuaanhan.

26

Conan'jnda'tyenhan na nt'uehan Jesus
(Mr 14:1-2; Lc 22:1-2; Jn 11:45-53)

1Vi na jndé sinin Jesus tsofi'en jii'oonmin!, tso
jon ndé na cotsay'dén yo jii'oon toninncyaa jon:

2 —Mangioho' na ninve xuee vitja ndo' nguee'
nguee pascua. Ndo'ja na condui tsans'a na i'ua
Tyo'ts'on ts'ian nnon na coxén tsofi'en nn'an, ma-
juu xjen'fieen nninncya nn'an ciienta ja nduee
nn'an na njfionhan ja tsonjn'aan.

3 Majuu xjen'fieen nque ntyee na conditque yo
nn'an na conditque ndéé nn'an judios, ténctiihan
v'aa t'man vaa' tyee na conintque na jndyu
Caifds. 4 Jnan'jnda'han jii'oon yo ntyjehan nchu
vaa nnt'ahan na nnan'vinn'anhan Jesus cha'
nnt'uehan jon, ndo' na nnan'cuee'hanhin. 5> Majo'
jnduehan ndéé ntyjehan:

—~Chito nt'uéhin xXoncle na m'aan nguee,
tyi'nts'aahan' na nnan've nn'an cjo.

Iscongio nctiii tsanscu nchen' nacjoo' Jesus
(Mr 14:3-9;Jn 12:1-8)

6 Tom'aan Jesus tsjoon Betania vaa' Simon, tsan

na toquichu tycu ndé' cotd'. 7 Xjen'fieen sindyoo'



San Mateo 26:8 cxlvii San Mateo 26:15

nciii tsanscu na m'aan Jesus, y'oon juu ncuii tsioo
nasiayats'anhan'yo tsjo' quichi' najndyu alabas-
tro. Tsioo'fieen fijjon nchen' quichi na njon jndyi.
Iscongio juu nchen'fieen Xquen Jesus xjen na ve-
quityen jon mesa. 8 Ndo' ja nn'an na cotsay'én yo
jii'oon na toninncyaa jon, ya na jnty'ia na nnda',
jnan'vjé. Indué:

—Ve' jn'aan t'man tsu nchen'va'. 9 Yantyichen
Xe na aa jndéé juuhan'. Jndye s'on ncuji'han' na
nndui naya nanninfien'.

10Ng'e na taa' ts'on Jesus na nndaa' condué, tso
jon ndé:

—¢Ndu na conan'ntjaan' 'o' ntyja 'maan' juu
nan'va' na s'aa tsanscuva yo ja? Téquinjon' naya
na s'aa jon yo ja. 11 Ng'e ja chito ninnquii'chen
nc'on quii' nt'anho', majo' joo nanninfien', nin-
nquii'chen m'anhan quii' nt'anho'. 12 Tsanscuva
iscongiojuunchen'cjo naitsijnda'juuntyja'naan'
na nganty'iu ja. 13 Jii'oon mayuu' na matsjo
ndéého', minyuuchen na ninvaa tsonnangue na
nninncya nn'an jii'oon naya 'naan' Tyo'ts'on, nin-
nquii'chen nnan'neinhan ntyja'naan'juunayana
s'aa tsanscuva, cha' tyi'ngitsu jii'oon ntyja 'maan'
jon.

Ijindéé Judas Jesus ndéé ntyee
(Mr 14:10-11; Lc 22:3-6)

14 Ndo' nciiii nqué nn'an na ncho've ja, juu tsan
na jndyu Judas Iscariote, tja jon na m'an ntyee na
conditque. 15 Tso jon ndééhan:

—¢Nchu ndyionho' ja na ninncya clienta Jesus
ndéého'?

Jo' jnan'jnda'han, tyincyahan ntcyu ncho'nqui
s'on xuee nnon juu. 16 Ndo' xjen'fieen ta' juu,
tont'ue juu nchu ya nts'aa juu na nninncyaa juu
clenta Jesus ndueehan.

Itsijnda'Jesus nantclia' jon quitsmanyonn'anna
totsay'on jii'oon yohin

(Mr14:12-25;Lc22:7-23;Jn13:21-30; 1 Co 11:23-
26)

17 Tuee' xuee na cotye' nguee na coctia' nn'an
judios tyoo' na tatsquenté téquee'. Ja nn'an na cot-
say'dn yo jii'oon na toninncyaa Jesus, jnan'ndyoo’
jdnam'aan jon. Jndué nnon jon:

—¢Yuu jon nt'ue tson' na ntsanan'jnda' ja ntyja
'naan' nguee pascua, na nninjnda' na ntqui' quits-
man?

18T'a jon, tso jon ndé:

—Quitsaque'ho' quii' tsjoon, ndo' quindueho'
nnon nciii ts'an na nndioho' jo': “Nnda’' ta, nquii
jon na itsi'man jii'oon' Tyo'ts'on ndé, itso jon na
jndé vavindyoo' na ngenon jon juu navi' t'man.
Nt'ue ts'on jon na quitejndei' va' na ndijnda' na
ntcia' jon, ntquii jon quitsman na ntsit'maan' jon
Tyo'ts'on na nguee' nguee pascua yo ja nn'an na
cotsay'dn jii'oon yohin.”

19Ndo'jo' jnt'a cha'xjen na tso jon. Jnan'jnt'a na
ntci'a clientamatman ntyja 'naan' juu nguee'fieen.

20 Xjen na tuee' na tinton chjo, tuee' Jesus
v'aa'fieen. Tacuetyen jon mesa yo ninvaa ncho've
ja. 21 Ndo' viochen xjen na tcii'a, ta' jon, sinin jon
ndé. Tso jon:

—Jfi'oon mayuu' na matsj0 ndéého', ndyii'
nciiiho' na nninncyaa juu ciienta ja nduee nn'an.

22Juu jii'oonva' sichjoo' jndyihan' n'én. Nciiii ro
nciii ja t'a, ta'x'é nnon jon, jndué:

—Ta, ¢Aants'aahan' naja?

23T'a jon jndyué, tso jon:

—Manquii ts'an na ninvixjen ijoon quii' Xio yo
ja, majuu juu nninncyaa cienta ja. 24 Ee ja na con-
dui tsans'a na i'ua Tyo'ts'on ts'ian nndn na coxén
tsofi'en nn'an, mancuiixjen nt'uiivi'han'ja cha'xjen
na itsiquindyi juu jii'oon' jon na jndui. Majo' juu
ts'an na nninncyaa clienta janduee nn'an, vi' jndyi
ngenon juu. Yantyichen xe na aa tatuihin.

25 Yajo' juu Judas, tsan na tyincyaa ciientahin,
taxee'juu, tso juu:

—Nnda' ta, /Aa nts'aahan'na ja?

T'aJesus 'ndyo juu:

—Aa majo' ro cha'xjen na jndé tsu'.

26 Viochen xjen na tctia'han, ty'oon Jesus clienta
tyoo', sit'maan’' jon Tyo'ts'on na tyincyaa jon na
ncya yahin ntyja 'naan'han'. Jndé jo' tyjee jon
tan'han' ndo' tyincyaa jonhan' ndé. Tso jon:

—Cy'onho' clientahan', cia'ho'han', juuhan' con-
duihan's'i.

27 Indé jo' mantyi ty'oon jon clenta nciii vaso
na fijjon ndaa vinon. Sit'maan' jon Tyo'ts'on na
tyincyaa jon na ncya yahin ntyja 'naan'han'. Tso
jon:

—Nan'va cueho'han'.  Quinan'clienonho'han'
ndéé ntyjeeho'. 28 Juu ndaa vinonva condui-
han' n'edn na ntciie’han' ciienta jndye jndyi nn'an
cha' nndéé ntsit'man ts'on Tyo'ts'onhan jnanhan.
Yo juu n'eén maquéntyén jii'oonxco. 29 Matsjo
ndéého', xuee na tonnonchen taje'c'uva nnt'a ndaa

vinon ata vi na jndé tentyja Xjen na ityentjon
Tyého' tsofi'en. Yajo' nc'ua xcohan' yoho'.

Itsiquindyi Jestis na nctiji Pedro
(Mr 14:26-31; Lc 22:31-34; Jn 13:36-38)

30Jndé na td vendye salmos, yajo' jnt'uija jo'. S&
juu tyo' Olivos. 31 Juu xjen'fieen itso Jesus ndé:

—Tsjonvahin tsofi'enho' ntjiho' ntyja njan. Ee
juu jii'oon' Tyo'ts'on na jndui itsohan': “Mancya
ja na vanaan na nnan'cuee' nn'an nquii ts'an na
vantyjee' quinman. Ndo' quinman ntsjuen' jon
ntycya o'”

32Ndo' tsontyichen jon ndé:

—Majo' xjen na jndé vant'é xco na t'io, ja ncjo
jndyéé ndyuaa Galilea. Jo' quitsantyjaho'.

33Ndo'jo' t'a Pedro 'ndyo jon, tso juu:

—Min xe na aa tsofi'en nanmin' ntjihin ntyja
'nan', majo'ja tyi'jon ciji ja.

341tso Jesus nnon juu:

—]Jii'oon na mayuu' na matsjo nnon', tsjonva-
hin, vitjachen na ntsixuaa quil'd, majo' 'u' jndé
ndye jnda na jndé tji 'u' ntyja njan.

35Majo' sentctie' Pedro jii'oon nnon Jesus:

—Min xe na aa ngacju'han' na cii'ié yo 'u', majo'
tyi'jon ciji ja ntyja 'man'.

Ndo' maninjuuntyi jii'oon t'a tsofi'en ja na cot-
say'dn yo jii'oon na toninncyaa Jesus.

Itsinin Jesus nnon Tyo'ts'on naijon min ntjon
Getsemani
(Mr 14:32-42; Lc 22:39-46)
36 Yajo' sa yo Jesus, squé naijon min ntjon na
jndyu Getsemani. Tso jon ndé:

—C'uho' ndohin viochen xjen na jo ndd' na
ntsinén nnon Tyo'ts'on.

37Yajo' tjantyichen jon, téy'oon jon Pedro yo ve
ntsinda Zebedeo. Tye' na si'ndaa' jndyihan' ntyjii
jon, ndo' na sichjoo'han' ts'on jon. 38 Tso jon ndéé
nan'fieen:

—Juu 'nan na ngenon, itsichjoo' jndyihan' ts'on,
juuhan' vay'oonhan' ja na ntscuee'han'ja. Quin-
tjoho' ntjoohin. C'oncjeho', quinan'jonho' yo ja,
chito ve' ndaho'.

39Yajo' tjantyichen jon chjochen. Técliangio jon
na itsindyia'hin tonnon Tyo'ts'on. S'aa jon ty'oo,
tso jon:

—'U' Tye', Xe aa vaa na nndéé ndui, ncya' na
tyi'ngenon juu navi' t'manva. Majo' min na nnda'
mac'an, quindui cha'xjen nant'ue tson'ncu', chito
cha'xjen na nt'ue ts'on ja.”

40 Tndé jo' jndyo ntciie' jon na m'an joo ndye
nan'fieen na conan'jonhan yo jii'oon na tonin-
ncyaa jon. Ntjii jonhan na condahan. Tso jon
nnon Pedro:

—¢Cla ndicuiqui n'onho' na ve' ninncuii hora
na tyi'ndaho', na nnan'jonho' yo ja nan'neinho'
nnon Tyo'ts'on? 41 Tsofi'enho' c'oncjeho' na
quinan'neinho' nnon Tyo'ts'on cha' ya na va 'nan
na ityii'han' ng'eehan''o', tyi'ngachuhan''o' xjen
'naan'han'. Mayuu' 'o' m'ancjeho' na nt'aho'
cha'xjen na icanhan', majo' ng'e na nn'anho', jo'
ndiquinanho'.

42 Ndo' tja nnda' jon na jndé ve na ntsinin-
ntyichen jon nnon Tyo'ts'on. Tso jon:

—'U' Tye', Xe na aa tyi'je'quindéé na ngiienoon'
juunavi't'mannangenon, tanin, quindui cha'xjen
na nt'ue tson' ncu'.

43 Indé jo' tuee' nnda' jon na m'anhan, ntjii
jonhan na conda jndyihan, ee ta jndyi jndé ty'oon
tsantsjonhan. 44 Yajo' jnty'ii jonhan, tja nnda' jon
na jnde ndye na sinin jon nnon Tyo'ts'on. Ndo'
mamn]uuntyl jit'oon tcan jon. 45 Ty]ee' nnda' jon
na m'an nan'fieen na totsay'onhan jii'oon yo jon.
Tso jon ndééhan:

—¢Aaninvaa condaho'ndo' cota'jndyeeho'? Cia
je'; c'oncjeho', ng'e ja na condui tsans'a na i'ua
Tyo'ts'on ts'ian nnoén na co'xén tsofi'en nn'an,
jndé tentyja xjen na quit'uiivi'han' ja na ninncyaa
ts'an clenta ja nduee nn'an na nan'xuan jnan.
46 Quinaquintyjaho', cja, nd6 jndé ndyo juu ts'an
na tancyaa clienta ja nduee nn'an.

T'uehan Jestis
(Mr 14:43-50; Lc 22:47-53; Jn 18:2-11)
47Ninvaa na itsinin Jesus ndo' nquii Judas, nciii
jAnn'annancho've, tyjee'juu. Jndyochujuujndye
nn'an na conduihan nn'an na m'an ntyja 'naan
ntyee na conintque ndéé nn'an judios, ndo' mantyi
yo nn'an na m'an ntyja 'naan nn'an na conintque
quii' tsjoon Jerusalén. Cho nan'fieen ncjo espadas
yo nonnch'io. 48 Ndo' Judas, tsan na tyincyaa
clenta Jesus, jndé si'man juu ndééhin nchu vaa na
nnts'aa juu. Tso juu ndéé nan'fieen: “Juu ts'an
na nc'ua quinchoo' na nninncya ts'onhin, majuu
tsan'fieen na cojnt'ueho'. Ninfioon' quit'ueho'hin.”
49 Ndo' tja jndyoyu juu na m'aan Jesus. Tso juu:
—¢Aatijaanya'u', ta?

Ndo' t'ujuu quinchoo'jon. 39Tso Jestis nnon juu:

—'U' ntyjé, quitsiquindé' ts'ian na jndyo'.

Yajo' jnan'ndyoo'’ nan'fieen nnon Jesus.
Ty'onhan jon, t'uetyenhanhin.

>1Ndo'nctiijadnam'dnyo Jesus, tji'juu xjo. Tyjee
juu tsé'nqui mosoo' tyee na conintque. 52 Ndo' jo'
tso Jesus nnon juu:

—~Quityion' ntcie' xjo'hd' tyquii' tjanvaa'han'.
Ng'e juu ts'an na its'aa naté' yo Xjo, mayo
juuhan' ngue' juu. 33 ;Aa tyi'covaa' tson' na
nndéé ntc'an nnon Tyéhd' ndo' ninfioon' nc'ua
jon ts'ian ndéé minchen ntmaan' &angeles na
ntejndeihan ja? >4 Majo' xe na aa nts'a na nnda’,
tyi'je'quitsiquindéhan' juu jii'oon' jon na jndui na
itsiquindyihan' na tsixuan na quenon nan'min.

>5Yajo' tso Jesus ndéé tsofi'en nan'fieen:

—¢Ndu na tyincyoho' na ncy'onho' ja yo
ncjo espadas ndo' yo nonnch'io?  Cha'vijon
na jndyoquijnt'ueho' tsanch'uee. Ja 'io 'io
tovaquityén quityquii' vats'on t'man na totsi'man
jii‘oon' Tyo'ts'on ndéého', min taty'onho' ja.
56 Majo' maquendn tsofi'en nan'min cha' joo
jii'oon' Tyo'ts'on na toninncya nn'an ndyu
na toxen'chen ntyja nchu vaa 'man na nguaa,
ntsiquindéfi'enhan' joohan'.

Ndo' juu xjen'fieen tsofi'en ja na conan'jén yo
jii'oon na toninncyaa Jesus, jnanndn, jnty'éhin na
ninnquiintyi jon.

Nn'an na conintque coy'onhan Jesus
(Mr 14:53-65; Lc22:54-55,63-71; Jn 18:12-14, 19-
24)

57 Ndo' nque nn'an na ty'onhan Jesus,
tyey'onhan jon vaa' Caifds, nquii tyee na
conintque. Jo' jndé ténclii nn'an na conan'man
nchu vaa itsiquindyi juu jii'oon na tquen Moisés,
manin' yo nn'an na conintque quii' tsjoon
Jerusalén. 38 Ndo' nquii Pedro, tycya tycya téntyja
jon toxen' Jesus. Ya na tuee' jon vaa' juu tyee na
conintque'fieen, téquee' jon toch'een'juu v'aa'fieen.
Jo' técjo jon quil' nt'an nannt'i na cota'ntyjee'
vats'on t'man, na nndyiaa' jon nchu vaa nquii na
nninjnda' ntyja 'naan' Jesus.

59 Ndo' nque ntyee na conintque yo nn'an na
conintque quii' tsjoon Jerusalén yo tsofi'en min-
ndye nn'an na m'an n'ian, tojnt'uehan nn'an
na quityji'han jii'oon quintu nacjoo' Jesus cha'
nndéé nninjnda' jnaan' jon na cue' jon. %0 Majo'
min na jndye nn'an jnduehan jii'oon quintu
nacjoo' jon na vaa jnaan' jon, majo' jii'oon'fieen
tyi'ciyuu'han'. Jndé jo' jnan'tjon' ve nan'fieen
jii'oon quintu, jnduehan:

61 —Juu tsanva' itso juu na ntsityuii' juu vats'on
t'man clientaa' Tyo'ts'on. Ndo' ninndye xuee ntsia
XCO juu ncuiichenhan'.

62Ndo' nquii tyee na conintque, téciientyjee' jon,
taxee' nnon Jesus:

—Juujnanva'na cotji' jndyoyu nanmin' cjo', ;Aa
min'nciii 'mdyo jii'oon tyi'cii'a' ntyja 'maan'han'?

63 Majo' Jesus, min'nctiii 'ndyo jfi'oon tat'a jon.
Yajo' nquii tyee'fieen tso jon nnon Jesus:

—Ng'e nquii Tyo'ts'on na vando' indyiaa'chen
jon, jo' na maco'xén 'u' na co'tyen' 'mdyo' na

quitsu' ji'oon na mayuu' na ndyé. 'U', ;Aa condui
'"u' Mesias jnda Tyo'ts'on?

64T'a Jesus 'ndyo jon:

—Majo' ro cha'xjen jii'oon na matsu'. Ndo'
mantyi matsiquindyi 'o' na 'io cha, xuee na vjan-
tyihan', ja na condui tsans'a na i'ua Tyo'ts'on
ts'ian nnon na co'xén tsofi'en nn'an, njnty'iaho’
na m'an ntci'é naijon na condit'maan’' ja ngiaa'
Tyo'ts'on tontyjaya, nquii jon na tsixuan tsofi'en
najndei. Ndo'njnty'iaho'ja na nnan quifioon'ndue
na nndyocué nnt'a quii' chincyu.

65 Ndo' juu tyee na conintque'fieen, jndyii' jon
ndiaa' jon ve' ng'e quindya' jndyi nchjii jon. Tso
jon:

—Tsanva jndé sinin juu jii'oon tsan' cjoo' nquii
Tyo'ts'on. Min tyi'icanntyichenhan' ts'an na nctiji'
jndyoyu jii'oon nacjoo' juu. Nqueho' jndé ma-
condyeho' jii'oon tsan' na itsinin juu. 66 ;Nin 'nan
conan'tiuho' na chuhan' na quitjon juu?

T'a nan'fieen, jnduehan nnon jon:

—Majnda' na chuhan' na cue' juu.

67 Ndo' totjue'han ndaajndyuehan nnon jon.
Totyiohan nda'hin, ndo' vendyehan totmin'han
nda'chcya quinchoo' jon. 68 Ndo' jnduehan nnon
jon:

—'U'namatsa'ncu' na condui 'u' Mesias na jiion
Tyo'ts'on, ciia, quitsu' nin ts'an tmin' nda' 'u'.

Ictiji Pedro ntyja 'naan' Jests
(Mr 14:66-72; L¢ 22:56-62; Jn 18:15-18, 25-27)
69 Ndo' viochen xjen na condui nan'min/,
vaquityen Pedro toch'en. Ndo' nciii tsanscu

na ityentjon jo', sindyoo'hin nnon Pedro. Tso juu
nnon jon:

—'U' mantyi toquifi'en 'u' yo Jesus, tsan na jnan
Galilea.

70 Majo' tjihin tondéé tsofi'en nn'an na m'an jo'.
Tso jon:

—Min'chjo tyi'quintji ja jii'oon na matsu' 'u'.

71Jndé jo' tja jon naijon na vaa 'ndyoteon juu
v'aa'fieen ndo' ciiichen tsanscu na mantyi ityen-
tjon jo' ntjii juuhin. Tso tsan'fieen ndéé nn'an na
m'an ndyo:

—Tsanvahin manctiixjen toquifi'enhin yo Jesus
tsan na jnan Nazaret.

72]o' cliiichen jon tji Pedro, tco' jon 'ndyo jon. Tso
jon:

—Ntyjiijnda' Tyo'ts'onna tyi'cliajn'an ja tsanva'.

73 Ndo' tyi'covivio xjen ndo' vendye nn'an na
minntyjee' jo', tentyjaa'han nnon jon. Jnduehan:

—Mayuu' na 'u' nciiii nque nn'an na conan'jon
yo tsanva', ng'e ji'oon na matsinin' itsi'manhan’
na jnan' Galilea.

74Yajo' ta' jon na tju' nquii jon jii'oonvi' nacjoo’
jon. Tso jon na nquii Tyo'ts'on ntyjii jnda' jon na
mayuu' jii'oon itsinin juu. Tso juu:

—Min'chjo tyi'ciiajn'an tsanva'.

Ndo' majuuto xjen'fieen sixuaa ro quil'o. 7> Ndo'
na nnda' tui, ninfioon' téfijoon' ts'on Pedro juu
jii'oon na jndé tso Jesus nnon jon: “Vitjachen na
ntsixuaa quil'd, ndo' 'u' jndé ndye jnda tji 'u' ntyja
njan.” Ndo'jndui'jon jo'. T'ioo jndyi jon.

27

Tyencyahan Jesus nt'o Pilato
(Mr15:1; Lc23:1-2; Jn 18:28-32)
1Vina jndé tixuee, tsofi'en ntyee'fieen yo nn'an

na conintque quii' tsjoon Jerusalén, nincuiajon
tjoo' jii'oonhan nchu vaa nguaa cha' cue' Jesus.
2 Jnan'tyenhan jon, tyey'onhanhin. Tyencyahan
cuentahin nt'd Pilato, tsan na condui gobernado
juu ndyuaa'fieen.

Iscuee' nquii Judas

3 Ndo' juu Judas, tsan na jndéé Jesus ndéé
nan'fieen, vi na jndé tquen ya juu cllenta na jndé
tijnda'tyen na cue' Jesus, tyioo na si'ndaa' jndy-
ihan' ntyjii juu ntyja 'maan' 'man na s'aa juu.
Jo' tétsintclie' juu ntcyu ncho'nqui s'on xuee'fieen
ndéé ntyee na conintque'fieen yo ndéé nn'an
na conintque quii' tsjoon Jerusalén. 4 Tso juu
ndééhan:

—Min'chjo tatéquinjon' s'a. T'man jndyi jnan
cho na juu ts'an na tajnan tsixuan, jndé isquidhin
ndueeho'.

Majo' t'a nan'fieen, jnduehan nnon juu:

—Min'chjo tanan its'aahan' ja. 'U' ntyji' nin
'man sa'.

5 Jo' tyque'to Judas joo s'on xuee'fieen quii'
vats'on t'man. Mana jndui' juu jo', tja juu,
tétsintyjahin na iscuee' nquiihin.

6 Ndo' joo ntyee'fieen jfien' ntclie’han joo
s'on'fieen. Jnduehan:

—S'onmin jndé tyionhan' na cue' ts'an. Mang'e
na nnda', tyi'chuhan' na nnan'tjon' ntcii'€han' yo
s'on na coninncya nn'an ciientaa' Tyo'ts'on.

7 Mang'e jo' tjoo' jii'oonhan yo ntyjeehan.
Jnan'quitsuhinhan' na tyionhan ciii tan' tyuaa
naijon na min ts'oquichu na condéé nguaa. Juu
tyuaa'fieen, manin'ts'iaan' na tijnt'uehinhan' na
ngaty'iu nt'oo, nn'an na chito nn'an tsjoonhan.
8 Mang'e na nnda', ata Xee nein juu tyuaa'fieen
jndyuhan' Tyuaa Neon'. 9 Ndo' na ty'on ntciie’han
juu xoquitu'fieen, siquindéhan' jii'oon 'ndyo
Jeremias, tsan na toninncyaa jii'oon' Tyo'ts'on
ndyu na toxen'chen ntyja nchu vaa 'man na
nguaa. Tso tsan'fieen: “Nn'an Israel jnan'jnda'han
na ndyionhan ntcyu ncho'nqui s'on xuee ntyja
'maan' ts'an. Jndé jo' ty'on ntcie'han ciientahan'.
10 Ndo' yo juuhan' jnan'jndahan nciiii tan' tyuaa
nnon ts'an na itsia juu nguaa cha'xjen na t'ua
Tyo'ts'on ts'ian nnon na mancuiixjen quindui.”

Mannda' jii'oon tji Jeremias.

Ivajndo Pilato Jesus
(Mr 15:2-5; Lc 23:3-5; Jn 18:33-38)

11 Tyey'onhan Jesds na m'aan gobernado Pilato.
Taxee' tsan'fieen nnon jon:

—¢Aa "u' condui nquil ts'an na taquintyja na
t'man conduihin na co'xen' nty'iu' nn'an judios?

T'a Jesus, itso jon:

—Majo' ro cha'xjen na matsu'.

12 Ndo' nque ntyee na conintque yo nn'an na
conintque quii' tsjoon, tyincyahan jnaan' Jesus
nnon Pilato. Totquenhan jii'oon cjoo' jon, majo'
min'nciii ji'oon tat'a jon. 13 Mang'e jo' itso Pilato
nnon jon:

—¢Aa tyi'mandyi' jii'oon na conan'tja'’han
nacjo'?

14 Majo' min'nctii jii'oon tat'a Jesus ntyja 'maan'
jii'oon na jnan'tja’han cjoo' jon. Ndo' na nnda',
s'aahan' na ndicuaa' ts'on Pilato ndu na s'aa Jesus
nannda'.

Tijnda'tyen na cue' Jestis
(Mr 15:6-20; L¢ 23:13-25; Jn 18:38-19:16)

15 Tyinctii ciiii chu, juu Xjen na covee' nguee
pascua, tovaa costumbre na nquii gobernado it-
siquindyaa jon min'cya ro preso na ngitan nn'an
judios nnon jon. 16 Ndo' majuu xjen'fieen tom'aan
nciii preso najndyujuuBarrabas, na t'manjnaan’
juu vaa. 17 Ndo' juu xjen ya na jndé tenciiii nn'an
tonnon Pilato, taxee' jon ndééhan:

—Quindueho' nndyi, ¢Nin juu na nt'ue n'onho'
na quitsiquindya? ¢Aajuu Jesus Barabas, 00 aa juu
Jesus na condue nn'an na conduihin Mesias?

18 Nnda' tso Pilato ndééhan ng'e taa' ts'on
jon na joo ntyee'fieen ve' jndohan Jesus, jo' na
jnan'quioohanhin nt'd jon, chito aa ng'e mayuu'
sitjahin.

19Ndo' viochen xjen na vequityen Pilato naijon
na ico'xen jon jii'oon, nquii scuu' jon sciienon juu
cuii ji'oon na m'aan jon. Tso juu: “Tyi'ntyi' "u'
xquen'jii'oonva'ee condui tsanva' ts'an na tajnan
tsixuan tonnon Tyo'ts'on. Ee tsjon toncoquiuu'jen
vaa jndyi sichju tsantsjon ja ntyja 'naan' jon.”

20 Majo' nque ntyee na conintque yo nn'an na
conintque quii' tsjoon, tyi'han jndyuehan nn'an
na quitanhan na quindyaa juu Barrabds, ndo'
Jesus je', cue' jon. 21Yajo' nquii Pilato taxee' nnda'
jon ndéé nn'an na jndye jndyi'hin, tso jon:

—~Cla, quindueho' nnon, ¢Nin nclii na ve nan-
min' nt'ue n'onho' na quitsiquindya?

Ndo'jo' t'ahan, jnduehan:

—Juu Barrabas, quitsiquindya'.

22 Yajo' ncuiichen jon taxee' Pilato ndééhan, tso
jon:

—Xe na aa nndyaa Barrabas, yajo' ¢(Nin 'man
quits'a yo Jesus na condueho' na conduihin
Mesias?

Tsofi'enhan t'ahan, jnduehan nnon Pilato:

—Quijfion'hin tsonjn'aan.

23Yajo' taxee' nnda' Pilato ndééhan, tso jon:

—¢Nin jnaan' juu vaa na ngioho'?

Majo' jndeintyichen jnan'xuaahan, jnduehan:

—~Quijfion'hin tsonjn'aan.

24Ndo' Pilato, vi jndé jndyiaa' jon na ndiquinan
jonjndyue nan'fieen, ata manndyo na nnan'vehan
nacjoo'jon, jo'tcanjon ndaatioo, tmanjonnt'djon
tondééhan, tso jon:

—Maman nt'6 cha' ciji' jndyoyuhan' ndéého'
na tajnan quicho xe na aa nnan'cuee'ho' tsanva'.
Ntyja 'naan nqueho'han'.

25Ndo' tsofi'en nan'fieen t'ahan, jnduehan:

—¢Ninits'aahan'ja? Nqué chd jnan ndo' mantyi
nda ntyja 'naan' na ngue' tsanva'.

26 Ndo' s'aa Pilato cha'xjen na tan nan'fieen,
siquindyaa ntcuie' jon Barrabas. Ndo' t'ua jon
ts'ian ndéé sondaro 'maan' jon na quitja'han
Jesus. Jndé jo' tyincyaa jonhin ndueehan na
quijfionhanhin tsonjn'aan.

Jnan'cliejnaan’ sondaro Jesus

27 Ndo' nque sondaro'fieen, tyey'onhan Jesus
quityquii' vats'ian. Jo' jnan'nciiihan tsofi'en ntyje
sondarohin na xi'jndio ngiaa' Jesus. 28 Tji'han
ndiaa' jon ndo' jnan'cliechan nciiiichen ndiaahin,
ndiaatco colo ve. 29 Jndé jo' jnan'clietyjohan
neon, jnt'ahan tseihan', tyionhinhan' xquen
jon cha'vijon corona. Ndo' tyi'han nciii tsman
nt'é jon ntyjaya cha'vijon tsonjnt'ei 'maan'
tsanm'aants'ian t'man. Jndé jo' totongityehan
tonnon jon na ve' toncohin jon. Tonduehan:

—'U' tsan na matyentjon' joo nn'an judios, vaa
t'man condui 'u'.

30 Mantyi totjue'han ndaa jndyuehan cjoo'
jon. Ndo' tji' ntcie'han tsman na ndyii' nt'o
jon, totuein'hinhan' xquen jon. 31 Vi na jndé
técjoo'chen n'onhan na concohan jon, yajo' tji'
ntctie'’han juu ndiaatco'fieen, jnan'ciie nnda'han
ndiaa'jon, jndé jo' tyey'onhan jon na njfionhin jon
tsonjn'aan.

Cojfionhan Jests tsonjn'aan
(Mr 15:21-32; L¢ 23:26-43; Jn 19:17-27)

32Xjen na tyendui'han quii' tsjoon, tjonhin nciiii
ts'an tsjoon Cirene na jndyu Simon. Yo naijn-
dei'han',jnt'ahannacay'oonjuutsonjn'aan 'naan'
Jesus.

33 Jo' squehan nciiii joo na jndyu GOlgota.
Jii'oonva' tsi'manhan' Tyo' Tsi'xquen Ts'0o. 34 Jo!
tyincyahan vinon na nc'ujon na tjon'han' yo nciii
nasi ja. Majo' vi na jndé ntjii' 'ndyo jon na tjon'
nasi'fieenhan', tat'u jonhan'.

35 Ndo' sondaro'fieen je', vi na jndé jiionhan jon
tsonjn'aan, ty'ehan x'iaa' na njnty'iahan nin nciii

joohan ndijnoon' nctii cliii ndiaa' jon. Ndo' na tui
na nnda', siquindéhan' juu jii'oon na tji ts'an na
toninncyaa jii'oon' Tyo'ts'on ndyu na toxen'chen
ntyja nchu vaa 'nan na nguaa. Itsohan': “Ty'ehan
x'iaa' na njnty'iahan nin joohan ndijnoon' ncuii
clii ndia.” Nnda' vaa na tso juu jii'oon'fieen.
36 ndé jo' tyecliendyuaa sondaro'fieen na ntquen-
han ciienta Jesuis. 37 Ndo' tondye xquen Jesus,
t'ionhan tscaa' na chuu' ntji na si'manhan' nin
jnaan' jon. Tsohan': “NdoOhin juu Jesus, tsan
na taquintyja na t'man conduihin na ico'xen jon
nn'an judios.”

38 Mantyi jo' jfionhan ve nannty'uee ndéé
nonjn'aan. Nctuii tsan'fieen fioon juu tsonjn'aan
na minntyjee' ngiaa' Jesus tontyjaya.  Ndo'
nciiichenhin fioon juu tsonjn'aan na minntyjee’
tontyjatymaan'. 39 Ndo' nn'an na tovenon jo',
totjue'han ji'oonvi' cjoo' Jesus. Tonan'cahan
nquenhan. 40 Tonduehan:

—'U' ts'an na matsu' na ntsityui' vats'on
t'man ndo' ninndye xXuee ntsia' xco'han', cua je',
quitsin'man nquii 'u'. Xe na aa mayuu' condui "u'
jnda Tyo'ts'on, clia, quindyocuee' tsonjn'aanva’.

41 Ndo' nque ntyee na conintque yo nn'an
na conan'man nchu vaa itsiquindyi jfi'oon
na tquen Moisés, yo nin'nn'an na conintque
quii' tsjoon Jerusalén, mantyi mannda' vaa
tonan'ciiejnaan’han Jesus. Tonduehan ndéé
ntyjehan:

42 —Vaa jii'oon na totsin'man tsanva' nn'an
ntyja 'maan' navi' na coquenonhan. Majo' min
ndiquindéé ntsin'man nquiihin navi' na iquenon

juu. Condue nn'an na conduihin nquii ts'an na
taquintyja na t'man conduihin na ico'xen juu jaa
nn'an Israel. Xe na aa mayuu' na nnda', yajo'
quindyocue juu na fioon juu tsonjn'aanva'. Xe na
aants'aajuunannda', yajo' chingantyja nn'onhin.
43 T'man quii ts'on juu Tyo'ts'on ee tso juu ndéé
na nquii juu conduihin Jnda Tyo'ts'on. Xe na aa
mayuu' njonhin ntyjii Tyo'ts'on, cla, ciji' jonhin
quii' navi'vahin.

4 Ndo' mantyi nque nannty'uee'fieen na
fioon nonjn'aan tongiaa' Jesus, maninciajon
jnan'cliejnaan'hin jon.

Tyincyaaya Jesus na tue'jon
(Mr 15:33-41; Lc 23:44-49; Jn 19:28-30)

45 Xjen na tuee' yajmin', ninvaa tsonnangue
tijaanhan' ata na ndye na matman. 46 Ndo' cha'na
ndye na matman jndei sixuaa Jesus, tso jon: “Eli,
Eli, ¢;Lama sabactani?” Juu jii'oonva' itsiquindyi-
han': “'U' Tyo'ts'on na matsitman', (Ndu na jndé
jnty't'ja?”

47 Ndo' vendye nn'an na m'an ndyo, Xjen na
jndyehan jii'oonmin', jnduehan:

—Tsanva' itsixuaa juu Elias, tsan na tom'aan
ndyu na toxen'chen na toninncyaa jii'oon'
Tyo'ts'on ntyja nchu vaa 'nan na nguaa.

48 Ndo' nciii tsan'fieen je', ninfioon' jnannon juu,
técy'oon juu ncuii 'nan na nchja' na ya nci'aahan'
ndaa. Nchje juuhan' quii' vinon té, tyio juuhan'
nnon tsman cha' ya nguee'han' 'ndyo Jesus na
ngitei jonhan'. 4% Majo' vendyechen nan'fieen
jndyuehan:

—~Qui'ndyi'. Cua, njnty'id na aa ncijee' Elias na
nciji' jonhin.

50 Ndo' jndei sixuaa nnda' Jesus, juu na ndyii'
na vando' jon, tyincyaa jon clentahan', ndo' tue'
jon. 51 Ndo' majuuto xjen'fieen, juu ndiaatco na
ntyjat'io quityquii'chen vats'on t'man, t'io ninvaa
tcohan' ata xjen nnontyuaachen. Mantyi jndei
s'ii tsonnangue, ndo' tiuu ntjo'. 52 Mantyi jnaan
ndi'nt'ua ndo' jndye nn'an na jndé tjé na tovan-
tyja n'on Tyo'ts'on, tando' xcohan. 53 Ndo' vi na
jndé na vando' xco Jesus, mantyi joo nan'fieen jn-
dui'han quityquii' ndi'nt'uahan, ndo' tyeque'han
quii' tsjoon Jerusalén. Ndo' jndye nn'an jnty'iahin
nan'fieen jo'.

>4 Nquii capitan yo sondaro 'maan' jon na
cota'ntyjee'han Jesus, xjen na ticjehan na s'ii ndo'
yo tsofi'en 'man na tui, tyue jndyihan. Jnduehan
ndée ntyjehan:

—]Jii'oon mayuu!, juu tsanva' conduihin Jnda
Tyo'ts'on.

55 Ndo' jndye nanntcu m'an naijon jfion son-
daro'fieen Jesus tsonjn'aan. Joohan ve' jnty'ia
tycyahan 'man na tui. Jnanhan ndyuaa Galilea,
santyjahan toxen']Jesus na totixee'han jon. 56 Quii'
nt'an nanntcu'fieen m'aan Maria, tsan tsjoon Mag-
adan, yo Maria ndyee Santiago yo Joseé, ndo' man-
tyi yo juu ts'an na condui ndyee ntsinda Zebedeo.

Ty'iuhan Jesus
(Mr 15:42-47; Lc¢ 23:50-56; Jn 19:38-42)
57 Ndo' tom'aan nciii tsantya na jndyu José,
ts'an tsjoon Arimateahin. Itsijonhin yo jii'oon na
toninncyaa Jesus. 58 Xjen na tuee' na tman juu

Xuee'fieen, tja tsan'fieen na m'aan Pilato, técan jon
si'ts'o 'maan' Jesus. Ndo' Pilato, t'ua jon ts'ian
ndéé sondaro'fieen na nncyahan clienta juu si'ts'o
'maan' Jesus nt'd juu José'Meen. 39 Jo' ty'oon José
cllenta nquii ts'oo Jesus. Ndo' ndiaa sabana na
ntju' na jndé yo tsan lino, scietyjo jonhan' tso-
Jestus. 60 Jndé jo' tyiil' jon ts'oo'fieen quityquii'
tsi'ts'ua 'naan' nquii jon. Juuhan' tsé'tsjo' xcohan'
na jndé jnan'ya nn'an. Jndé jo' iscu' jon 'ndyo
juu tsi'ts'ua'fieen yo nciii tsjo' t'man. Jndé jo' tja
jon. 61 Ndo'juu Maria, tsan tsjoon Magaddan, yo
ncliichen Maria'fieen, jnty'iahan na s'aa jon na
nnda'. Tyeciiendyuaahan tonnon juu tsi'ts'ua'fieen.

Tota'ntyjee' sondaro tsi'ts'ua

62 Xuee na tanty'iu Jesus, majuu xuee na co-
nan'jnda' nn'an judios 'nan na icanhan'hin, ng'e
Xuee saro' xuee na cota'jndyeehan. Ndo' juu
Xuee saro'fieen, nque ntyee na conintque yo nn'an
fariseos, ninnciii tmaan' ty'ehan na m'aan Pilato.
63Induehan nnon jon:

—Nnda' ta, vafijoon' n'én jii'oon na totso tsan-
quintu'fieen Xjen na ninvando' juu. Tso juu
xuee jndé ndye ngiando' Xco juu na tue' juu.
64 Mang'e jo' nt'ue n'én na c'ua' ts'ian na c'o
sondaro 'man', na ngoquitquenhan clienta tsi'ts'ua
'naan' tsan'fieen ata xjen na jndé tenon ndye
xuee. Tja ndo' nts'aahan' na joo nn'an na cot-
say'on yo jii'oon na toninncyaa juu, ntsquehan
ndo' nty'ueehan si'ts'o 'maan' juu, ndo' nnduehan
ndéé nn'an na jndé vando' xco juu. Ndo' quin-
tuva' t'manntyichen ntsivi'nn'anhan' nn'an, chito
jii'oon na toninncyaa juu xjen na tovando' juu.

65T'a Pilato, tso jon ndééhan:

—Sondaromin mancya na nninjnt'ueho'.
Ciua, c'oho' yohan. Ya ya quita'ntyjee'ho' juu
tsi'ts'ua'fieen.

66 Ndo' jo' jndui'han. Tyequité'tyenhinhan'.
T'ionhan sello xonciie na ntjon 'ndyo tsé'tsjo' yo
tsjo' t'man cha' ntsi'manhan'xe na aa ntsiquinaan
ts'anhan'. Jndé jo' jnty'ehan sondaro'fieen na
quitquenhan clienta juu tsi'ts'ua'fieen.

28

Navando' xco Jesus
(Mr 16:1-8; Lc 24:1-12; Jn 20:1-10)

1 Indé tenon xXuee saro'fieen na cota'jndyee
nn'an judios ndo' jndé tavixuee Xuee nuinco',
Xee na vejndyee soana. Juu xjen'fieen, tja Maria
tsan tsjoon Magaddn yo nctiiichen Maria'fieen,
tyequljnty iahan juu tsi'ts'ua. 2 Ndo' jndei
]nde s'ii ngle nciii dngel ciientaa' Tyo'ts'on jnan
jon quificon'ndue, jndyocue jon naijon vaa
juu tsi'ts'ua'fieen. Tendyaa' jon tsjo' na té'
'mdyohan', técjo jon cjoo'han'. 3 Ninvaafi'enhin
quixuee cha'vijon chontsuee. Ndo' quichi'
ndiaa' jon cha'vijon tein quichi' jndyi. 4 Ndo' joo
sondaro'fieen na totquenhin clienta tsi'ts'ua'fieen,
ya na jnty'iahan juu angel'fieen, toviquijnty'ehan
na ncyaahan, tycyaahan tyuaa cha'vijon nt'oo.
5Ndo'juu dngel'fieen, sinin jon ndéé nanntcu'fieen,
tso jon:

—Tyi'ntyueho'. Ja mantyji na juu Jesus
cojnt'ueho', manquii jon na jhion nn'anhin
tsonjn'aan. 6 Tac'oonhin ntjoohinng'e jndé vando'
Xco jon na tue' jon, cha'xjen jii'oon na totso jon.

Quindyoquijnty'iaho' naijon na tquen nn'anhin.
7Ndé jo' quinan'cjeho' na quitsanan'quindyiiho'
nn'an na cotsay'on yo jii'oon na toninncyaa
jon, na jndé vando' xco jon na tue' jon. Ndo'
quindueho' ndééhan na juu jon vjajndyee ndyuaa
Galilea, ndé jo' jnty'iaho'hin. Ndo6 vaa jii'oon na
jndyoquitsjo ndéého'.

8 Yajo' quintyja quintyja jndui' ntciie' nan-
ntcu'fieen naijon na vaa juu tsi'ts'ua'fieen. Tyue
jndyihan ndo' neinhan. Jnan'monhan na tye-
nan'quindyiihan nque nn'an na totsay'onhan yo
jii'oon na toninncyaa Jesus na nnda' vaa 'nan na
tso juu angel'fieen ndééhan. ° Ndo' ninjonto nquii
Jesus tjon jon joohan. Tso jon ndééhan:

—¢Aa tonco ya 'o'? Toquityehan nnon jon,
t'uehan quityo' ng'ee jon na jnan't'maan'han jon.
10Ndo' tso jon ndééhan:

—Tyi'ndyueho'. Clia, c'oho', quit-
sanan'quindyiiho' joo ntyjé na cotsay'onhan yo
jii'oon na toninncya, na c'ohan ndyuaa Galilea, jo'
njnty'iahan ja.

Ji'oon na jnan'nein joo sondaro'fieen

11 Viochen xjen na ty'e joo nanntcu'fieen,
ve ndye sondaro'fieen na totquen cienta juu
tsi'ts'ua'fieen, tyeque' ntcliie'han Jerusalén,
tyenan'quindyiihan ntyee na conintque tsofi'en
'man na tui. 12 Ndo' joo ntyee'fieen tetjonhan yo
joo nn'an na conintque quil' tsjoon'fieen. Ndo'
jnan'tjon'han jii'oon yo nan'fieen, maya xoquitu'
tyincyahan ndéé sondaro'fieen. 13 Ndo' jnduehan
ndéé nan'fieen:

—Quindueho' ndéé nn'an na nque nn'an na
cotsay'on jii'oon yo Jesus, natsjon squehan. Ndo'
Xjen na jndaho', tequitji'han si'ts'o 'naan' juu quii'
tsi'ts'ua'fieen. 14 Min'chjo jfi'oontiu tyi'nc'onho’,
ta'nan ntquenonho'. Ee Xe na aa nclaa' ts'on
gobernado juu jii'oonva', nqué ngié nchu vaa nt'a
cha' na tyi'nt'uiihan''o'.

15 Ndo' ty'on sondaro'fieen ciienta xoquitu'fieen.
Ta'han tonan'cyahan jfi'oon cha'xjen na jndue
ntyee'fieen na quinduehan. Ve' ng'e jo', ata xjen
nein conan'nein nn'an judios na nque nn'an na
totsay'onhan jii'oon yo Jesus, tyequinty'ueehan
juu si'ts'o 'maan' jon.

Ts'ian na t'ua Jesus ndéé nn'an clientaa' jon
(Mr 16:14-18; Lc 24:36-49; Jn 20:19-23)

16 Ndo' nqué na nqui ncho'nctii ja sa Galilea,
naijon na m'aan juu tyo' na siquindyi Jesus na
ngitsd. 17 Ndo' xjen na jnty'idhin, tonan't'mén'hin.
Majo' fi'en vendye ntyjé na ve vaa na tom'aan'
n'onhan na aa mayuu' na juujon. 18Yajo'sindyoo'
Jesus na tondé. Tso jon:

—Nquii Tyo'ts'on jndé tyincyaa jon na vaa
najndo na condui ja na co'xén tsofi'en na m'aan
quifioon'ndue yo nnon tsonnangue. 19 Mang'e
na nnda', c'oho' na m'an nn'an nctii ciii tyuaa
na ninvaa tsonnangue. Nninncyaho' juu
jii'oon naya ndééhan cha' ngantyja n'onhan
ja. Quinan'quindéé'ho'han yo xuee' Tyéhd' yo
Xué na condui ja Jnda nquii jon, ndo' yo xuee'
nquii Espiritu Santo. 20 Quinan'manho' ndéé
nan'fieen na quita'nguee'han tsofi'en jii'oon na
jndeé tquén ndéého'. Ndo' cafijoon' n'onho' ninvito

na m'an ja yoho' ata Xjen na ntyciii tsonnangue,
tyi'xe'qui'ndyija'o'.

